
HO KHOLISA LENTSOE LA HA E

 Ha re tsoeng re sa eme re inamise lihlooho tsa rōna. Morena 
 Jesu, re motlotlo ho Uena hoseng hona ho fuoa monyetla oa 
ho kena ka pel’a Sefahleho Hao ka tlung ea Hao, moo batho ba 
Hao ba phuthehileng ka Lebitso la Hao. ’Me tsohle ke tsa Hao, 
Morena. ’Me re inehela ho Uena joale ka tebello e ka pelōng ea 
rōna bakeng sa—sa ho sebeletsa bao ba se nang Molimo le ba se 
nang Kreste, hore ba bolokehe, le bakuli ba folisoe, le bahalaleli 
ba hlohonolofatsoe. Aba sena, Morena. ’Me hape qetellong, re 
tla inamisa lihlooho tsa rōna ka boikokobetso ’me re U rorisa ka 
sohle seo U se sebetsang ka rōna letsatsing lena. Hoba re e kopa 
ka Lebitso la Jesu. Amen. Le ka lula fatše.
2 Ruri ke motlotlo ka monyetla oa ho fihla mona hape kajeno, 
le ka lōna batho ba tsoang hole hakana bakeng sa Molaetsa, 
bakeng sa tšebeletso hoseng hona. Ke le tseba le sa tlela ho 
mpona kapa ho nkutloa, le tlile ho kopana le Morena Jesu. ’Me 
ka hona ke tšepile A tla le nea takatso ea pelō ea lōna.
3 Joale ’na ke—’na ke khutlile, ho khutla, ho nka lelapa ho ea 
Tucson le ho khutla. Ke khathetse ke katlehile. ’Me ke sebelitse 
lehlabula lohle, ho tloha Pherekhong e fetileng, ’me joale ke 
theohile ho theohela Kentucky vekeng ena, ho ea tsoma le 
metsoalle e ’maloa, ho leka ho phomola nakoana. Ke ferekana 
hona, lea tseba, ka hona ke…’na le Billy re batla re katlehile, ka 
hona re—re rapela Molimo ho re thusa ho phomola vekeng ena.
4 Ha Morena ratile, ke batla ho khutlela mona Sontaha se 
tlang ha Morena a ratile. ’Me ke batla tšebeletso e ikhethileng 
Sontaha se tlang. Ke batla ho etsa nthoana e fapaneng le ea 
tloaelo. Joale, ke tsebisa sena hore batho ba…sa thahaselleng 
ba se tlamehe ho tla, empa re rapella bakuli kamehla, ha 
Morena a ratile, batho ha ba fihla. ’Me Sontaha se tlang ke 
batla ho fumana sohle se lutseng pelōng tsa lōna. Ke—ke batla 
le ngole, kajeno, ha le tloha, le e behe deskeng, ’me Moena 
Neville o tla li neeletsa Billy Paul, ’me a ’nehe tsona, se lutseng 
pelōng ea lōna. Ho re feela…ha e le potso ea Bibele, ka 
tloaelo ke e tšoara joalo. Ke tlil’o e atolosa nakoana joale, 
e ka ba bothata bo pelōng ea hao boo—boo u—u sa khoneng 
ho bo tlola, ba hao joalo, oh, e ka ba bothata ba lelapa. Ha u 
a tlameha ho tekena lebitso la hao, empa feela, “Monna oa 
ka o etsa hore-le-hore e ntlhophang.” “Mosali oa ka o etsa 
hore-le-hore.” “’Me—’me ho na le—ho na le ntho e etsahalang 
bophelong,” kapa—kapa ho hong, lea tseba, se pelōng tsa 
lōna feela, ntho e u khathatsang. Kea kholoa ho tla loka. 
Le reng? Le ka fumana feela mono, ’me u ka botsa potso eo 
nka e arabelang motho e mong. Ua bona, e ka ba bothata bo 
tšoanang. ’Me se lutseng pelōng ea hao, u se khutsufatse ka 

bokhoni ba hao, joalo ka, “Ngoana oa ka ekare o a kheloha, 
ke tšoanela ho etsang?” “Ke na le e—e monna ea sa tsamaeeng 
kereke le ’na. O a ntlhekefetsa, ke tšoanela ho etsang?” Kapa, 
mosali, ka ho tšoana. Kapa—kapa, lea tseba, “Bibele e bua sena 
tulong se seng le sena tulong se seng, ha ke se utloisise. Tsena, 
ke rata ho tseba seo E se lekanyang.” “’Me na nka etsa tjena, 
haeba ke le Mokreste, ke sebetsa ofising ’me mong’a ka o bua 
tjena-le-tjena, ’me o nkopa ho mo felehetsa moketjaneng, athe 
moketjaneng ona ba noa, ke etse’ng?” Ua bona, feela, ua tseba, 
lintho tse lutseng mohopolong oa motho. Re le batla joalo.
5 ’Me, ka hona, ke—ke khutla, ka mora mono, koana Arizona. 
’Me ke hopotse nka—ke tla fumana monyetla ho le thusa ho 
utloisisa, ka bokhoni ba ka. Ke rata ho beha bongata boo nka bo 
khonang sefaleng pele le tloha. Se ngole feela u se behe holimo 
mona, ’me—’me Moena Neville kapa mang oa bona o tla ’neha 
tsona. ’Me vekeng ena, tlase thabeng, ke tla fumana e—e monyetla 
oa ho e hlahloba le—le ho rapela ka eona, ho le fumanela karabo 
ea Lengolo ka sohle ha ke khona, ho le thusa. Kaha re phuthehile 
ka morero ono koano, ke ho thusana. Ua bona? Le nthusa ka ho 
nthapella, ’me kea tšepa nka le thusa. Joale, hape, se lebaleng, 
hoo ho tla etsoa hoseng ha Sontaha se tlang.
6 ’Me joale, kajeno, re a…baeti ba hara rōna, ka tloaelo. 
’Me ba bakae ba tsoang bohole ba limaele tse fetang lekholo, 
phahamisa letsoho la hao? Ke diphesente tse mashome a robong 
a metso e robong tsa phutheho. Disontaha tse ’maloa tse fetileng, 
ke itse, “Ba tsoang bohole bo bokaale ba bakae,” kapa ho hong, 
’me ha kea fumana matsoho a tsoang Jeffersonville. Huh! Ka e 
fumana tsatsi le hlahlamang, le hona, ba re, “Moena Branham, ho 
kena baeti bohle,” ’me ha thoe, “re ba lumella ho nka malulo a 
rōna ka kerekeng.” Ha thoe ba tla, ho fihla makholo a sa khonang 
ho kena, ha thoe, “Hobane re bone baeti, ua bona.” Joale, batho 
ba mona Jeffersonville ba mosa haholo. Re—rea—rea e ananela, 
Jeffersonville le New Albany, le batho ba mabapi. Re ananela 
hoo. Ba tsoang bohole ba dimaele tse fetang sekete ba bakae? 
Khele! Ba tsoang bohole ba dimaele tse fetang sekete ba bakae, 
phahamisang matsoho a lōna? Oh, banna! Ke botle. Hoo…
7 Sontaha se fetileng, e ka ba veke joale, ke buile ka temana, 
Lehae La Kamoso La Monyaluoa Le Monyali, ’me kea kholoa 
keha re tsoa disekoere maele tse sekete le makholo a mahlano 
ka mathoko. ’Me, ha re re pha, keha e le boholo ba Motse oo 
ke buileng ka ona, disekoere maele tse sekete le makholo a 
mahlano. Haesale ke keteka ka Eona, ho tseba hoba ka mora 
bophelo bona, ke ea Motseng oo. Ke habile Motse oo, ha ho 
letho le etsang taba. Hola letsatsi le sa chabe kajeno, kapa 
hosasa ho sa fihle, phapang ke efe? Re na le Lehae, Nqalo ea 
phomolo. Ho khathatsoe kapa ho sa khathaloa, re na le Nqalo 
eo ea phomolo. U re, “Eo ke toro ea monna oa leqheku.” Che, 
hase eona. Hase eona. Ke ’Nete ea Bibele.

8 Bosiu bo bong hoba ke bue mona, monna a titima a potela 
ka mora kalana mona, ha ke tsoa monyako, a leka ho nkhula 
koloing. ’Me mohlankana enoa a re, “Ke batla ho bua le uena 
lentsoe feela.” E le ha Billy le baena ba bang ba leka ho nkisa 
koloing. A re, “Na nka bua lentsoe?”
 Ka re, “Qhoba, monghali.”
9 ’Me a re, “U buile bosiung bona, mabapi le ho omanya 
basali bao, ka moaparo oa bona, ka ho apara liaparo tseo.” Ha 
thoe, “Monna oa lilemo tsa hao a ka nahana joalo, empa holane 
u thaka ea ka u ka nahana ka hosele.”
 Ka re, “Lilemo tsa hao li kae?”
 A re, “Ke mashome a mabeli a metso e supileng.”
10 ’Me ka re, “Ke ne ke le leshome, lilemo tse leshome le 
metso e mehlano ka tlase ho uena, ha ke rera hoo. Ua bona?” 
Ka re, “Ke se ka pelōng ea hao, moshanyana. Mahlo a hao a 
bona ka pelō ea hao.” Eaba o kebisa hlooho a ikela. Ha ho 
karabo mono kea kholoa. Ua bona, e itšetlehile ka kahare ka 
mona ke sona se tlang ho tsoa mona le mona. Ua bona, Jesu o 
itse, “Ha u bolela se fapanang le se kahare ka mona, u fetohile 
moikaketsi.”
11 Ke thabile hoseng hona, kae-kae ka phuthehong, ho ba 
le e—e motsoalle oa ka ea khabane, moena, Reverende Eddie 
Byskal le mohatsa’e le bana. Kea kholoa ba kene kopanong 
hoseng hona. Eddie, na u teng? Ke—ke itse u…Be, mohlomong 
ha a fihla. Moena, oh, ee, koana…Joale, eo hase “amen” 
k’hona, Eddie. U amohetsoe holimo mona kalaneng le rōna, 
bareri, ha u batla ho tla. ’Me esale re…
12 Moena Eddie o n’a le teng ha Morena a mpha pono ea bere 
le karibou. Eona…Ba hopolang ke le bolella eona ba bakae? 
Ke hantle, o n’a le teng. E le mohlankana ea apereng hempe 
e sekoche, Moena Eddie Byskal. ’Me o n’a eme mono moo…
’me ka botsa…Ka—ka ba botsa haeba ba tšoere hemepe e 
sek’hoche, ea e tšoereng. “Lekhale,” ho se ea e tšoereng. Ka re, 
“Be, e ka ba…E ka khona ebe hempe e sek’hoche. Eka khona 
ho hlahe e—e grizzly e boea bo boputsoa, le—le phoofolo ea 
mofuta ea linaka tsa di-inchi tse mashome a mane a metso e 
’meli, ka tsela ena, e tšoana le khama.” ’Me e ka ba likhoeli tse 
tšeletseng, ka e bua mona, lea tseba, pele e hlaha; khale, nka 
re, oh, pejana ho feta mona selemong.
13 Mohlang oo ke memiloe holimo mona ho monna enoa, ho 
ea tsoma. Ke eso fihle naheng eo pele, motšeo moo re neng re 
le teng, eaba kea e bua. Empa tselana, ke holimo koana ’mileng 
oa Alaskan, mono ke meru le lithaba le liphoofolo. ’Me bosiu 
boo k’harafaneng ha ke bolella Moena Byskal morao mono 
le—le Moena Southwick, a re, “Be, ke—ke…Re nyolohela 
lebatooeng la nku,” ha thoe, “ha fumanoe mono.”

14 ’Me ka re, “E,” ’me ka re, “e ne e le thaka le apereng hempe 
e sek’hoche.” Ho se motho ea tšoereg hempe e sek’hoche, 
Moena Byskal a sa e tšoara, ho se mang oa rōna ea e tšoereng.
15 Bosiung ba bobeli, re ne re bone, ra bona pheleu holimo 
koana moeling oa patsi. Joale, ke holimo koana moo le lifate 
lisa hlaheng, ke k’haribou le nku feela, ’me ra bonela tse ling 
hole koana. ’Me tseleng e theohang thapama eo, Moena Byskal 
a tsoatsoa a oela metsing ’me a koloba.
16 Hoseng ho latelang ra tsoha hoseng haholo ra sala liphelu 
tseo re hopolang re ka li tšoara morao. ’Me holima ntho ea 
hae…Ra fihla holimo mono ’me keh re…se re jele tinara 
ea rōna, re sa fumane lipheleu, ’me Moena Byskal a sa tsoa 
thunya k’haribou. Ka hona ’na, ka qamaka, eaba rea nyoloha, 
Moena Southwick a re ho ’na, ho re, “Kea kholoa re tla…
haeba u batla ho tsamaea hantle, Moena Branham, re tla hloa 
thaba ena, re theohe le ka mane, mohlomong lipheleu li ile 
koo,” ke leeto le la letonana. Empa ho fifala bosiu haholo, 
koana horeng ea leshome kapa leshome le motso o le mong 
nako e ’ngoe.
17 ’Me ke leeto le mahetla holima lithaba tse mafika tseo. Ke 
rata ho tsamaea, re ne re eme mono re harelane ka liphaka, 
litelu tsa rōna bobeli li pulufala, re harelane ka liphaka, re 
lla ’me re tseba, ka re, “Moena Bud, kea kholoa tsatsi le leng, 
Mileniamong, nka thala holima lithaba tseo tsohle mono.”
18 A re, “Kea kholoa ke tla ba le uena, Moena Branham.” 
Keha re eme mono, re nyakaletse Moreneng. Ke hlile ke rata 
lithaba ke tiile!
19 Eaba rea theoha. Ka eona nakong eo Moena Byskal a 
thunya e—e—e k’haribou. Eo, ke morongoa ho Maindia, ’me a 
batlile ho ea fepa Maindia a hae. Eaba rea theoha, ra ja itinare 
ea rōa, ra bua k’haribou ra ntano khutla.
20 ’Na le Bud re tla parola thaba, ha re sheba koana, holeng, 
ka digalase tsa ka, ka bona phoofolo ena eo ke e boneng, 
pepeneneng koana, joaloka ha ke le boleletse mona. Moena 
Byskal mono, a eme lephakong la rōna hantle. ’Me ka re, 
“Phoofolo eo ke eane.”
21 Eaba o khoesa digalase, ’me a re, “Ke poho e khōlōhali, ea 
khale, morapama oa k’haribou.”
22 ’Me ka re, “Ha ke eso bone, ke itse linaka tsa tsona li 
tsepame.” Empa tsa ena eona e ne e le ditšehlo, ’me e le thaka 
le hlollang haholo, joaloka ha ke bone ponong. Ke eso thunye 
k’haribou pele.
23 “Ka hona, be,” a re, “ha Morena a u file eona,” ha thoe, 
“ho tla ba feela…”
24 Ka re, “E, e tlamehile joalo. Ke mpa ke ipotsa ka hempe e 
sek’hoche eo.” Eaba kea qamaka, ’me Moena Eddie, mohatsa’e 

o n’a e phuthetse, a ena le eèna, a e kentse pataneng ea hae ea 
duffele. Eitseha a koloba letsatsi pele ho moo, o ne a fetotse 
lihempe, ’me hempe e sekoche e le eo. Ka re, “Ke ena.”
25 Ha ke fihla ke fumana k’haribou, eèna, Bud, a re ho ’na, 
ho re, “Joale, Moena Branham, u re linaka tsee ke di-inchi tse 
mashome a mane a metso e ’meli?”

 Ka re, “Ho tla ba joalo.”

 A re, “Ho ’na ekare mashome a robong a metso e ’meli.”

 Ka re, “Che. Ke di-inchi tse mashome a mane a metso e 
’meli.”
26 A re, “Joale, ha u mpolella, pele re khutlela ho moshanyana 
eane ea apereng hempe e sek’hoche, Eddie,” (ba ne ba tla 
kopana le rōna tlase mosikong oa thaba, dimaele tse ’maloa), 
ho re, “u tlil’o bolaea grizzly e putsoa.”

 Ka re, “Ke HO RIALO MORENA.”
27 A re, “Moena Branham, e tla tsoa kae? Ke bona bohole ba 
dimaele tse mashome a mahlano ka mathoko.”
28 Ka re, “E sa le Jehova-jireh. Morena o khona Iponela, ua 
bona. A ka bopa mesamane. Haeba A ka bopa pheleu, haeba A 
e buile ka bere, bere e ka boptjoa.”
29 Re ne re leka ho theoha re jarile k’haribou e boima ena, 
khau, re lepella thaba, ’na ke jare sethunya khetlo le leng, le 
eèna a ntano jara sethunya, re phomotsana. Ha re atamela 
molapo o moholo oa lehloa, khele, ra fihla tlase mono. Ho batla 
ho chesa, ra kena leqhoeng la molapo, ra lula fatše ho ipholisa. 
A re, “U a tseba, Moena Branham, ha re bohole ba maele le 
Eddie le Blaine, bashanyana ba babeli bao, moo ba emeng. 
Bere eo ea khale e mpe e hlahe.”

 Ka re, “Bud, kea kholoa o a belaela.”
30 A re, “Moena Branham, moena oa ka o tšoeroe ke 
sethoathoa lilemo tse ngata. Eaba o mpolella hang, khetlo la 
pele holimo mona, re theohela tulong e itseng, oa mpolella 
tšobotsi ea moshanyana eo.” ’Me Eddie a palame lephakong 
la ka mono, ka pere, ha Morena a hlahisa pono. Ka ba bolella 
hore ba etseng ka moshanyana; sethoathoa sa khaotsa. ’Me 
joale a re, “Nke ke ka e belaela.”
31 Ka re, “Bud, ha ke tsebe moo bere e tla tsoa teng.” Empa 
joale ke batla ke etsa mashome a mahlano, joale ke mashome a 
mahlano a metso e mehlano, e ka lilemo tse tharō tse fetileng. 
Ke ne ke batla ke le mashome a mahlano a metso e ’meli kapa 
mashome a mahlano le metso e merarō. Ka re, “Ha ke eso E 
bone e hloleha. Molimo o tla mpha bere e grizzly eo pele ke 
fihla ho bashanyana bale.” ’Me re se batla re fihlile moo spruce 
le patsi li qalang.

32 Tlasana ho leralla, re batla re kene patsing, a lula fatše. A 
jere khau lekhatheng leo, ke nkile sethunya. ’Me a re, “Bere eo 
ea khale e mpe e hlahe, ha eso hlahe?”
 Ka re, “E tla fihla. Se tšoenyehe.”
 A re, “Ke bona leralla le leng le le leng.”
33 Ka re, “Ke…Empa ’na ke bona tšepiso!” Ua bona? Ua 
bona, O tšepisitse. Ka re, “Sohle seo A…” Ka re, “Bud, se 
lutseng hantle mono ke’ng?”
34 A sheba, ha thoe, “Ke grizzly ea tonana e boputsoa.” Ho 
re, “Ke eona.” Ra fumana grizzly ra khutla…Ke sa hopola 
ponong ke le bolella, ke ne ke tšohile sethunya. E ne e le 
nthoana ea.270, litholoana tse nyenyane, ua bona. E teiping. 
’Me ka thunya bere, bohole ba dijarete tse ka bang makholo a 
mahlano, joaloka ha E boletse. Bud a re, “U mpe u thunye bere 
eo ka mokokotlong.” A re, “Na u kile ua thunya grizzly pele?”
 Ka re, “Lekhale.”
35 A re, “Oh, ha li tsebe lefu!” Ka ithuta eona hamorao. Ka 
hona a re, “Ha li haroloe ke letsoalo,” ho re, “u mpe u e thunye.”
 Ka re, “Ho latela pono, ke e thuntse pelōng.”
36 A re, “Be, haeba pono e itsalo, ke tla ema le uena.”
37 ’Me ka re, “Ke rōna bana he.” Ra atamela ho se hokae, 
’me ha ke phahama, bere ea mpona. E ne e batlile joalo, ho 
khoroha. ’Me ka—ka thunya bere, ea bonahala e sa lemala 
ho hang. Ke ena e tla! Le pele ke hlahlela tholoana e ’ngoe 
sethunyeng, bere ea re sihla ea shoela dijarete tse ka bang 
mashome a mahlano ho tloha ho eèna.
38 Bud keha a tšoehla makoeba molomong, a re, “Moena 
Branham, ke ne ke sa e batle mafareng a ka.”
 Ka re, “Le ’na bo.”
39 Ha thoe, “Ke thabile ha pono e itse o e fumane.” A re, “Joale, 
haeba ntho eo, ha linaka tseo li ka etsa di-inchi tse mashome a 
mane a metso e ’meli, ke tlil’o tšoaroa ke…” Ke tla e bua kamoo 
a e buileng, ho re, “Ke tlil’o tšoaroa ke sethoathoa sa lerata.”
40 Ka re, “Be, se ka hla ’na sa u tšoara hona joale, hobane e 
tlil’o ba joao.”
41 Ha re fihla tlase ho Moena Eddie, ka re ho Moena Eddie…
Ra bofa lipere tsa rōna, li tšaba bere. ’Me, oh, khili, li ne li e 
fofonetse. Re sa khone ho e bua, ho se ho phirimile; ra tlameha 
ho khutla letsatsi le hlahlamang. ’Me ra khaoheloa ke marapo 
haleshome, lipere li matha hohle. Ha re fihla tlase mono, a 
re…Ra ntša teipi pataneng ea qhana, ho re, “Blaine.”
42 Ka re ho Moena Eddie, ka re, “Sheba letsohoana leo joale, 
ho latela…” Kea kholoa e ne e le Billy Paul, letsohoana le 
tšoereng teipi le e potisa lenaka. Ka re, “Sheba letsohoana 

leo,” ho khotla Moena Eddie. Ra chechella morao. A e nyolla 
joalo, hantle phuaneng, di-inchi tse mashome a mane a metso 
e ’meli. Ua bona, hantle feela. Jesu ha a hlolehe! Lentsoe leo le 
ke ke la hloleha ha feela le tsoa ho Molimo.
43 Ke sa tsoa bona hara rōna, Moena le Khaitseli Jackson ba 
tsoang Afrika Boroa. Kea kholoa ba tsebisitsoe. ’Me—’me na 
ho joalo, Moena Jackson? Hoseng hona, ema ka maoto, uena 
le Khaitseli Jackson. Ke batla ba bone. Moena oa ka, Eddie, 
molekane oa ka ea tsomang ho tsoa Afrika Boroa, hape, tlase 
koana. Morena a u hlohonolofatse, Moena Jackson le Khaitseli 
Jackson, ke thabo ho ba mona le lōna mona. ’Me lōna bareri 
ka ba ka mohahong phahamisang letsoho la lōna, bohle ba 
tšebetsong. Be, ho hotle ’me ho a babatseha, hantle. Morena 
a le hlohonolofatse. Re thabetse ho ba lōna bohle mona. Ke 
tlil’o tšoara mola oa thapelo metsotsong e ’maloa, ka hona ha 
ke—ke…eka bohle le ka ema la nyolohela koano ho ntherela. 
Re thabile ho ba le lōna haholo, e mong le e mong oa lōna.
44 Ha, ke nahana botšepehi ba lōna, le—le parola sechaba, le 
joalo, ho nkutloa ke bua ka Morena Jesu ea ratehang, ka tšepo 
ea lōna e reng O utloa lithapelo tsa ka. Ke qoqile metsotso e 
’maloa e fetileng kopanong ea ho hloauoa lipotso le setho sa 
kereke ena, metsotso e sa feteng e mashome a mane a metso 
e mehlano e fetileng, ’me ea robehileng pelō. ’Me hang ha ke 
qala ke bua ntho ho mosali, (ha ke tsebe a ka rata ha ke bolela 
hore e ne e le mang kapa che), ha hlaha lona Leseli leo le 
le bonang setšoantšong seo. Keha ho felile, a tloha a thabile. 
Re thabile haholo, kajeno, mongoaheng o ritsang ona oo re 
phelang ho ona, u batlang u sa khone ho beha tšepa nqa efe, re 
na le ’Muso o sa ritseng, o sa sisinyehenga. Ho Sasisinngoeng! 
Hase lefika la Gibraltar, empa tumelo ea rōna e ka phomola 
e tiile Lefikeng la Mengoaha, holima Jesu Kreste, Lefika le se 
sisinyeheng la poloko.
45 Ke batla ho leboha khaitseli ea fileng mohatsa ka mona 
lebokose le khutlotharō le kentseng Bibele. O entse selekane le 
Morena mabapi le lebokosana lena. O ile a le ananela. Le na le…
ho kang litšoantšo tsa sekhaleng. ’Me o kopile Morena…Koana 
o ratile lebokose haholo, le hona. Ke lebokosana la tloaelo le kang 
piramide. ’Me o le neile mohatsa ka le kentse Bibele. Kea leboha, 
khaitseli. Mpho efe ea lōna le lintho tseo le li fang Billy Paul le 
bao, li fihla ho ’na. Ke motlotlo ka sohle. Molimo a be le lōna.
46 Se lebaleng joale, hoseng ha Sontaha se tlang. Hang ha 
tšebeletso e tsoa kajeno, ngola potso ea hao. Ha u sa khone, e tlise 
hoseng ha Sontaha se tlang. Ke fihla pejana, ba li tlise phaposing, 
ho fumana nako ea ho e batlela motheo oa Lengolo. ’Me re tla 
araba lipotso hoseng ha Sontaha se tlang, ha Morena a ratile.
47 Joale, mona ho robetse lisakatuku tse ngata. ’Me ke li 
sutuletsa morao, feela ho beha lintlha tsa—tsa ka mona, le ea 

ka…le Bibele ea ka, ka hona, kapa Bibele ea ka le lintlha 
tsa ka, ke rialo, ho hleka sebaka. Empa ke…Ke rapella e 
’ngoe le e ’ngoe.
48 Ke tla ngoapa lintlha tsa ka fatše, nakoana ea ka e 
khutšoane. Nke ke ka le tšoarella sa mohlamonene mona, 
lihora tse ka bang ’ne. Ke iketselitse tšepiso, ha nka boela ka 
hatisa ka mokhoa oo, ke tla li hatisa ka bonna mona, kapa 
ntho e kang eo, ke se le tšoarelle halelele.
49 Na Ngk. Lee Vayle o kahare hoseng hona? Ke batlile 
ho botsa haeba Ngk. Lee Vayle…Na u teng, Moena Vayle? 
Phahamisa letsoho la hao ha u le teng. Na o ka morao? Ho 
lokile, kea u leboha, Moena Roy. Ke batla u ikholise ho hlahloba 
lintlha tseo, Moena Vayle. U nqa e ’ngoe hara matšoele motšeo 
moo ke sa boneng, kapa ka holong. Re tlameha ho ela hloko, 
ha rea tlameha ho lumella ba bangata ho ema, ramollo a ke 
ke a re lumella, ua bona, ’me re joalo. ’Me ke batla le hlahlobe 
tšenolo ea ka ea Peō Ea Noha, e sunngoang qalong, Mongoaha oa 
Kereke ea Efese oo a ntseng a o ngola, o boela a ntokisetsa melao 
ea puo. E entsoe hantle! ’Me ke batla le e hlahlobe ’me motho 
a bue letho khahlano le Peō Ea Noha joale (hore e ne e lokile, 
kapa che)! Morena o ’nehile eona maobane feela, ua bona. Oh, 
e ka nqane! Kamoo ke fumanang molaetsa, e ee e re ke tsamaea 
Ntho e nchabele. Ebe…’Me haeba ke e tseba e le Molimo, kea e 
nka ke e fumana kahara Lengolo. Ebe moo ke tšoereng…Ha eso 
hlolehe, empa, ho qala ho Genese ho isa ho Tšenolo, e matha e 
tsepame, ho sa tsotelehe seo batho ba se nahanang ka Eona. ’Me 
e joalo haholo esale ho tloha ka Litiiso tse Supileng. Ua bona, e 
etsahetse nakong eo. Ka hona Morena a le hlohonolofatse joale 
re sa hlahloba. Joale ho hlompha Lentsoe…
50 ’Me kea kholoa motho, moenjinere, mang feela, melumo e 
qala e akhotsana mona. Na lea nkutloa ka morao, ho lokile? 
Phahamisang matsoho a lōna ha le khona. Ke botle!
51 Joale ha re phetleng Bibeleng, libaka tse peli Lengolong, 
’me ke tla leka ho rera molaetsa ’me ke tsoe ka nako, ha 
Morena a ratile. ’Me joale ha re phetleng ho Mareka, khaolo ea 
5, le Marena a Pele, khaolo ea 10; Mareka, khaolo ea 5; Marena 
a Pele, khaolo ea 10.
52 Joale, empa ho moeti ea menyakong ea rōna, sena, tlelase 
ea sekolo sa rōna sa Sontaha e ’ngoe e khōlō. ’Me ke tlelase 
ena mona, kaha liphaposi tsohle li tšoloha batho ’me ha re 
khone ho hlophisa ditlelase tsa kamehla tse fapaneng, ’me re 
hlahloba Lentsoe nakoana, botsoalle ’moho. Ha re…Ha re 
mokhatlo oa bolumeli ka letho. Ha re na mokhatlo oa bolumeli. 
Re lokolotsoe ka ho Morena feela, ’me ha rea ikemisetsa ho 
itšehla sehlopha se lonya sa mahlanya. Re ruta Bibele feela, 
Eona feela. ’Me Morena o molemo ho rōna, hoo A e tšehetsang 
’me a e supa e lokile. ’Me tšeliseha haholo ke Hoo.

53 ’Me joale le—le amohetsoe hara rōna nako efe. Joale, ha 
ke koano kamehla, empa mona re fumana balisa ba bang ba 
khabane; Moena Neville, e mong oa balisa; Moena Capps, e 
mong oa balisa ba rōna; le Moena—le Moena Collins, Wilbur 
Collins, e mong, balisa ba rōna. ’Me hape re fumana ba fapaneng 
ba tsoang likarolong tse fapaneng, likerekana tsa rōna tse re 
tlatsang. ’Me ha u le koana—koana Texas, baena ba Martin ba 
teng mono, le Moena…Ke mang moena ea tlang le uena mona? 
Ha ke bone Moena Blair hoseng hona. Oh, Moena Blair, ha kea u 
bona, Moena Blair. Moena Ruddell, hantle motšeo mona, e ’ngoe 
ea likereke tsa 62, khaitseli ea rōna ea kereke mona. Moena 
Junior Jackson, ea lutseng hantle mona pel’a Moena Blair, kea 
’mona joale, khaitseli e ’ngoe ea likereke tsa rōna. ’Me likereke 
tsa rōna li itjalile naha ka bophara.
54 Moena Jack Palmer, tseleng ea hae e tlang, kea kholoa ba ne 
ba beisitse, ka koloi e ncha ea moshanyana oa hae, ka mokhoa 
oo, u tseba, keha ba batla ba tlotse litekanyetso tsa lebelo, ba 
hlaheloa ke kotsi. Tlhaha ea hae e lemetse, ’me ha a khona ho tla, 
o khutletse hae. O itekanetse hantle. ’Me re fumane…Moena 
Ben, mona, e mong oa baena ba rōna holimo mona Kentucky, 
o mo letsetlitse hoseng hona ho bona haeba a hloka cheletana 
kapa sohle seo kereke e ka mo thusang ka sona, o itse tsohle li 
lokile. ’Me o jele mothinya ka lebelo le holimo, eaba o ritsa 
lehlabatheng, a robeha tlhaha kapa ntho e ’ngoe. ’Me ba letsitse 
ho tsoa mono, eareha a jekisa koloi ea hae ea thula palo kapa ho 
hong, ’me—’me o letsitse a kopa ho rapelloa.
55 Moena Billy Collins le eèna, rea tseba, monoana oa hae o 
hlahlathehile habohloko, lesapo la ona le robehile, ha ke utloa, 
’me ba ile ba tlameha ho o tlamella. Re batla ho ba hopola 
thapelong ke hona.
56 ’Me joale lebaka la rōna ho ema. Ha re tlabola selekane, ha 
difolaga li fefoha, kapa ntho efe, kamehla re ema pasha, kapa 
rea saluta, kapa rea ema, bonnyane, ho isa hlompho sechabeng 
sa rōna, etsoe re tlamehile, le ho folaga ea rōna. ’Me joale 
mabapi le Morena oa rōna, ha re bala Lentsoe la Hae teng? Ha 
re emeng joale re sa bala Santa Mareka 5, ho qala ka temana 
ea 21. Lemoha ka hloko joale ha re bala.

Eare hobane Jesu a boele a tšelele mose oane ka 
sekepana, bongata bo boholo ba bokana ho eèna:…a 
le pel’a leoatle.

’Me, bonang, eaba motho ea bitsoang Jariuse, e mong 
oa babusi ba sinagoge a fihle ho eèna; ha a ’mona, a 
itihela maotong a hae,

A mo rapela haholo, a re, Ngoanana oa ka o se a 
le makhatheng a ho shoa: ak’o tle, u ’mehe letsoho 
holimo—matsoho holimo, ’me a tle a fole; ’me…tla 
phela.

…Jesu a ea le eèna; ’me bongata bo boholo ba mo 
latela, ’me ba ne ba mo hatella.

’Me mosali ea nang le phallo ea mali, lilemo li se li le 
leshome le metso e ’meli,

…a utloile tse bohloko tse ngata ka lingaka tse 
ngata, a qetile ntho tsa hae kaofela, empa a sa ka a 
thuseha le hanyenyane, feela bohloko bo ’nile ba befa,

Eare ha utloa taba tsa Jesu, a kena hara letšoele 
kamorao, ’me a ama kobo ea hae.

Hobane o ne a re, Nka ama kobo ea hae feela, ke tla 
pholoha.

Eaba hang mali a hae a khaotsa ho phalla; ’me a 
ikutloa ’meleng oa hae hobane bohloko bo folile.

Jesu a mpa, a phakisa a lemoha ka ho eèna matla a 
tsoileng ho eèna, ’me a reteleha ho…hara bongata, a 
re, Ke mang a amileng kobo ea ka?

Barutuoa ba hae ba re ho eèna, Ha u bona hobane 
bongata bo a u hatella, u botsa joang…Ke amiloe ke 
mang?

’Me a qamaka kamahohle a tle a bone ea entseng 
hoo.

Eaba mosali o tšoaroa ke tšabo a thothomela, 
ka ho tseba ho entsoeng ’meleng oa hae, a tla a mo 
khumamela, ’me a ’molella ’nete eohle.

A re ho eèna, Morali, tumelo ea hao e a u pholositse; 
e-ea ka khotso, ’me bohloko ba hao bo fele.

’Me a re a sa bua, ba tsoang ha ’musisi oa sinagoge ba 
fihla ba re, Morali oa hao o shoele: u sa khathaletsang 
Moruti?

Empa Jesu ha a hlokomela mantsoe a boleloang, ’me 
a re ho ’musisi oa sinagoge, Se tšohe lumela feela.

’Me ha a ka a lumella motho ho mo latela, haese 
Petrose,…Jakobo,…Johanne ngoanabo Jakobo.

Ha a fihlile, fihla tlung ea ’musisi oa sinagoge, a 
fihlela moferefere, le eitse…le llang le ba bokollang 
haholo.

Eaba o kena, ha thoe ho bona, Le etsetsang 
moferefere, ’me le llelang? ngoanana ha a shoa, o mpa 
a robetse.

Ba mo tšeha. Empa a ba ntšetsa ntle kaofela, a 
inkela ntate le ’mae le ngoanana, oa ngoanana (ke 
rialo), le ba tlileng le eèna, ’me a kena moo ngoanana 
a robetseng teng.

’Me Eèna a re ho ngoanana, ’me Eèna…(le 
ntšoarele)…a tšoara letsoho la ngoanana, a re ho 
eèna, Thalita kumi; ke ho re, ha ho fetoloa, Ngoanana, 
ke re ho uena, tsoha.

Eaba ngoanana o phakisa a tsosoa, a tsamaea; 
hobane lilemo tsa hae li…se li le leshome le metso e 
’meli. ’Me ba hlolloa haholo.

A ba laea a re ho se ke ha tseba motho; A ntoo re ba 
fe ngoanana lijo.

57 Bukeng ea Marena a Pele, khaolo ea 10, re bala litemana 
tse tharō.

Mofumahali oa Sheba a re a sa utloa botumo ba 
Salomone bo hlahileng ka lebitso la MORENA, a tla mo 
leka ka lilotho.

A fihla Jerusalema ka letšoele le leholo, le ka 
likamele tse bofileng libano,…gauta e ngata haholo, 
le mahakoe a bohlokoa: a fihla ho Salomone, eèna…a 
’mehela tsohle tseo a li hopotseng pelōng ea hae.

Salomone a mo arabela lipotso tsohle tsa hae—tsa 
hae: ho se ke ha eba taba e le ’ngoe e hlolang morena, 
eo a sa kang a mo hlalosetsa eona.

58 Ha re rapeleng.
 Morena Jesu, ha re bala lipale tsena tsa Bibele, lipelō tsa 
rōna li tlolakisoa ke thabo. Hobane re U tseba u le Molimo, 
’me ha U fetohe. Ha U fetole litsela tsa Hao le ka mohla, ha 
U fetole mekhoa ea Hao, U sa le Molimo le mehla. ’Me rea 
rapela, Molimo, U re koahollele hoseng hona, Mangolo ana ao 
U batlang hoba re ka a tseba, lipelō tsa rōna li tle li senoloe, 
Moea o Halalelang o moholo o kene hara rōna kajeno ho 
senoloe mehopolo le lipelō tsa rōna. ’Me ho se sale letho, hore 
lipelō tsa rōna li se…li khapatsehe thabo ha re tloha mona 
re tla bua sa ba tsoileng Emmause bosiung boo, “Na lipelō 
tsa rōna li ne li sa chese kahare ho rōna ha A ntse a buisana 
le rōna tseleng?” U sa lutse u le Molimo, ’me re bana ba Hao 
ba lapileng ba phuthehileng hoseng hona. Hoba, ho ngoliloe, 
“Motho o tla phela ka Lentsoe le leng le le leng le tsoang 
molomong oa Molimo.” Re hlohonolofatse kopanong ea rōna le 
batho bana bohle, Morena, ba tsoang makholo ’me, ee, dimaele 
tse likete. Rea rapela, ha ba khutlela lapeng la bona, lipelō tsa 
bona li tla be li kholisitsoe ke lintho tse molemo tsa mohau le 
lereko la Molimo. Hobane re e kopa ka Lebitso la Jesu. Amen.
59 Therōnyana e hlollang, palong ena eohle ke batla ho bua 
mantsoe a mararō. U ka re, “Ke ntho e nyenyane eo, mantsoe 
a mararō ho tsoa palong eohle u e balileng, karolo ea likhaolo 
tse peli tsa Bibele.” Empa ke—ke e entse ho haha motheo oa 
mantsoe a mararō ana: Ho Kholisa Lentsoe La Hae.

60 Ua tseba, Lengolo la Bibele, ho Bathessalonika ba Pele 5:21, 
ho ngoliloe ho thoe, “Lekang tsohle; le tiisetse tse molemo.” 
Ntho efe ha e kholisoa, e kholisoa e “lokile” kapa “phoso.” ’Me 
ntho efe e botsoang, e tlameha ho kholisoa u be u u fumane ho 
lokileng. ’Me ha u fumana se lokileng, Le itse, “Tiisetsa.” Ka 
mantsoe a mang, “Se fuparele, u se ke ua se tlohela. Se tiisetse!” 
Ka mantsoe a mang, “Se tiise ka matla, se se tšohe se phonyoha.” 
Le tiisetse tse molemo, hoba se kholisoe se “lokile.” ’Me ntho efe 
a kholisoang e “sa loka,” u e tlohele ka potlako ea bokhoni ba 
hao, e sirohe. U se itšoarelle ka letho le phoso.
61 Joale, ho ka etsahala hore Bakreste ba chesehellang, batho 
ba lokileng, ba tiisetse ka linako tse ling, ba itšoarelle ka 
ntho e phoso, athe ba e hopotse e lokile. Empa lintho tsena li 
tlameha ho kholisoa, ho re li “lokile” kapa “phoso.” ’Me ke 
tšoanelo ea rōna bohle, kaha re lebeletse ho ea Leholimōng 
mohla Jesu a tlang. ’Me ke tšoanelo ea moreri, nako le nako ha 
potso e hlaha, ho e rarolla, a ntoo e kholisa pel’a batho, ba tle 
ba utloisise, hoba ho se ea batlang ho fihleloa a le “phoso,” a 
tiisetse ntho e phoso.
62 Ka hona re fumana Lengolo (’me Jesu o itse, “Mangolo 
’ohle a loketse ho tlatsoa”) ho thoe re tlameha ho kholisa 
tsohle. ’Me hape, “ho tiisetsa,” kapa, “fuparela ka thata, ho e 
tiisa ka matla. ’Me u se e tlohele, tiisetsa tse molemo.”
63 Ke sa hopola sekolong, ka ithuta nthoana, le bongata ba 
lōna le ithutile eona. Ha u rarolotse potso, u e qhaqholotse, 
u ka nka karabo ua e kholisa ka potso. Ba entseng joalo ba 
bakae? Kaofela ha lōna, ehlile. Ka hona—ka hona ha u a 
tlameha ho touta hore karabo ea hao e nèpile kapa e phoso, 
karabo ea potso e kholisitsoe ka potso. Ka hona, u a tseba 
hore o nèpile karabo. Haeba e ’ngoe le e ’ngoe letlapeng la hao 
kapa pampiring e kholisitsoe, potso e kholisitsoe ka…karabo 
e kholisitsoe ka potso, u e tšoere. Ha ho ea ka reng e fosahetse, 
u tlameha ho fumana…’Me ha u sebetsa ka makhethe le ka 
nèpo, ka tšoanelo ea ’ona, ’me karabo ea hao e kholisitsoe, u 
ka iketla ua phomola ka tšepo e reng u tla fumana A mono, 
pampiring eo u e nehetseng, hobane e kholisitsoe, e kholisitsoe 
ka potso.
64 Joale, maele a khale a re, “E kholise, ke tla e lumela.” 
Joale, lebatooeng le leng la rōna, le leng la mabatooa a rōna 
sechabeng, lepetjo la bona le re, “Ke tsoa Missouri, mpontše.” 
Ua bona, ka mantsoe a mang, “Nkholisetse eona, ke tšoa 
Missouri.” Empa ha e sebetse kamehla, hobane Molimo, 
mongoaheng o mong le o mong, o tlatsitse oa kholisa mosebetsi 
A o baletseng mongoaha oo, a o boletseng Lentsoeng la Hae. 
’Me nako le nako ha Lentsoe la Molimo le kholisitsoe ho 
mongoaha, bongata bo Le latotse. Ka hona, “Ako e kholise, 
ke ke tla e lumela,” ha e joalo. U ka ba le tumelo ha feela 
Molimo a u fa tumelo. Tumelo ke neo ea Molimo. Leha u ka 

tlala borapeli, le joale e ka khona ho nke…u tšoanela ho 
ba le tumelo. ’Me tumelo ea hao e ka phomola feela, ha u le 
Mokreste, holima Lentsoe la Molimo le kholisitsoeng.
65 Joale, hopola, Molimo o baletse mongoaha ka mong 
Lentsoe la Hae, oa bolela se tla hlaha mongoaheng o 
ikhethileng oo A buileng ka ’ona. Joale, holane Moshe a tlile 
ka molaetsa oa Nohe, o ka be o sa sebetsa. Holane Jesu a tlile 
ka molaetsa oa Moshe, o ka be o sa sebetsa. Kapa moprofeta e 
mong a tlile ka molaetsa oa moporofeta e mong, o ka be o sa 
sebetsa. Empa ka baporofeta ba Hae, O Itšenotse kaofela esita 
le leano la Hae. Ka hona Bibeleng ho ke ke ha eketsoa lentsoe 
le le leng ho Eona kapa ha fokotsoa ho Eona Lentsoe le le leng.
66 Ha u paka potso ea hao ka ntho ea hao…karabo ea hao ka 
potso ea hao, hore’ng u sa kholise e—e karabo eo re e fumanang 
joale ka Lentsoe la mongoaha ona? Bibele ha e tlaleha ntho e 
tla hlaha mongoaheng ona, e kahara Bibele ’me e tla etsahala. 
Karabo ea hao eo u pakang u e joetsa batho, ha e kholisitsoe ka 
Buka, e tla ba e lokile, e lokile. Ho seng joalo, hase eona.
67 Joale re bona e ’ngoe, hape lōna, ntle le pelaelo, le utloile 
ho thoe, “Ho lumela ke ho bona.” Maele a mang a khale a rialo 
mona, empa le joalo ha e sebetse. Ha se eona, hobane monna 
a ka lula a shebile ntho efe ’me ba sa e bone. Lentsoe “bona,” 
lentsoe la Englishi “bona” le lekanya linthoana tse ngata. Sea 
e ka bolela “maliba a metsi.” ’Me see e ka bolela “ho utloisisa.” 
See e ka bolela “ho e sheba.” ’Me, oh, u ka sebelisa mantsoe a 
mefuta. Empa ha u re, “ho lumela ke ho bona,” u fositse.
68 Ha u e utloisisa, u a e lumela. Jesu o itse, “Motho ha a sa 
tsoaloe labobeli, a ke ke a bona ’Muso,” ka mantsoe a mang, 
“utloisisa ’Muso,” hobane ’Muso ke Moea o Halalelang ka ho 
uena. Ka hona u tlameha ho utloisisa sena se leng kahare ho 
uena. ’Me mokhoa o le mong ho e utloisisa, ke ho bapisa seo e u 
etsisang sona le seo Bibeleng e itseng e tla u etsisa sona. Potso 
ea hao e rarolotsoe ke hona, ua bona. ’Me, hape, ke Eèna Moea 
o Halalelang oo.
69 Ka hona, ho lumela hase ho bona. Nka e kholisa ka 
lithokutlo tsa ’mele, ua bona, hore ho lumela hase ho bona. 
Ha ke bone botlolo ena ea oli. Nke ke ka e bona hobane e ka 
mora ka, koana ke fuoe thusakutlo ea—ea ho ama e reng ke e 
tšoere letsohong la ka. Ua bona? Joale, ha kea e bona, lekhale. 
’Me joale ha ke khone ho e nanabela, lekhale, ’me feela kea 
e lumela. Sena, ho bona ke ho lumela; sena, ho ama ke ho 
lumela. Joale kea tutubala, ha ke e bone ebile ha ke e ame, 
empa ha nka e atametsa ’me ka e fofonela, ke sa ntse ke lumela 
hore e teng mono. Ka hona, “Tumelo ke kholiso ea lintho tse 
lebeletsoeng, bopaki,” bo sa bonoeng, latsuoeng, angoeng, ho 
fofoneloa, kapa ho utluoa. U a e lumela! ’Me tumelo e tlameha 
ho fumana nqalo ea phomolo. ’Me ntho efe e khahlano le 

Lentsoe la Molimo, tumelo e ho Molimo e ke ke ea fumana 
nqalo ea phomolo haeba e se tšepiso ea Molimo. ’Me mono e a 
setlela e ikemela ka Bosafeleng.
70 Empa pontšeng ea tsena tsohle un-…mengoaha e 
belaelang le lintho tseo re fetileng ho tsona ’me re phela ho 
tsona kajeno, bobe bo fetisang, pontšeng ea pelaelo ena eohle, 
Molimo o tsoelapele ho kholisa Mantsoe a Hae a lokile, joaloka 
ha A entse mongoaheng o mong le o mong. O…Ho se lumele 
ha ho thibele Molimo, ha ho Mo sitise. Ha ke tsotelle kamoo 
lefatše le sa lumeleng, E sa ntse e tla etsahala. Ho se lumele ha 
ho etse letho ho mpa ho ahlola mosalumele. Ho se lumele ho tla 
romela mosalumele Liheleng. Ho tla mo khothotsa lehlohonolo 
lefe feela leo Molimo a mo tšepisitseng lona, empa ha ho sitise 
Molimo ho tsoelapele le molumeli. Ua bona, ho se lumele ha ho 
emise Molimo, ho mpa ho emisa mosalumele.
71 U re, “Ke…Letsatsi ha le ee ho chaba hosasa, ke tla tlil’o le 
emisa.” Ako leke. Ua bona? Ho lokile, u ke ke ua khona. Molimo 
o le laotse ’me le tla chaba, ’me le tlil’o chaba, ke phetho, O le 
boletse joalo. Maru a ka khasa tlasa lona, empa le chabile ka ho 
tšoana. ’Me u ke ke ua khina Molimo mono. Eèna, seo…
72 Ebe Lentsoe la Hae O le tsebisa batho joang? Pele, Molimo 
ka ho tseba ho tla hlaha bomosalumele…Joale sheba bohlale 
ba Molimo; ka ho tseba ho tla hlaha bomosalumele, le kamoo 
bongata e tla ba bomosalumele. Eèna, ka boitsebelopele, 
mongoaha o mong le o mong o o reretse peō, e tlang ho Le 
lumela. Joale ha u ka lemoha ka mono, hobane, mongoaha 
ka mong o tsoelapele hantle ka Lentsoe la Hae, ntho eohle 
ka nako hantle, ha ho letho le sitisang Molimo. O tsoelapele 
hantle, ’me ho ntho efe feela e otla ka tšoanelo hantle. Rea 
nahana, ka linako tse ling, hore e ke ke ea sebetsa hantle. 
Empa se tšoenyehe, tšupanako ea Hae e chehiloe ka tšoanelo 
ho otla bohare ba motsotsoana phuaneng, ’me ntho eohle e 
sebetsa ka tšoanelo feela.
73 Nako tse ling ha ke sheba ’me ke bona boRicky bana le 
boRicketta ba kajeno, literateng, le sohle se hlahang, kea 
nahana, “Oho Molimo!”
74 “Bea butle motsotso,” O rialo, ua bona, “Tšupanako ea 
Ka e phikoloha hantle feela. Ke tlameha ho u beha holima 
motheo o kang oa motho oa pele, matsatsing ao. ’Me Ke u 
behile holima motheo o kang oa Luther, le holima motheo 
oa Wesley.” Hobane, ua bona, mohlang oo sebe se ne se sa 
qhaphaka sa hona joale. ’Me athe kajeno tsebo ea rōna 
e eketsehile ho feta ea mohlang oo, ’me ha sera se khoroha 
joaloka sekhohola, Moea oa Molimo o emisa folaga khahlano 
le sona. Ua bona? ’Me joale kajeno, tsebo ea rōna e atile, 
kutloisiso e atile, ka hona sekhahla sa linoka tsa hoselumele 
se matla, feela Molimo o emisa folaga khahlano le eona. Empa, 

hopola, kamehla O…Lebaka leo A—A rerileng lintho tsena 
ho etsahala. O li boletse pele ka baporofeta ba Hae. ’Me ha 
ea lokileng a bona lintho tsena li thasisetsoa, ba tseba ho re E 
lokile. Ho sa tsotelehe na mang o reng, ba E tseba e lokile.
75 Re fumana mona ho—ho—ho, kea kholoa, ke Bathessalonika 
ba Pele, O itse, “O ne a rere ho re beha bana ka Jesu Kreste.” 
Molimo, ha o re, “Ke tla khetha uena, athe uena ha ke u khethe,” 
feela boitsebelopele ba Hae bo tsebile seo u tlang ho se etsa. Ka 
hona A ka laola lintho ka boitsebelopele, ’me tsohle O li entse ho 
sebetsa molemong oa Hae, le molemong oa hao.
76 Ho Genese, Molimo boleletse Adama le Eva se tla hlaha ha 
ba sa lumele Lentsoe la Hae. Joale, O behile botle le bobe pel’a 
bona, ’me O itse, “Mohla le se jang, le tla shoa.” ’Me Molimo o 
ne a tiile ka seo A se buileng. O etsa joalo kamehla, O tiile ka 
seo A se buang.
77 Satane a mo khelosa ho se Le lumele, hoba Satane ka 
sebele ha a eso Le lumele. Ha a Le lumele, eaba o mo khelosa 
ho le lumela. ’Me o sa etsa joalo, ’me o ruta ba bang hona hoo, 
’me joaloka eèna ha ba Le lumele. Molimo o haelelitse batho 
ba Hae ka mora Lentsoe la Hae, ke eona feela qhobosheane 
ea hao. Hase bolumeli ba hao, hase ’mao kapa ntatao, hoo 
ho itoketse, empa ka mora Lentsoe la Molimo. Molumeli 
o sirelelitsoe mono, ka mora Lentsoe. Mohla mocha o 
monyenyane oo o ne o robjoa mono, ka nthoana ea “kea ipotsa 
ebe Le lokile kapa che? E ke ke ea ba joalo,” ha kena lebaka la 
nka malulo a tumelo, ba roba maballo. ’Me Molimo oa boloka 
Lentsoe la Hae, O Le phethisitse. Satane a leka ho etsa ho re a 
lumele…ho se Le lumele.
78 Kapa, lebaka, u se ke ua Le beela lebaka! U—u re, “Be, kea 
lumela…” Ha u na tokelo ea letho. Molimo ha u bolela taba, 
kamoo feela—feela A e boletseng, ke hona ho ka etsoang. U re, 
“Be, ke nahana…” Empa ha u a tlameha ho nahana letho. 
Mohopolo o nong o le ka ho Kreste o be ka ho uena. ’Me Kreste 
ke Lentsoe! Lentsoe le be ka ho uena. Mantsoe a mang ’ohle a 
fosahetse, Lentsoe la Kreste le lokile! Ba bang ba mo lumela 
’moho le mabaka a hae ’ohle, joaloka ha a entse, lebaka, “Be, 
hore’ng Molimo o ka etse sena? Joale, na ebe sena ha sea loka 
joaloka Sane?” Haele khahlano le Lentsoe, hase eona! Ka hona, 
ntho efe, moruti ofe, mofatakanyi ofe oa Bibele, ntho efe e ka u 
rutang kapa ea leka ho re u lumele ntho efe e kang jota e le ’ngoe 
e fapanang le seo Bibele ena e se bolelang, ke thuto ea bohata. 
Ke Satane, hape, hantle joalokaha e hlahetse Eva. Molimo o 
tsoelapele hantle, ho sa tsotelehe seo a se etsang, seo Satane a se 
etsang, Molimo o tsoelapele hantle ho Le kholisa le le joalo.
79 Joale sheba seo a se boleletseng Eva, “Ruri u ke ke ua shoa. 
U tla ba bohlale.” Ke seo lefatše le se batlang kajeno, kholiso ea 
saense, tsebo e itseng ea motho. ’Me o itse, “Ruri u ke ke ua shoa.”

80 Empa Molimo o ne a boletse, “le tla shoa,” ’me Molimo 
o e kholisitse joalo. ’Me re ka e bona, O ne a tiile ka seo A 
se boletseng. Nyolohela mona setšeng sa mabitla, u tla tseba 
haeba A ne a tiile kapa che. “Mohla le se jang, le tla shoa 
mohlang oo.” ’Me ha u nyolohela mona ’me u hlahloba motho 
ofe eo u ’matlang, lilemong life, ha ho monna ea phetseng 
sekete sa lilemo. Molimo o kholisitse Lentsoe la Hae joalo, O 
tla e etsa nako le nako.
81 Empa, hopola, O boloka litšepiso tsa Hae tsohle tsa 
mahlohonolo joaloka ha A boloka lithohako tsa Hae. 
Kahobane ba jele, ba shoele mohlang oo; ’me O le kholisetsa 
eona, hore ba hlile ba shoa mohla ba jang. O boetse o boloka 
Lentsoe ka leng leo A le boletseng ka mahlohonolo a Hae. 
Tšepiso ka ’ngoe, Molimo o a e boloka! Oh, ke rata seo. U 
tlameha ho khetha seo u se batlang: mahlohonolo a Hae, ka ho 
lumela; kapa lithohako tsa Hae, ka ho Le khopamisa. Haeba u 
Le khopamisa ’me u lumela lehlakore la Lona le khopameng, u 
rohakiloe. Ha u Le lumela kamoo A Le ngolileng, u itšoarella 
ka Lona, u hlohonolofalitsoe. ’Me kamehla Le khahlano le 
mahlale a saense, kamehla le khahlano le—le kamoo batho ba 
supang lintho. Hobane O boloka Lentsoe ka leng, mahlohonolo 
a Hae le lithohako tsa Hae ’moho.
82 Mohla banna le basali ba sitiloeng hakana mohla lefatše 
leo la pele ho moroallo, o…khahlano le Lentsoe la Hae la 
makhonthe, Adama le Eva ba sitiloe khahlano le Lentsoe la 
Hae la makhonthe. Empa, eaba meloko e ba latetseng e qala 
e etsa hona hoo, O lihetse lefu holima bona, ’me qetellong ka 
botlalo ba eona ea finyella, tšenyeho e shoetseng ea lintho 
tsohle holima lefatše, la pupetsoa ke metsi, a le hlatsoa ka 
metsi ka botlalo.
83 Joale, ’ona Molimo o lihetseng tšenyeho e shoetseng ea 
tsohle holima lefatše, moroho ofe le ofe, sebopuoa sefe le sefe 
ntle le seo A se babaletseng a se phahamisa holima lefatše, 
sohle seo A balileng A tla se etsa, O se entse. ’Me ’ona Molimo 
o tšepisitseng metsi, oa boloka Lentsoe la Hae, ke Molimo o 
tšepisang mollo, ’me O tla boloka Lentsoe la Hae. O tla boloka 
Lentsoe la Hae.
84 Joale, joale O entse’ng? Ba tsebile Lentsoe la Hae joang? Ka 
mokhoa oa Hae oa ho e phethisa kamehla, ka ho Ikholisa pele 
A lihela kahlolo efe, kapa a lihela kotlo efe, O romella batho 
Lentsoe kamehla, le ho lemosa batho kamehla. Oh, ke rata seo! 
Ka hona re ka bona hantle moo re emeng teng.
85 Matsatsing a Nohe ho be ho le bareri ba mehlahloe eohle 
le mekhatlo e fapaneng, hape ho le marapeli a mefuta eohle 
letsatsing la Nohe, hoba Jesu o boletse, “Joaloka matsatsing a 
Nohe, ho tla ba joalo ho tleng ha Mora motho.” Empa eaba ho 
fihla temeng, moporofeta, ’me a qala a etsa ho hong, a qala a 

haha areka. ’Me Molimo oa romela moporofeta oa Hae, Nohe, 
ho kholisa hoba O rometse Lentsoe la Hae, le ho ba bolella ka 
tšenyeho e tla latela, ho re O ne a sa khone ho mamella e—e 
boitšoaro ba batho, kaha A tlameha ho timetsa motho eo A 
kileng a mo bopa.
86 Joale, Lentsoe le tlile ho moporofeta, kamehla, ha A fetohe le 
ka mohla. Malakia 3, e boletse, “Ke le Molimo, ha Ke fetohe.”
87 Nohe a rongoa mongoaheng oa saense, ka Molaetsa o 
sa ipapisang le mahlale. Nohe a rongoa mongoaheng oa 
hlalefo, ka Molaetsa o sa hlalefang. A rongoa mongoaheng 
oa mahlale, athe o tšoere Molaetsa oa tumelo le tšepiso ho 
mongoaha oa mahlale. Na le ka lumela hobane mongoaha 
oa mahlale o ka lumela Molaetsa o sa ipapisang le mahlale? 
Mongoaha oa hlalefo e khōlō, ’me na u lumela ba ka ba le 
tumelo nthong e bonahetseng e le bosaoana kelellong ea 
motho? Empa Molimo o e sebetsa joalo kamehla. Nohe e ne 
e le moporfeta oa Morena ea pakiloeng, ’me ke Molaetsa oa 
Molimo oa hora. Keha a tlamehile ho lumela hoo, keha batho 
ba tlamehile ho lumela Molaetsa oa hae kamora hoba a pakoe 
ke Morena, ho re e ne e le Lentsoe la Molimo, ’me Molimo a 
tla boloka Lentsoe la Hae.
88 Joale ho a tšoana le kajeno. Re nakong ea qetelo. Joale, 
batho bao ba tlamehile ba be ba tsebile, ua bona. Joale, 
ua lemoha, Nohe e ne e le papiso ea Bajuda ba tla tšelisoa 
Matšoenyeho. Henoke e ne e le papiso ea ba—ea Molaetsa 
oa makhonthe, oa—oa—oa Kereke e fetoloang, hoba Henoke 
o nyolotsoe eaba moroallo o a fihla. ’Me bobeli ba bona…
Moporofeta oa pele, Henoke, o tlositsoe tseleng ho re Nohe a 
tle a tsamaee le ba hae—ba hae bao…Ho re Molimo a tle a 
tsoelepele le Nohe. ’Me joale Kereke e tla tlosoa ho re Molimo a 
khone ho sebetsana le Bajuda hape, masalla a Bajuda, ba likete 
tse lekholo le mashome a mane a metso e mene, joalokaha re 
fetile ho eona Mangolong mona.
89 Empa pontšeng eohle ea mahlale, mongoaha o sa lumeleng, 
Molimo oa kholisa Lentsoe la Hae la tšepiso le nèpile, ka ho 
romela moroallo. Joale, hopola, matsatsing a Nohe, pula e ne 
eso ne lefatšeng. Molimo o no o nyolla moholi lefatšeng ho 
nosetsa, empa pula e ne eso ne. Empa Nohe o itse, “Pula e tla 
na.” Joale hoo ho ne ho…
90 Ba ka tšoara sehlomo ba thunya libakeng, ba re, “Ha ho 
mongobo holimo mane. Ha ho pula holimo mane. Re ka kholisa 
hoba ha ho pula mono.”
91 Ho sa tsotelehe seo mahlale a se buileng, Molimo o 
itse, “Pula e tla na,” ke phetho. Joale, Molimo o entse’ng? 
Mohopolong oa ka, mohla ba bang ba neng ba hlokohla lefatše 
ho se hokae ba senya tšobotsi ea lona, la lahleloa morao ka 
tsela ena, mocheso oa lefatše oa fetoha mohatsela, hoa hlahisa 

e—e mongobo feela. ’Me lefatše le ne le koahetsoe hohle, pele, 
le diatmosefere holimo mane, sebaka se momme mouoane, oa 
ipopa leru ’me oa theoha, eaba ke ho fela.
92 Joale rea tseba kajeno, mello e larile holimo mono, digase 
li kahara lefatše. ’Me Bibele e itse, “Maholimō le lefatše li tla 
feta ka lerata le leholo, ’me lefatše le tla tukisoa ke mocheso 
o qhibilisang.” Rea tseba hore o larile holimo mane, joaloka 
matsatsing a Nohe.
93 ’Me joale hopola, Molaetsa oa nako ea Nohe o tlile ka tumelo 
feela, e se ka kholiso ea mahlale. Empa, kajeno, Molaetsa o tlile 
ho latela Lentsoe la Molimo, ’me o kholisistsoe ke mahlale. 
Elia o tlile pele, a etsa mehlolo, a sa rere letho; haese ho tloha 
tulong se seng ho ea tulong se seng, a etsa mehlolo. Khetlo le 
latelang, o tlile ka sebopeho sa Johanne Mokolobetsi, o tlile a 
sa etse mehlolo ea letho, a mpa a rera feela. ’Me khetlo laborarō 
ha a fihla, ho etsoa mehlolo le thero ’moho. Ua bona? Le bona 
kamoo ho leng kateng? Le shebe kamoo Mangolo a khemang ka 
kutloano. Re ka qeta nako e ngata mono, empa re ke ke, re tla e 
tlola, hobane ke lumela le fumana mohopolo.
94 O sebelitse mongoaheng oo joalokaha A sebelitse 
mengoaheng eohle, le joalokaha A tla etsa, joalokaha A 
tšepisitse ho etsa. Molimo o tšepisa taba, ebe O theoha ho 
kholisa Lentšoe la Hae hore le lokile. Bohle ba lumelang, 
bohle ba lumelang Molaetsa oa mongoaha, ba kena ’me ba 
bolokehile. Ho tla ba joalo mongoaheng ofe le ofe. Bohle ba sa 
lumelang Molaetsa le moromuoa, ba timetse.
95 ’Me bohle ba lumelang Lentsoe la Molimo ka ’nete kajeno, 
ba tla ntšoa. Bohle ba sa lumeleng Lentsoe la Molimo, ba 
tla timela ’moho le lefatše, hobane ke ba lefatše, ’me sohle 
se leng lefatšeng se tšoanela ho timela le lefatše. ’Me sohle 
se pholositsoeng se le ka ho Molimo, se tšoanela ho lula ka 
ho Molimo, ’me se ke ke sa timela, “Ke tla ba nea Bophelo 
Bosafeleng, le ho ba tsosa letsatsing la bofelo.” Joale, ke 
matšeliso a makakang ho molumeli ofe le ofe, ho tseba, ha u le 
ka ho Kreste, hore ruri joaloka Molimo ha o boloka Lentsoe la 
Hae ’me a timetsa lefatše, O boloka Lentsoe la Hae ’me o tsosa 
batho ba Hae a ba pholosa. O a e kholisa.
96 O kholisa Lentsoe la Hae la tšepiso e le ’nete ho Abrahama 
mongoaheng oa hae. Lemoha, e ne e sa utloane le mahlale, 
mongoaheng oa Abrahama, ho monna oa lilemo tse lekholo, 
le mosali ea mashome a robong, ho fumana lesea, athe ba 
tlotse lilemo hole. Empa Abrahama o sitiloe ho e hlalosa. O ile 
ngakeng, ’me o itse, “Ngaka, na e ka etsoa?”
97 “E ke ke ea etsahala!” Ho ea kokelong ho hlophisetsa 
’mè ho fumana lesea, kapa eng haeba u batla ho e bapisa 
le mongoaha ona, ba ka ’mitsa lehlanya, “O lahlehetsoe ke 
kelello.”

98 Empa Molimo o boletse! ’Me o…Bibele e boletse ho 
Baroma, khaolo ea 4, ho thoe “Abrahama a se ke a sisinyeha 
tšepisong ea Molimo, ka ho se lumele, a mpa a ipha matla, 
a rorisa Molimo. A tiisetsa Eo Ea sa bonoeng, ’me a kholoa, 
a mamella.” Ho tšoarella ka matla, a khotsoe ruri hoba seo 
Molimo a se tšepisitseng, Molimo o ka se phethisa! ’Me re 
tlamehile re be re le bana ba hae. Amen! Joale ke ikutloa ke 
halalela, ua bona, ha u e nahana. Oh, O e kholisitse, kamora 
lilemo tseo tsohle, Oa fetolela Abrahama, le Sara ho mosetsana 
e mocha, a fumana lesea. ’Me Abrahama le Sara ba phetse…
Lilemo tse mashome a mane a metso e mehlano hamorao, 
Sara a shoa, Abrahama a boela a nyala a se a le lilemo tse 
lekholo le mashome a mane a metso e mehlano, a tsoala bara 
ba bang ba supileng ho sa baloe barali ba hae. Athe, o ne a 
tlotse lilemo tsa ho tsoala, a omeletse, a—a se na peō, a se na 
bophelo ka ho eèna, lilemo tse ka bang lekholo pele ho moo. 
Amen! Hobaneng? A se ke a bala ’mele oa hae, a se ke a bala 
ho shoa ha popelo ea Sara. A mpa a bala seo Molimo a se 
buileng, a tseba hoba Molimo o tla kholisa seo A se buileng. 
Amen! Molimo o kholisa seo A reng O tla se etsa. Pontšeng ea 
tse sa khemeng le mahlale le ea tse khemang le mahlale, le—le 
pontšeng ea ntho efe, leha e ka ba eng, Molimo o kholisa hoba 
O lokile, ho kholisa Lentšoe la Hae kamehla. O nèpile, ba bang 
bohle ba fositse.
99 Hape Oa Le kholisetsa Lota, mohla A itseng, “Ha u sa tsoe 
motseng ona, Ke tla o chesa.” ’Me Oa bolella Abrahama, haeba 
A ka “fumana banna ba leshome,” O tla pholosa motse. ’Me O 
sitiloe ho fumana banna ba leshome, ka hona O kholisitse hoba 
Lentsoe la Hae le ne le lokile.
100 “Mollo o tsoa kae? Ha ho letho le joalo kantle mona 
masabeng, kantle mona mesimeng ena ea seretse.” Empa 
Molimo o itsalo, ’me Abrahama o e tsebile e tla hlaha. Lota o E 
tsebile joalo, ’me a balehela thabeng.
101 O balile peō ea hae e tla jaka naheng esele, e tubjoe ke 
batho, ebe bajaki, peō ea Abrahama, ka lilemo tse makholo 
a mane hara melata, batho basele. ’Me O phethile Lentsoe la 
Hae ka hantle seo A boletseng A tla se etsa. Peō ea Abrahama 
ea jaka Egepeta lilemo tse makholo a mane. A tšepisa, hape, 
ho ba loela ka letsoho le matla. Letsoho le matla, O tla loela 
batho bokhobeng ba Egepeta. ’Me O bolokile Lentsoe la Hae. 
Sheba seo A neng a tlamehe ho se etsa ho kenya bana bao tlase 
Egepeta. Ea ka ho lihetsoe koluoa, e tšolohang, le ntho eohle.
102 Ea ka…e le taba e harolang letsoalo ho hopola Josefa 
a shoele, ’me Isaaka oa batho…kapa Jakobo, ntatae. Kapa 
Isaaka, ntatae…ke rialo, ho Jakobo, ke ho re, Isaaka e ne 
e le ntatae moholo. Jakobo, ntatae, ho lumela mora oa hae 
a harotsoe ke libatana. Ho le boima ho Josefa mothoana eo 
e monyenyane, ea khepotsoeng bathong ba habo, a ekiloe ke 

banababo, a lihetsoe lemeneng, a lekanngoa a shoele, kobo ea 
hae e nètiloe mali, athe, ba hlabile konyana ba e jele, ba e 
nèta mali ba ntoo e isetsa ntatae, ba ntse ba tseba sena sohle. 
Empa Josefa a hopola ntho e le ’ngoe, hore letsoho la Morena 
le holim’a hae. O tsebile e le molumeli. Leha koana banababo 
ba mo lelekile, leha tšebelisano e le sieo kapa letho le sele, 
Josefa a tseba hoba Molimo o tla boloka Lentsoe la Hae. O 
bone pono ea bao bohle ba mo khumamela, o tsebile e tla 
hlaha kaha e le HO RIALO MORENA. Amen. Ha ke tsotelle 
e bonahetse e sa etse mabaka hakae, Josefa o e tsebile e le 
’nete. Leha koana mosebetsi o le boima, a tlameha ho feta 
hara eng, o tsebile e mong le e mong oa bona a tla namalla 
maotong a hae tsatsi le leng. O tla khona joang athe ba mo 
hloile? A mpa a tseba Molimo a tla kholisa Lentsoe la Hae 
joalo, nako le nako.
103 Le kajeno O tla etsa joalo! Molimo o tla kholisa Lentsoe 
la Hae joalo, ho sa tsotelehe seo saense e se buang, “E ke 
ke ea etsoa.” Re ruteha hakae, re hlalefa hakae, leha likereke 
li sotelitsoe e—e reberebeng e kaale ea bofofo le tse joalo, 
Molimo o sa ntse o tla kholisa Lentsoe la Oona le “lokile.” Ako 
iphomolele Lentsoeng leo hantle.
104 Ee, Josefa a tlameha ho feta tse ngata, empa, ho isoa tlase 
Egepeta, feela Molimo oa mo hōlla kamoo O boletseng; papiso 
e hlabosang ea kajeno, hola re ka fumana nako ho kena ho 
eona. Kea kholoa re fetile ho eona, pele, mona tabernakeleng, 
ra e ama. Empa Molimo oa boloka Lentsoe la Oona, hobane, 
ba ne ba tlamehe ho lula tlase mono. Bana bao ba Baheberu 
ba imeloa tlase mono Egepeta bokhobeng, athe e ne e sitsitsoe 
e melisitsoe tholoana ea naha, tulo e khabane ka ho fetisa, 
Goshene, ba iphihlela ba tlameha ho ba makhoba; ’me bommè 
bao ba tlameha ho nehela matsohong a lesole la Moegepeta, 
tholoana ea popelo ea bona, lesea la bona le ratehang, le ho 
’mona a ema mono, a tšoara thipahali a le hlaba ’me a le libola 
a le lahlela fatše, a ntoo le fepa likoena. Joale, ho le boima ho 
bona, ho tlameha ho feta moo.
105 Empa eaba tsatsi le leng ho tsoaloa peō e reriloeng pele, 
ngoana eo e le ngoana e motle. Ntho e bonahala e makatsa ka 
eèna. Kantle koana motšeo ho lehoatata, tsatsi le leng, Moea o 
Halalelang oa theoha ka sebopeho sa Topallo ea Mollo ea lula 
hara sehlahla, ea re, “Ke utloile mefehelo ea batho ba Ka, ’me 
Ke hopola tšepiso ea Ka. ’Me nako ea tokoloho e haufi, ’me Ke 
roma uena tlase mono ho e phethisa.” A tšoere thupa letsohong 
la hae, mohatsae a le holima mulete, a nkile lesea, o e khonne 
ka matla a Molimo o Matlaohle. Bosaoana bo feteletseng, na 
ebe—na ebe thupa e manyoka e ka nonyana matla le marumo a 
likete tse leshome? Empa, ua bona, ke Molimo o kahara eona. E 
itšetlehile moo Lentsoe la Hae le leng teng. Moshe o ne a tšoere 
Lentsoe la Hae, Faro a tšoere marumo. Moshe a tšoere Lentsoe.

106 Ke phetho seo a se hlokileng, e ne e le Lentsoe. Ke phetho seo 
u se hlokang kajeno. Hase tšoanelo e tsoang kerekeng e itseng. 
Ha u hloke tšehetso ea mokhatlo oa bolumeli. U hloka Lentsoe, 
ho kena Hloibilong ka Lona. Ha u hloke litšoanelo tse itseng. 
Ha u hloke nalane e telele ea sekolo sa mofuta, ho folisoa hoseng 
hona. U hloka ho aamohela Lentsoe, ke hona ho sebetsang!
107 Ha u hloke lentsoe la ngaka. Ngaka ha a itlaleha a entse 
sohle ka bokhoni ba hae, ke phetho seo a ka se etsang. A u 
tlaleha u jeoa ke mofetše oa kankere, lethopa, u a foufala, u 
tsebetutu, u semumu, e ka ba eng, hase lebaka. Ha u ka isa 
Lentsoe leo tšepisong e tukang eo ea sehlahla holimo koana, 
amen, ntho e tla etsahala! Molimo o tla kholisa Lentsoe la Hae 
joalo, nako efe ha Le amoheloa mobung o lokileng. Ke seo u se 
hlokang, Lentsoe la Hae. O a Le kholisa, O a Le boloka. U ka 
iphomolela ka tšepo e reng Le lokile.
108 O kholisa Lentsoe la Hae mongoaheng o mong le o mong, 
ka mokhoa o sa tloaeloang ka ho fetisa, empa kamehla O e 
sebetsa ka ho tšoana. Ua bona? Ebe O entseng matsatsing a 
Nohe, mohla A itlhophang ho lokolla masalla? O ba romella 
Nohe, moporofeta. O rometse Nohe, pontšo.
109 ’Me joale lemoha, mohla A fihlang ho lokolla bana ba 
Iseraele, O etsa’ng? Tloaelo ea Hae ea kamehla, O romela 
moporofeta oa Hae. Moporofeta oa Hae o tšoere Lentsoe. 
Mehlolo le meeka ea Lentsoe la tšepiso e a le tšehetsa, ho re 
ke ’Nete e nèpileng. Iseraele o tlohile a toba lefatše la pallo, 
hobane ba e lumetse.
110 ’Me leetong la nahathote, ba belaetse moporofeta enoa, athe 
ba bone Lentsoe lena le pakiloe hakana, Monyaluoa a fosa setapo 
(le tseba seo ke se buang, ponong, ua bona, “a tsoa setapong”). E 
mong a tiisetsa, eèna a bitsoa Joshua, le Kalebe, ’me ba lumetse 
hoba Lentsoe la pallo le lokile, ho sa tsotelloe maemo.
111 Ba shebeng ha ba fihla Kadeshe-barnea. Mane 
Kadeshe-barnea, Moshe o rometse a le mong lelokong, ho ea 
hloela naha, ho hloela fera ea bona ea ho kena. ’Me o romme 
mogenerale oa hae, Joshua, eèna e le moporofeta, ka hona o 
rometse moporofeta e monyenyane tlasa Moshe. ’Me Joshua 
a mamela Moshe. ’Me ba mo roma a tsoa, eaba o re, “Tsoa u 
hloele naha.”
112 Eaba mogenerale o tsoa a hloaea monna lelokong, ba tloha. 
A nka Kalebe, mphato ea lephakong la hae, kaha a tsebile 
Kalebe a lumela. Ba tloha ba kena lefatšeng la pallo, ba khutla 
ka masihla a morara a jaroang ke banna ba babeli. Ha thoe, o re 
joale, “Ke ho re Iseraele a bone bopaki le pele ba kenella tšepiso. 
Ua bona, ba tla fumana bopaki bo reng Molimo o itse ke lefatše 
le letle, ’me le kolla lebese le linotši. Ke lefatše le nonneng. Ke 
lefatše la nala. Joale lōna…oh, galiki ena eohle ea khale, liki, 
le tsohle tseo le li tholang mona Egepeta. Joale re le isa lefatšeng 

la lebese le linotši. Kea kholoa ha le eso latsoe efe ho tsona, 
lesebe le linotši, tlase mono Egepeta lilemo tsena tsohle. Ba le 
tšella reshene ea makhoba feela. Empa joale le kena lefatšeng 
lena.” Hang ha ba tsamaile leeto le kaale ka la letsatsi, ba fihla 
Kadeshe-barnea, setulong se seholo sa kahlolo ea lefatše, ba 
khefutsa tlasa lipalema tse khōlō tsena—tsena mono, melapo, ba 
thakhisa liahelo. A re, “Joale, ho re batho ba tsebe…” Sheba 
phetheho e kakang, ea makhonthe, pontšo e phethehileng hakae, 
kamoo Molimo a e phethisang se ka A e phethisa kajeno. O itse, 
“Joale, Molimo o na re, ‘Lefatše le leholo.’ Joale, pele le tšelela 
koo, ke batla le bone hore lefatše lena le leholo. Tlohang ke hona 
le mpoelle pontšo ea lefatše le e behele batho.”
113 Ba fihla holimo mono. ’Me, joale, kamehla ha u khutla ka 
bopaki, sera se larile tseleng. Eareha mathaka a mang a bona a 
sheba koo ’me a bona malimo a Kanana, oh, khili, ba itse, “Re 
ka sitoa.” Empa ba khutlile ka bopaki bo reng lefatše le teng. 
Ba ne ba sa khelosoa ka thetso. Molimo o no o ba kholisetsa 
Lentsoe la Hae, le pele ba kena lefatšeng.
114 Kana ha le bone, kajeno, efèla ha u khanna limaele tse 
sekete ho utloa Lentsoe, o ntoo Le bona le kholisoa le 
thasisetsoa, ke bopaki bo reng ke Lefatše la nala? U bona seriti 
sa monna ea robetseng, a bolaoa ke mofetše oa kankere, “A 
phelisoa.” Efèla ha re bona ho thasisetsoa Mantsoe ao Molimo 
O a tlalehileng a tla hlaha ka letsatsi leo, ke bopaki ba hoba O 
boloka Lentsoe la Hae. Lefatše le leholo le teng. Mohla bophelo 
ba ka bo seng bo batla bo felile, ’me Molimo a theoha a boela a 
bo pholosa, hoo ho supa bopaki bo leng ba Bophelo Bosafeleng. 
Athe, pele u ne u sa tlo sira monyako oa kereke, joale u ema 
moleng ho kena kahara eona. Ke bopaki. Molimo o boloka 
Lentsoe la Hae ’me o Le kholisetsa lōna, hore Ke ’nete.
115 Ho khanna likete tsa limaele; ho fihla mona hoseng le ho 
bona batho ba fepang masea a bona ka botlolo ea Coca-cola, 
bohashana ba lijothollo, e ka ba hora ea bohlano hoseng, ba 
lutse setšeng seo. Ke nahane, “Molimo, ekabe’ba ke moikaketsi 
ea nyehlileng ho fetisa lefatšeng, ho lumella batho ho tsamaea 
bohole boo bohle, ke ntoo ba bolella phoso. Empa ke ba utloela 
bohloko, pelō ea ka e tsoela bona. Ba lapile ba nyoretsoe 
Molimo. Nthuse, Morena, ho ba bolella ’Nete, kapa ntlose 
lefatšeng lena. Ha nke ke bolelle batho bao ’Nete, nthuse, 
Molimo.” Ka re, “U ntšoare ka letsoho, u ntsebise ’Nete, u ntoo 
e tšehetsa ka thasisetso e reng ke buile ’Nete, ba tle ba tsebe 
hore Ke ’Nete. Se lese batho bao ho thetsoa. Che.” Kamoo pelō 
ea ka tsoelang ntho e joalo, ho bona batho ba tšepehang!
116 Kea kholoa Joshua o hopotse hona hoo, mohla a ba 
phuthang, ho ba bona ba hlatsoa liaparo tsa bona ba itokisetsa 
letsatsi la borarō. Ee, O e kholisitse. Joale Joshua o itseng? 
Mohla ba itseng, “Oh, re ka sitoa. Ha u ka ke ua khona. Re 
tlameha ho itokolla mokhatlong oa rōna. Rōna—rōna—rōna ho 

felile ka rōna. Ua bona, ha re ka ke ra khona joale. Re ke ke 
ra etsa sena, hobane ha e etse kelello.” ’Me mohla Joshua a 
ba nyolollelang mono, e le ka khoeli ea ’Mesa, mohla metsi a 
hohomohileng, ’me Jordane e sabaletse bophara ba Noka ea 
Ohio. Ea ka Molimo o entse phoso e mahlonoko.
117 Ua tseba, nako tse ling ha u kula, u re, “Be, ke Mokreste. 
Molimo, O—O entse phoso, O nteletse ho kula, athe ke 
Mokreste.” Na ha u lemohe Bibele e itse tsohle li tla sebeletsa 
molemong oa ba ratang Molimo?
118 Moo Joshua a ba isitseng teng, joale, Jordane e mohlanapana 
haholo. U ka e parola hohle, haese ha u ka oelana le koetsa 
e tebileng haholo; u ka khona, ebile ho na le liqhobosheane 
tsohle le lintho hantle mono—hantle mono mabopong a Jeriko. 
Khele, eona, khele u ka e lukela oa parola feela, ha ea teba le 
ho isa maqaqailaneng, u ka e parola ka jipi feela, ua khanna, 
ua qhoba o parola, ho tsamaea u parola, kapa ntho efe. Empa 
o ba isitse nakong ea ’Mesa, mohla naha e mommeng metsi a 
meroallo bohole kaale ka meile. Mono keha metsi a tebile maoto 
a mashome a mararō kapa a mashome a mane. ’Me o itse, “Ka 
letsatsi la borarō, re tla tšela. Molimo o itsalo! Phutha batho u 
ba halaletse, hoba, ka letsatsi la borarō, le tla tšela Jordane.” 
Le bona kamoo Molimo o etsang ntho eo? Ho phethisa feela, ho 
thusa batho…ho hotōlla letšoele la Hae feela. Ba ile ba etsa’ng? 
Ba itlhoekisitse ba itokisa, ho sa tsotelloe botebo ba metsi, le 
seretse se kaale kang, le sekhahla sa molapo. Ua bona, ba tsebile 
Molimo o tla kholisa Lentsoe la Oona.
119 Ho sa tsotelehe eng, u haufi le Jordane hakae, ho sa natsoe 
maemo a hao, u ka boloka tšepiso eo ea Molimo pelōng ea 
hao feela, Molimo o tla e kholisa, hore E joalo. Pontšeng ea 
ho se lumele hohle, O sa ntse a tla E kholisa joalo. Ee, O etsa 
hoo. ’Me maemo ha A mo thibe, O sa ntse a tla etsa kamoo A 
entseng mohlang oo.
120 Lemoha, O kholisitse Lentsoe la Hae ka balumeli ba Hae. A 
ka kholisa Lentsoe la Hae feela…e seng ka bosalumele, A ka 
kholisa Lentsoe la Hae ka balumeli feela. Ho sa natsoe kamoo 
ba bang ba ipoletseng, “Oh, kea lumela, moena!” Ua bona, ha 
u etsa joalo, Molimo o tla e kholisa joalo, hobane rea sheba 
’me re bona ba bang. Re ka bolela joang, ke hona? Ua bona, O 
kholisa Lentsoe la Hae ka balumeli ba sebele; e seng ka bao 
ba reng ba lumela, empa bao ba lumelang ka ’nete. O kholisa 
Lentsoe la Hae ka bana ba Hae ba lumelang.
121 Joale, o ne a ipoloketse balumeli. Letlobo la khale le ne le 
shoele, bomosalumele ba itseng, “Re sitiloe ho le hapa,” O ba 
tlohetse ba timetse (hobaneng?), mang le mang oa bona ntle le 
balumeli. Eaba ho sala mang? Moshe o ne a nketsoe Khanyeng. 
’Me bomosalumele ba timetse feelleng, ’me bana e le bana ba 
bona. Ho tšetse ba babeli feela, ’me bona e le balumeli, Joshua 

le Kalebe. E ne e le balumeli, e le bona ba tšetseng. Molimo 
o ka e sebetsa joalo feela, ka bana ba Hae ba lumelang. Le 
lumela seo? Ho lokile. Balumeli ba Hae ke bona ba e entseng. O 
sebelisitse bona ho tšela ka eona. Ua bona?
122 Joale ke batla u lemohe, O e sebetsa joalo mongoaheng 
o mong le o mong. Kamehla O sebelisa mokhoa o le mong, O 
tlameha ho nka balumeli. ’Me hape, ho re balumeli ba phethise 
Lentsoe leo, O tlameha ho e rerela mongoaha. Ua e bona? O 
tlameha ho rera ntho ho khahlanyetsa phepetso ea mongoaha. 
Na u e tšoere? Na u e phopholelitse? Na u e bone? Na u a e 
utloisisa? Ke sona se etsahalang kajeno, O e rerile tjena, ka 
boitsebelopele ba Hae. Mohla A ne a e rera, ho Malakia 4, e 
tlameha ho etsahala. Ha A fihla a rera ntho efe e tla etsahala 
Lentsoeng la Hae, O ne a tlamehe ho kholisa Lentsoe la Hae 
joalo. Ha A rera ntho efe ho hlaha ’me ho thoe e tla hlaha, 
O a tseba hore peō e tla fihla hantle ka nako eo. O rerile 
Monyaluoa, O tla ba teng! Hloibilo e tla fihla, O tla ba teng! O 
e rerile ka boitsebelopele ba Hae. Ua bona, e ke ke ea thibjoa 
ke letho.
123 Mohla Molimo o ba bolellang, “Joale, Ke le nea pallo ea 
lefatše la pallo. Ke boleletse ntata lōna, Abrahama, bana ba 
hae ba tla jaka tlase mono lilemo tse makholo a mane.”
124 Joale, Moshe o itse, “’Na ke moporofeta oa Morena. Joale 
le shebe le bone seo ke se porofetang. Ha se hlaha, le tla tseba 
Morena o nthomile, kaha le tseba Molimo a se a le boleletse 
eona. Joale, joale efèla ha ke porofeta sena ’me se hlaha, le 
sane ’me se hlaha, le sena ’me se hlaha, nako le nako ka ho 
tšoana, joale lea tseba Morena o nthomile ho le bolella. Joale, 
lefatše la pallo ke leo, ’me Molimo o le tšepisitse. Ua bona? 
’Me Molimo o tšepisitse lefatše lena. Joale, ke lefatše le letle, le 
kollang lebese le linotši. Ntatèleng.”
125 ’Me ba tsoela feelleng moo a tla tsamaea teng, ho ba kenya 
feelleng, mono, a laetsoe ke Molimo ho ba busetsa Thaba Sinai, 
eaba Molimo o theoha pontšeng ea Iseraele eohle, ka Topallo 
ea Mollo, a thasisetsa hoba seo Moshe a se boletseng, se ne 
se le teng, ho se kholisa se lokile, ho thasisetsa Moshe mono, 
“Moshe o Mpoletse ke lutse thabeng ena, Ke ipontšitse eèna ka 
sebopeho sa sehlahla se tukang. ’Me joale Ke hotelitse thaba 
eohle e a tuka.”
126 Ba itse, “Hoo! Molimo a se ke a bua, ho mpe ho bue Moshe. 
Re tla timela.”
127 O itse, “Ha Ke—Ke—Ke sa tla pheta. Ke tla ba hlahisetsa 
moporofeta, eèna o tla—o tla bua le bona ka Lebitso la Ka.” Ka 
hona O sebetsa joalo, Lentsoe la Hae O le sebetsa hantle joalo.
128 Lemoha, ke hona, ba sa kang ba lumela, athe ba kile ba 
atamela lefatše hakana ba mpa ba sa ka ba lumela. Joale, 
lōna ba ngoapang lintlha, ngolang Baheberu 6, hantle moo e 

boletseng, “Ba kileng ba bonesetsoa, ba fuoeng kabelo ho Moea 
o Halalelang; bao, ha ba ka oa, ho boela ba inchafaletsa pako; 
ba boela ba ithakhisetsa Mora Molimo ka bocha, ba Mo etsetsa 
nyeliso phatlalatsa; ha ho kamoo ba ka bolokehang.” Ua bona, 
hakaale ka bao sitiloeng ho tšelela lefatšeng leo la pallo.
129 Batho ba atamela Kolobetso ea Moea o Halalelang haufi, ba 
atamela Lentsoe haufi, ba fohla malumeli ’ohle a mekhatlo, le 
likereke tsohle, le likatekisima tsohle, le ntho tsohle, empa ha ho 
fihloa Lentsoeng leo, mola oo oa tlholo, ba re, “Oh, ha ke tsebe 
taba Eo, kereke ea ka ha e Le rute joalo.” Ha ke khathalle thuto 
ea kereke ea hao, Bibele E le bua joalo. Ebe u re, “Ke tseba ka’ng 
haeba Le lokile?” O a e thasisetsa, ’me o a e kholisa!
130 Joale, Bibele letsatsing leo, e itse, “Le teng lefatše le letle 
koana, lona le tlokoma lebese le linotši, le merara ea teng le 
digaranata li a hlabosa, ’me, oh, ke setša se se tle.”
131 Be, ba itse, “Joale, lōna ba bang tlohang lee ho le boha, le 
ntoo khutla, re tle re khothatse batho bana. Re tlil’o tšelela koo 
hantle hona joale, hola le ka e lumela feela.” Be, eaba ba tloha.
132 ’Me ke bana ba khutla, oh, ba babeli, ba hoeletsa, “Be, 
ho bokoe Molimo! Re le bone! Re le bone! Oh, lea babatseha, 
ha ho letho ho bapisa lona!” Ba bang, ba leshome ba emeng 
thokoana, ba ntse ba re, “Oh, che, che, che, che, re ka sitoa.” 
Ho tšetse ba bakae? Ba babeli bao! Ke hantle. Ba babeli bao, 
hobane ba tsebile Molimo a ka kholisa Lentsoe la Hae le lokile. 
Lemoha, ha ho Jordane e phophomang, che monghali, ha 
ho mabopo a Jordane a jang litlhokoe, kapa ha ho malimo a 
Kanana a ka ba thibang. Molimo o kholisitse Lentsoe la Hae 
joalo, O ba kentse hantle lefatšeng.
133 O tla etsa joalo hape, ee, monghali, ka litšepiso tsa kajeno. O 
kholisa Lentsoe la Hae. Ho sa tsotelehe, O kholisa Lentsoe la Hae.
134 Tsatsi le leng O thibile molomo oa litau tse lapileng tse 
harolang motho, ho kholisa Lentsoe la Hae le lokile, ho re A 
ka loela, ho Daniele moporofeta. ’Me litau tseo ba li fepile 
nama ea motho. Eaba litau tseo ba li bolaisitse tlala, e tle 
re ha motho a liheloa ka mono, kapa ngoana, sohle seo ba 
se lihetseng ka mono, kahlolong ea lefu, tau eo e mo harola 
likotoana, sehlopha se lapileng sena sa litau. Eaba ba tšoara 
moporofeta enoa, ea isang le Lentsoe la Morena ho bana ba 
Iseraele, ea porofetileng hoba ba tla fihla tulong eo. ’Me a 
le mono le bona. Empa Molimo a eso qete ka eona, A batlile 
ho kholisa Lentsoe la Hae, ho re A ka lokolla. Eaba ba 
bolaisa litau tseo tlala, ba lahlela moporofeta eo ka mono, tsa 
mo khorohela joalo. Topallo eo ea Mollo e eme mono, (’me 
phoofolo efe e tšaba mollo), Topallo eo ea Mollo e eme mono, 
litau tsa botha. O ile a boloka Lentsoe la Hae. Esale Eèna 
maobane, kajeno, le kamehla. Molimo o boloka Lentsoe la Hae, 
O a le kholisa, O Le kholisa joalo.

135 Joale, O ile a hlotla lebata la sebopi sa mollo, ho kholisa 
Lentsoe la Hae joalo, ho re A ka loela mollong. Hantle hara 
malakabe ao, moo bana bao ba lihetsoeng teng, ’me ba lutse 
teng halelele, esitile le banna ba ba lahletseng ka mono, 
lebatama le matla la e—la sebopi le bolaile masole a maholo 
a ba isitseng mono. ’Me Molimo oa lumella mollo ho tuka, Oa 
mpa oa tima mocheso oa ona. O a kholisa! Ha u Mo emela, O 
tla u emela. Ho u emela? Ehlile, bo! Hora hamorao, ha ba bula 
monyako, ho thoe, “Helang, athe le lihetse ba bakae ka mono, 
le hona?” Ha thoe, “Re bona ba bararō bao re ba lihetseng.” 
A re, “Ba bane ka mono, ’me e mong oa bona o joaloka Mora 
Molimo.” Ua bona, O a bontša! Hobane hobaneng? Ke Lentsoe.
136 ’Me ba itse, “Molimo o tseba ho re loela seboping seo sa 
mollo, empa, leha ho le joalo, ha re namalle pel’a sesèto sefe, 
hobane re emela Lentsoe.” Sesèto sefe, sebopeho sa borapeli, 
sutha ho sona. Molimo o tla ema le uena. O tla phoka lebatama 
la hloriso. O tla fothola e—e bophelo ba mofetše oa kankere. O 
tla nka e…O tla etsa eng le eng; Ke Molimo. Ha u Mo emela; O 
tla u emela. O kholisa Lentsoe la Hae le lokile, nako le nako. Ho 
fothola mocheso oa malakabe, ho thiba molomo oa litau, le joalo.
137 Molimo o entse hona hape, ho itšupa E le Molimo. Eaba 
motho o fihla moo, ka mora ho kena feelleng leo, ba itholla 
litšoanelo tsa sekolo, ba iketsa banna ba baholo. Ba bopile 
mekhatlo e bitsoang Bafarisi, Basadusi, Baheroda, le eng hape. 
’Me e le banna ba phahameng. Ba beana baprista. Ba etsa 
lintho tse khōlō tseo, ba beha baprista ba baholo le banna ba 
phahameng, le batlotlehi le ba joalo.
138 Empa Molimo, holima hara eona eohle, Oa hlahisa 
moporofeta, mora oa moprista. Le ka mohla…o kene feelleng 
a le lilemo li robong. A sa khone ho bala lebitso la hae, leha 
le ngotsoe ka litlhaku tse lekanang le lek’houchu. Hobaneng, 
hobaneng a entse hoo? E ne e le moporofeta. Hola a rutoa thuto ea 
ntatae, mohlomong e ka be ebile Mofarisi kapa Mosadusi, kapa 
setho sa lihlopha tsa bona. Empa mosebetsi oa hae o bohlokoa, e 
le ho tumisa Messia. Hobane hobaneng? Molimo o ile oa boloka 
Lentsoe la Hae, oa e kholisa. “Lentsoe la ea hooang seminareng, 
‘Bonang ke apesitsoe garata ea ka ea bongaka’”? E—e ka hlaha ho 
Old Ladies Birthday Almanac, empa e seng Lentsoeng la Molimo. 
O itse, “Lentsoe la ea hooang feelleng, ‘Hlekang tšela ea Morena, 
le latse litsela tsa Hae!’” Na ebe o ne a hleka tsela ea Lentsoe 
mohlang oo, ho re Lentsoe le tle le bonahatsoe? Allelua!
139 Ha le bone na, ka liriti? Ema motsotso mona. Matsatsing a 
qetelo, eka khona ho hlekoe nqalo eo Lentsoe le tla bonahatsoa 
ho eona, ’me hona joale re phela ka bopaki ba Lefatše le lecha, 
amen, Mora motho.
140 Thomo ea Johanne, ea sa rutehang, ea se nang letho, a lula 
feelleng. Lithero tsa hae li tlile ka lipapiso. “Selepe se beiloe 

motsong oa sefate,” o e bone. Ho ratha ka selepe, a iketsetsa 
motlotloana, ho besa mollo o chesang patsi ea hae. “Oh, lōna 
malinyane a marabe,” o e bone. Ntho e harolang letsoalo ka ho 
fetisa sekhoeng, ho eèna, nahathote, e le noha. Ha thoe, “Lōna 
malinyane a marabe, le tšositsoe ke mang ho balehela bohale bo 
tlang? Le se ke la re, ‘Re theile sena, ’me re litho tsa sena, ’me re 
litho tsa sane,’ Molimo a ka tsosetsa Abrahama Bana le ka majoe 
ana. Selepe se beiloe motsong oa sefate, sefate sefe se sa beheng 
tholoana e monate…” O etsa’ng feelleng ha se sa khone…o 
ipokellela litšie tse ’maloa le lintho, o se rema a se chesa lore. Ua 
bona? “O tla bokella koro molikong, haele mooko o tla o chesa 
ka mollo o sa timeng.” Monna ea kang eo, a sa apara le kobo ea 
hae ea boruti, a sa roala katiba ea boprista. Ua bona? O tlile a 
ithatetse ka letloana, ka leratsoana la mokokotlo oa kamele, le 
mo khamotse, o tsoa ka matšoala le ka moriri o hlahlabetseng 
joalo, ha thoe, “Selepe se beiloe motsong oa sefate.” Amen. A 
tsoa, ka sebete. Hobaneng? Lentsoe la Molimo le ne le kholisoa, 
“Molimo a ka khona le ka majoe ana!” Molimo o e tšepisitse, 
“Bonang, Ke roma lenqosa la Ka pel’a sefahleho sa Ka.” Hase 
bopaki ba borapeli, hase ba saense kapa ba borapeli, empa ke 
bopaki ba Lentsoe la Molimo. Molimo o ne a boloka Lentsoe la 
Hae, ua bona. Keha e se moithuti oa letho, empa moporofeta, 
ea ronngoeng ka Lebitso la Morena. O e entse, hobaneng? Ho 
thasisetsa Lentsoe la Hae.
141 Joale, baprista bao ba itse, “Joale, re tseba ho tla fihla e 
mong matsatsing a qetelo, ka hona re tla rupella moshanyana 
ofe le ofe oa rōna sekolong, ho itlhophisetsa eona. Bashanyana 
bafe ba lōna ba rupelloe thuto ea k’holeshe. U tšoanela ho 
kena mona. Ntle le pelaelo e tla tsoa lesikeng, o tla tsoa 
mothapong oa Balevi, hobane boprista bo tsoa teng.” Empa 
e ne e se moprista, e ne e le moporofeta! ’Me eo ke khetho ea 
Molimo. Ha a tlameha ho tsoa mokhatlong o itseng oa bolumeli 
kapa lesika le itseng. Ke khetho ea Molimo, ka boitherelopele, 
boitsebelopele. O tla ka mokhoa oa khetho ea Molimo. Eaba ha 
ba mo lumele, kaha a sa fihla ka hlophiso ea bona, eo ba mo 
lekantseng a tla fihla ka eona. E ka tšoha e iphetha, ua tseba, 
e etsa joalo kamehla. Empa re mo fumana a tlile ka tsela ea 
Molimo, ho kholisa Lentsoe la Hae.
142 Lemoha, O emolisitse moroetsana, ho kholisa Lentsoe la 
Hae. Esaia 9:6, ’me re fumana hoo, “Re tsoaletsoe Mora, re 
neiloe Ngoana.” Joale, re Mo fumana a itse moroetsana o tla 
emola. ’Me Molimo oa emolisa moroetsana. Eng? Ho kholisa 
Lentsoe la Hae. Joale mamela metsotso e ’maloa feela, re tla 
koala. O emolisitse moroetsana, ho kholisa Lentsoe la Hae. 
Taba eo ruri…E bile ea idibanya borasaense bohle. [Sekheo 
lebanteng—Mong.]…ho tloha.
143 Le e tšoere, ha ke re? Ua bona, lefatše le rohakiloe. Lefatše 
lohle le rohakiloe, ka sebe sa Adama. Empa mohla peōnyana 

ena…Joale, mosali ha a na peō. Ke tšimo e jaloang peō, hase 
peō, hobane kokoanapeō ha e eo, kokoanapeō e tlameha ho…
peō e tlameha ho ba le bophelo ka ho eona. Ho seng joalo, ke 
thepa feela, ha e na bophelo. Peō e kahara monna. Ka hona peō 
ea noha e ne e tlamehe ho ba ka ho mosali, ua bona, hobane e 
ne e se peō ea Molimo. Re tseba hoo. Tsoela pele, ema ho fihlela 
u bala buka ena, u tla—u tla bona, kapa ho u supisa ka Lengolo 
feela, ho bula ntho eohle feela joaloka kolobetso ka Lebitso la 
Hae, ho bona kamoo e leng kateng. Le ka mohla Molimo ha o 
fose, O lokile kamehla. Leha o sa Le utloisise, Le lumele leha 
ho le joalo. Ua bona? Ke ’Nete e tiileng hantle.
144 ’Me joale re Mo—Mo fumana a buile sena, ke Eèna ea se 
hlahisitseng. Joale, mohla peōnyana ena, e sa tlang ka monna, 
e keneng leheng le lenyenyane tšimong eo A e bopileng, 
peōnyana eo, kokoanajeme e khasetsa kahara lehe, ’me 
mohatlana o tsoa mono o tsokotseha ’me o qala o bopa sele 
kamora sele, e phela ka bophelo ba ’mè, ’mele oa hae, ’me 
ka mono o e fepa ka mophula oa mali a hae. ’Me re fumana, 
joale, a e fepa; hase mali a eona, ke mali a hae. Che, ha e 
na le phopi ea mali a ’mè. Empa e feptjoa ke livithamini tse 
tsoang ho ’mè, empa hase mali a hae. Ntho eohle e shobiloe 
kahara mali a hae, ho e baballa ho se khohlopehe le linthong 
tse kang tseo, le metsi, empa hase le phopi ea mali a ’mè. 
’Mè a ka bolaoa ke TB, a tsoala lesea; le sa tšoaetsoe, hobane 
TB ke kokoanajeme, e thotoa ke mophula oa mali. Empa a 
ka khona…a ka khona…Lefuba ha se lefutso; mefokolo ee, 
empa e seng TB, hobane le tlameha ho hema phufumoloho 
ea ’mè le ntoo tšoaetsoa ke kokoanajeme, ua bona, pele le ka 
khona. Lesea le lokolotsoe ka botlalo ha le tsoaloa, hobane ha 
le na mali afe a ’mè.
145 Joale, re fumana Molimo a kene kahara selenyana ena, ua 
bona, ’me A qala a melisa disele, a momona divithamini tsa 
’mè oa Hae le lintho tseo a li jang. Hoba A hole ho Itjesa, A 
qala a ja. ’Me hoo ke’ng? Leo ke—leo ke lerole la lefatše, leo u 
tsoang ho lona le bophelo ba semela le bophelo ba phoofolo le 
joalo-joalo, eareha A qala a ja hlapi le bohobe le tse joalo, hoo 
ha qala ha melisa disele. ’Me mohla e seng e holile e phethehile 
lilemong tse mashome a mararō, A kolobetsoa ka ho utloa 
Johanne tlase mona, kapa Molimo, ka metsing, le ho tsoa. ’Me 
ha etsahala’ng? Leeba, e leng Molimo, la theoha Leholimōng, 
ka Puo e reng, “Enoa ke Mora oa Ka ea ratoang, Eo Ke 
khahlisoang ke ho lula teng.” O tlile ho etsa’ng? Ho lopolla 
karolo ea lefatše. E ne e le qalo ea popo ea Molimo. Hobane, 
Molimo hase popo, ke ho Kreste feela E leng popo, hobane 
Molimo ke Rabosafeleng le Moea, ’me Moea ha o boptjoe. E 
ne e le qalo ea popo ea Molimo, ’me Molimo o lopolotse ’mele 
oo. Ua bona, mohla A neng a theoha, “Enoa ke Mora oa Ka ea 
ratoang, eo Ke khahlisoang ke ho lula ho Eèna.”

146 Ka hona Eèna, Molimo, a theoha hoba a fete mona, 
’me joale mora e mong le e mong, ea jang ea tsoetsoeng ka 
takatso ea nama ea tlhaho, kamoo u tlileng; ha u fihla ’me 
u feta kolobetsong ea metsi, e ntoo ba kolobetso ea Moea o 
Halalelang, ebe Moea o Halalelang o theoha kolobetsong ea 
Mollo ’me o tseka popo ena, joalokaha ho entsoe ho Eèna. 
Moea o Halalelang le Molimo ke Moea o le mong. Ua bona? O a 
theoha ’me o tseka ’mele ona bakeng sa tsoho. ’Me O tsoselitsoe 
tokafatso ea rōna, “Bohle bao Ntate a ’Neileng bona ba tla tla, 
ho ke ke ha timela le ea mong. Ke tla o tsosa letsatsing la ho 
qetela. Ha ho qola ea moriri oa lōna e tlang ho lahleha.” Eo ke 
qalo ea popo ea Molimo. Ena ke tsoelliso ea popo ea Molimo. 
Ebe moo lefatše lohle le tlamehang ho kolobetsoa. ’Me Moea 
o Halalelang o theohela holima motse ho aha holima lefatše, 
’me tabernakele ea Molimo e ’moho le motho, ’me e ahile le 
bona, Molimo o ahile mona holima lefatše. Leano lena lohle la 
topollo, tokafatso, khalaletso, kolobetso ea Moea o Halalelang, 
joalokaha ho entsoe mohlang oo.
147 Joale lemoha, O emolisitse moroetsana enoa, ’me teng o 
hlahisa Mora a sa tsebe monna. Taba ena e tarakantse mahlale 
mengoaheng. E sa le joalo. Ekaba ba tšehile Esaia mohla a e 
buang a re moroetsana enoa o tla emola, “Joale, ho ka ba joalo 
joang?”
148 Ako ipotse, Esaia, sekhobo, mohla a utloang Molimo a re, 
“Ke tla ba fa pontšo e khōlō, Ke tla ba fa pontšo e sa feleng, 
moroetsana o tla emola.” Joale, eèna, ea tsejoang ke batho, 
batho ba habo, moporofeta, ea nètefalitsoeng ke Molimo. 
Joale eareha a ema pel’a lingaka le ba joalo, ka polelo ena, 
“Moroetsana o tla emola.” Ua bona, e ne eso hlahe, esale le 
qalong ea nako, e khutlela morao koana moo Molimo o 
bopileng motho Oona oa pele. Empa mona, joale, hoo, mosali 
oa lefatše lena o tla emola. Ako e nahane selikeng sa kelello 
pholileng, ho ka thoeng hola moporofeta eo a tlotlolloa? 
Empa o tsebile Molimo o tla boloka Lentsoe la Oona, O tla e 
kholisa. Kea kholoa, lelapa lefe le lefe la Moheberu la hlophisa 
moroetsana oa lona ho fuoa lesea lena, ua bona, la reka lieta 
le libutšu, kapa ntho efe eo ba e aparang, le maleirinyana, ba 
itlhopisetsa ho—ho fihla ha lesea. Meloko ea feta, empa Molimo 
oa kholisa Lentsoe la Oona! Moroetsana o hlile a emola, ’me a 
tsoala Lesea, ho kholisa hobane Lentsoe la moporofeta oa Hae 
e ne e le ’Nete. O ba tšehetsa kamehla.
149 Mora enoa oa moroetsana e ne e le Lentsoe le 
bonahalitsoeng. Joale Santa Johanne 1, haeba u batla ho e 
bala. Santa Johanne 1, moporofeta enoa, moporofeta enoa, 
hape. Empa Mora enoa oa moroetsana e ne e le Lentsoe le 
bonahalitsoeng, qalo ea popo ea Molimo. Joale, lefatše lohle ke 
popo ea Molimo, feela e lahlehile. Ua bona? Ebe moo A lopollang 
lefatše lena. ’Me u karolo ea lefatše, ’me O u lopolla ka tsamaiso 

eo A lopollang lefatše lohle. Ua bona? Joale, Mora enoa oa 
moroetsana e ne e le Lentsoe le bonahalitsoeng, “Lentsoe le ne le 
le tšimolohong, Lentsoe le ne le ho Molimo, ’me Lentsoe e ne e le 
Molimo. ’Me Lentsoe la etsoa nama la aha hara rōna.”
150 Eaba Satane a leka maqito ohle ho leka hore A hlompholle 
sena. Satane o lekile sohle ka bokhoni ba hae ho—ho etsa hore A 
e hlompholle, ho leka ho Mo ruisa ’muso kantle ho matšoenyeho, 
ho leka ho Mo nkisa ’ona topollo e sa etsoa (athe ke leano la 
Molimo ho qala tšimong ea Edene mohla A hlabang konyana, 
hore O tla le rua ka mali feela), esitile a Mo tšepisitse mebuso 
eohle ea lefatše hola A ka e nka. Nahana feela ka tšepiso e kalo!
151 Ha le lemohe na, metsoalle ea ka e khabane e ratoang, 
motsotsong ona, hore Satane o u tšepiso ho…o tla u etsa 
moreri ea fetisang mokhatlong. O tla u hloaela setulo sa pele 
kerekeng efe le efe a u etse motikone. O tla etsa sohle, ha u ka 
tèla Lentsoe lena feela.
152 Joale elelloa, ho etsa ntho efe le efe…ho Mo nea lefatše 
le mebuso eohle, A ka e rua. A leka ho Mo robisa Lentsoe leo, 
kaha a tsebile a Mo fumane hantle mono hola a ka khona. O 
Le robisitse Moshe, o Le robisitse Eva, empa khetlong lena a 
thulana le Thaka le phoso. Hobaneng? E ne e le Lentsoe, ’me 
keha a sa tsebe. E ne e le Lentsoe leo, ka Seqo.
153 Ekare kea ’mona. Re batla ho mo taka ka setšoantsšo 
sa ngoana. Ke bona mapheo a maholo ao a khale a matšo 
a phutlaka Eva, ’me a re, “Joale, ke tla u bolella taba, se a 
hlabosa. Ako se leke.”
 “Empa Molimo o itse, ha re ka etsa joalo, re tla shoa.”
154 “Oh, be, ruri le ke ke la shoa. Ua bona? Oh, ke bosaoana. 
Mohopolo o joalo ke oa khaleng o fifetseng. U se ke ua 
lumela letho.” Empa Molimo o ne a boletse joalo! Molimo o e 
kholisitse e lokile. ’Me O sa e kholisa hona joale, batho ba shoa 
motsotsong ona. O sa ntse a e kholisa e lokile.
155 Lemoha, ’me ha a fihla ho Moshe, o itse, “Moshe, u a tseba 
hlooho ea hao e a chesa, u mabifi. Ako shebe seo mphi eo ea 
marabele e se entseng, ua bona. Hore’ng u sa theohe ho ea ba 
bolelle?” Eaba o etsa joalo.
156 Empa mohla a ne a thula Thapo ena ea livolto tse likete li 
leshome, Ea hlokohla masiba a hae ha a Mo pharumela. A re, 
“Oh, mamela,” ho re, “Ke tla U fa mebuso eohle.”
 “Ho ngoliloe ho thoe!” Ua bona? “Ho ngoliloe ho thoe!”
157 A re joale, “Ha U le Mora Molimo.” Ua bona, esale a E 
belaetse. O sa ruta ba bang ho Le belaela. O rutile Eva ho Le 
belaela, ho ruta Moshe, o rutile bao bohle ho leka ho Le belaela.
158 O ntse a u ruta ho leka ho Le belaela. ’Me lōna ba lutseng 
mona hona joale, haeba le batla ke bitse mabitso a lōna, ehlile 

ho joalo, khale Satane a leka hore le mpelaele. Le se etse joalo. 
Khaitseli, ha u etsa joalo, be, u…kapa, e seng ’na, empa ho 
belaela feela. Lumela Lentsoe lena feela. Ha u a tlameha ho 
lumela ’na, empa u lumele Sena. Ua bona? Haeba ke bolela 
Lentsoe lena, hase la ka, ke la Hae. Lentsoe la ka le fapane, 
empa Lena ke la Hae. Ua bona? Lemoha joale, lemoha. Ha ke 
batle ho kena tabeng eo hona joale.
159 Lemoha, tšepiso, Mantsoe a Hae ’ohle, ke ’nete e tiileng. O 
A kholisitse. O kholisitse, hobane O kholisitse hore E ne e le 
Lentsoe la ’nete. “Motho a ke ke a phela ke bohobe feela, empa 
ka Lentsoe le leng le leng le tsoang molomong oa Molimo.”
160 Eng, ebe o phela joang? Ka, “Be, ha u ka nka Mantsoe a 
itseng feela a Molimo, o tla phela”? Joale, ha A rialo. Na u 
lemohile, l-o-h-l-…“Lentsoe lohle”? O phela joang? “Oh, o 
jella ka mono”? Che, o shoa kapele. Eo ke nama. “Be, eèna, 
oh, ke setho sa kereke. O lumela sohle ntle le Seo”? O sa ntse a 
shoele. Ua e tšoara na?

 “A ka phela feela ke Lentsoe lohle le tsoang molomong 
oa…” Moprista e moholo, bishopo, mok’hadinale, molebeli? 
“Molimo! Lentsoe lohle le tsoang molomong oa Molimo.” Re 
tseba joang ke Lentsoe la Molimo? O rialo, A ntoo Le kholisa. 
O kholisa Lentsoe la Hae. Lemoha ke hona, ha ho le joalo, u 
ke ke ua phelisoa ke maipolelo a hao. U ke ke ua phelisoa ke 
tokomane ea hao ea botho ba kereke.

 Lemoha, ka Lentsoe la Hae feela, ho se ke ha suthisoa 
Lentsoe le leng malulong. Ha ho ea tla…Morabe oa batho o 
bolailoe ke lentsoe le le leng. Kahara Bibele, ho Tšenolo 22, 
lentsoe le le leng le sa ntse le tla bolaea ntho eohle, lebitso la 
hae le tla hlakoloa Bukeng ea Bophelo. “Ea eketsang lentsoe 
le le leng, kapa a fokotsa Lentsoe le le leng.” E seng lentsoe 
le le leng! E seng…Che, ke bolela, e seng—e seng mantsoe a 
mabeli, lentsoe le le leng feela! E seng polelo e le ’ngoe; lentsoe 
le le leng! Lentsoe le le leng! Oh, lōna batho, lea utloisisa na?
161 Joale, ha ke bue le letšoele lena feela. Sena se a hatisoa, 
ua bona, ’me Se ea hohle lefatšeng. Lea utloisisa, lōna batho 
ba lefatše, hore Lentsoe le le leng, Lentsoe le le leng, e 
seng polelo e le ’ngoe, e seng seratsoana se le seng, Lentsoe 
le le leng, ke phetho seo Eva a sitiloeng ho se lumela. Ea 
hlahisa…Molimo o e kholisitse. “Empa ekare ha u boloka 
Lentsoe le leng le le leng, u tla phela.” Ba belaetse Lentsoe 
le le leng, ba lihela lefu molokong oa batho. Empa motho a 
ke ke a phela ke bohobe feela, bakeng sa matla a ’mele oa 
hae, empa ka Lentsoe le leng le le leng, Lentsoe le leng le 
le leng kamoo Le ngoliloeng. Bibele e re, “Ha lea tla ka ho 
itlhalosetsa ha motho.” Ha ho motho nqa efe, hohle feela, 
ea loketseng ho leka ntho efe ho hlalosa Lentsoe la Molimo. 
Molimo ke toloko ea Hae ka Seqo.

162 Mohla A ne a tšepisa, O itse, “Leseli le be teng,” ’me leseli 
le hlahile. O itse, “Movirigo o tla emola,” ’me o e entse. Ua 
bona, sohle seo Molimo a se bolelang, Molimo o a se kholisa.
163 Leha u ka nahana ka thata ua re tsoho ea ’mele e ke ke 
ea hlaha, ’me batho bao ba motšeo moo, ke lerōle la lefatše 
feela, ’me joale ba tlase le ho feta lerōle, ke diesiti le gase tseo 
mebele ea bona e entsoeng ka tsona. Moea oa bona o sa ntse 
o phela. Molimo o itse, “Ke tla o tsosa.” Jobo o itse, “Leha 
liboko tsa letlalo li senya ’mele ona, empa ke tla bona Molimo 
ke le nameng ea ka.” Ua bona, ho sa tsotelehe, eka khona ho 
bolokoe Lentsoe ka leng, ’me motho o tla phela ka Lentsoe 
leo. O tsositse motho bafung, hoba a shoe matsatsi a mane, ho 
kholisa hoba E ne e le tsoho le Bophelo. Enere motho a shoele 
matsatsi a mane a nkha, nko ea hae e putlame matsatsing a 
mane. Ke hantle. Ntho ea pele e putlamang, mothong, ke nko, 
e hohlomela kahara setopo, e pherehlana e oela kahare. Ebe 
moo letlalo, likoakoanyana, uena…U ka kenngoa lekeseng le 
tinkelitsoeng, e ka bang eng, empa liboko tsa letlalo ha lia 
tlameha ho tsoa mobung, li ka ho uena. Na u eleletsoe puo 
ea Jobo, “Leha liboko tsa letlalo la ka—la ka li ka ntšenya.” 
E seng liboko tsa lefatše, li ke ke tsa ba teng. Liboko li ka ho 
uena, li itokiselitse ho u senya, lefu le sebetsa ’meleng oa hao 
o shoang. Empa ha u kene ka ho Kreste, Bophelo bo sebetsa 
’meleng oa hao o shoang, ho boela o tsoasoa hape. Ua bona? 
O tsositse motho ea shoeleng bafung, a se a shoele matsatsi a 
mane, “o a nkha,” ho kholisa mohla A ne a re, “Ke ’na tsoho le 
Bophelo.” Joale, ke mang ea ka rialong haese Molimo, ua bona, 
“Ke ’na tsoho le Bophelo. Ea lumelang ho ’Na, leha a shoele, o 
tla phela.” Le lumela seo? ’Me O tsositse monna eo, ho kholisa 
Lentsoe la Hae hoba le ne le lokile. Hantle!
164 Lemoha, E ne e le Lentsoe. Baheberu 4:12, ha u batla ho e 
tšoaea fatše. Baheberu 4:12, e boletse, “Lentsoe la Molimo le 
bohale le fetisa sabole e leolitsoeng ka nqa tse peli, le senola 
mehopolo le merero ea pelō.” Na ho joalo? “Mosenoli.” Ho 
kholisa hoba E ne e le Lentsoe, O entse’ng? Petrose o tlile ho 
Eèna, lebitso la hae e le Simone. ’Me o tlile ho Jesu, ’me O itse…
ho lula kantle mono, ’me Jesu, hang ha a fihla ho Eèna, O itse, 
“Lebitso la hao u Simone, ’me u mora Jonase.” A sa ruteha, a 
sa apesoa digarata, a se na letho e le motšoasi oa lihlapi ea 
pala feela, a se na thuto, Bibele e mo tlalehile “a sa bala a sa 
ruteha,” empa a behoa bishopo oa kereke ea—ea Jerusalema. 
Hobaneng? Hobaneng? Jesu o ’moletse hore ke mang, lebitso 
la hae ke mang, le lebitso la ntatae. ’Me a tseba hobane hoo ke 
Lentsoe, hoba Bibele itse, “Morena Molimo oa lōna o tla hlahisa 
Moprofeta ea joaloka ’Na,” ’me ea tlameha ho ba Moporofeta, 
’me ho sa tšepisoa baporofeta ka mora Malakia ho fihlisa ho 
Messia, lilemo tse makholo a mane ho se moporofeta. ’Me mono 
keha ho eme Monna, ea thasisetsang, kapa a kholisa Lentsoe la 

Hae, ho monna enoa ea reretšoeng Bophelong, ha thoe, “Lebitso 
la hao u Simone, ho qala joale…U mora Jonase, ho qala joale 
u tla bitsoa ‘Petrose.’” E nahaneng! Ebe O e kholisitse mang? 
Hobaneng Lentsoe leo A sa le kholisetsa…Hobaneng Lentsoe 
leo A sa le kholisetsa Kaiafa? E ne e le Molimo, O tsebile Kaiafa 
a ke ke a e lumela. Athe monna enoa o ne a reretsoe Bophelong, a 
E tseba hantle hona mono.
165 Ka mohla o mong mahareng, matsatsi a ’maloa hamorao 
monna e mong a iphaphitha ka thaba a lata motsoalle oa hae, 
dimeile tse kaale ka leshome le metso le hlano ho tloha moo 
ba rerang teng, a mo tlisa tsatsi le hlahlamang. A eme mono 
kahare, a fihla ka pela Jesu. Jesu a qamaka, E ne e le Molimo, 
ua bona, A khona ho lemoha. Taba eo e supile, ua bona, ho 
nèpahatsa Lentsoe, O ile a kholisa Lentsoe.
 Joale, ba bang ba re, “Ua tseba, Monna eo ke Lentsoe.”
166 “Masaoana,” ho itsoalo baprista, “thaka leo hase lona. Che. 
Hase Lentsoe.”
167 Ho re, “Na le tseba seo Lengolo le se buang, ‘Morena 
Molimo oa rōna o tla hlahisa Moporofeta ea joaloka Moshe.’ 
’Me ke eèna Eo. Mo utloeng.”
168 Be, A re, “Uena, bonang, Moiseraele, eo ho seng mano ho 
eèna.”
 Mothaka enoa a re, “Rabbi, U ntsebella kae?”
169 A re, “Le pele Filipi a u bitsa, u sa le tlasa sefate, Ke u 
bone.” O tsebile ea tlang ho Le lumela.
170 A re, “Rabbi, U Mora Molimo. U Lentsoe.” Jesu o 
kholisitse hore E ne le Lentsoe, ka Lentsoe.
171 Lemoha mosajana eo selibeng. O ne a shebeletse Messia. A 
sa amane le matšoele a bona a maholo le malumeli a mekhatlo, le 
tse joalo, ling tsa bona tsa matsatsi ao. A shebeletse Lentsoe. Ka 
hona Monna, ka mohla o mong, o lutse mono, Monna oa tloaelo 
feela, a lutse pela tsela, ha thoe—ha thoe, “Mosali, Mphe metsi.”
172 A re, “Joale, bea butle motsotso, ekaba O leka ho mphoqa,” 
koana a hopola pelōng ea hae, kaha a tšoailoe joaloka mosali 
e mobe. Ho re, “Hobaneng, U na le…Ho re’ng U mpotsa 
potso e joalo? Re na le khethollo mona. Uena—Uena—Uena u 
feela…U Mojuda, rōna re Basamaria, ha se…ha se tšoanelo, 
ha se hantle ha U nkopa tse joalo.” Ua bona?
173 A re, “Mosali, holane u tsebile Ea buang, u ka be u kopile 
metsi ho ’Na.”
174 A re, “Uena, metsi? Ha ke bone le nkho kapa khole. U ka 
nkhella joang metsi a seliba see?”
 A re, “Ha Ke bolele seliba seo.” Ua bona?
175 Ka mora nakoana, a re, “Mothaka enoa o a makatsa.” A 
qala a hula nkho ea metsi, a e nyolla.

176 Ho re, “Be, metsi ao ’Na ke u neang ’ona e tla ba linoka tsa 
metsi, liphororo, tse phallelang Bophelong Bosafeleng, le ka 
moeeng oa hao.”
177 “Be,” a re, “joale, bea butle motsotso, kea—kea utloisisa, 
Uena u leng Mojuda.” Ho re, “Joale, lōna Bajuda,” ho re, “U 
re U moholo ho ntata rōna, Jakobo, ea chekileng seliba see?” 
E ne e le Molimo oa Jakobo. Ua bona? Ho re, “U re U moholo 
ho—ho Jakobo, ea chekileng seliba see?” Monna oa tloaelo 
feela, ua bona, ka chebo ea mahlo. Ke ho fela seo le se boneng, 
monna oa tloaelo feela. Ho re, “U re U moholo ho ntata rōna, 
Jakobo, ea chekileng seliba, ea noeleng ho sona ka namana, le 
makhomo a hae? Be, rōna re lehlohonolo ho noela selibeng sena 
se chekiloeng ke moporofeta.”
 A re, “Uh-huh,” A rialo.
 “Athe ebile re thapela thabeng ena. Lōna le re, ‘koana 
Jerusalema.’”
178 A re, “Poloko ke ea Mojuda, mosali, rōna re tseba seo re 
buang ka sona.” A re, “Lōna le rapela seo le sa se tsebeng.” 
Mojuda o tlameha ho tseba Lentsoe, ua bona, se tlang ho hlaha. 
Empa, ua bona, joale O ne a shebile. Hobaneng? O tlil’o…Ebe U 
tlil’o etsa’ng? Ho kholisa Lentsoe la Hae. Ua bona? Hobaneng, o 
itse…A re, “Ebile, ea lata monna oa hao le tle koano.”
 Eaba o re, “Ha ke na monna oa letho.”
179 “Khele,” A re, “u boletse teng, ua bona, hobane u bile le 
ba bahlano, le eo u phelang le eèna hase monna oa hao.” Ua 
bona? Sheba! Ntho e etsahetse, ua bona, ntho e tsoselitsoe 
Bophelong. Joale, hola e le sieo ka mono ho qaleng, holane 
moemeli oa hae oa boitherelopele a le sieo, e ka be e sa 
itšoarella.
180 Keha baprista ba eme mono, ho itsoe, “Monna enoa ke 
Belsebule.” Ua bona, ha a na moemeli.
181 Bophelo Bosafeleng, “esale u le teng.” Ua bona, u ruile 
Bophelo Bosafeleng, tšobotsi ea bona e ’ngoe feela, eona ke 
Molimo. U ne u le tholoana ea Hae, A ne a u nahanne ’me o u 
tsebile le pele ho motheo oa lefatše, mohopolong oa Hae. Ua bona?
182 A qamaka. Le shebe maemo a sebe seo a—seo a leng ho 
sona. Empa, ua bona, O sitiloe—O sitiloe ho phunyeletsa 
ho moprista, hobane moprista e be e le moithuti oa sekolo, 
moithuti oa Lentsoe oa thutabomolimo, feela ha a na moemeli 
Leholimōng, ua bona, o ne a le sieo mohopolong oa Molimo 
ho hang. Empa mosali enoa. O itse, “Monghali, kea U lemoha 
u moporofeta.” E le ho fèla hoo A batlileng hoba a ho bone. 
Ua bona? Ho re, “Rea lumela hoba U eèna, kea lumela hoba 
U moporofeta. Joale, rea tseba. Hona joale ha re utloisise 
baporofeta, hobane ho phirimile haholo, rea tseba Messia o 
a tla. ’Me mohla Messia eo a tlang, E tla be e le Lentsoe. 

Ua bona, O tla tseba makunutu a pelō, O tla etsa seo—seo 
U se entseng mono.” Ho re, “U tlameha u be u le e mong oa 
baporofeta ba Hae, pulamaliboho ea Hae kapa ho hong.”

 A re, “Ke Eèna.”
183 O ne a tla etsa’ng? O ne a kholisa Lentsoe la Hae, 
ho kholisa maemo a Hae, ho kholisa seo A neng a le sona. 
Molimo o le ka ho Kreste, ho busetsa lefatše ho Oona. ’Me 
Molimo ke Lentsoe. Ke hantle. A khutsisa meea le maqhubu, 
ho kholisa seporofeto sa Esaia, “O tla bitsoa ‘Molimo o 
matla, Rabosafeleng.’” Ua bona? O boetse a atisa bohobe 
le lihlapi, eèna Mora enoa ea tsoetsoeng ke movirigo. E ne 
e le eng? Ho kholisa Lentsoe. Lengolo lohle tlamehile ho 
phethoa. O kholisitse Lentsoe, ka ho bolela E ne e le Jehova 
ea bonahalitsoeng. E ne e le qalo ea popo ea Molimo. Molimo 
popong, Molimo ka karoloana ea popo mona eo Molimo o 
phetseng ho eona ka Seqo, E ne e le qalo ea popo eo ea Molimo, 
“Ka Eèna ho tsoaloa bara ba bangata.” Ela hloko, O bile a 
atisa lihlapi. Ke Lentsoe le kholiso ea Lentsoe.
184 Joale mamelisa, ha re theohela qetellong. Mohlang oo, taba 
eo ke e balileng metsotso e ’maloa e fetileng, joale, mohla A 
fihlang lapeng ha Jariuse. Mohla A fihlang teng, o kene. Joale, 
hopola, Jariuse e be—be e le moprista, molumeli ea lutseng 
moeling. O ne a batlile ho lumela ho Jesu, a mpa a sa batle ho 
tèla kereke ea hae, kaha ba itse, “Ea lumelang ho Eèna o tla 
khaoloa kerekeng.” Joale sekehetsa tsebe joale, ho koaleng, 
u nkalime maikutlo a hao. Sheba sena. Ke kholoa Jesu a e 
tsebile mohla A tšelang leoatle, kaha A tsebile lintho tsohle. 
Eitse ha A tšela leoatle, a khefutsa tlase mono, eaba ho theoha 
mopristanyana enoa. Ngoanana oa hae a hlile a kula, a tetsoe 
ke lingaka, ha thoe “O ’ntšing tsa lefu.” Joale, ho fihlile nako 
ea ho hlahisa ’mala.
185 Ekaba uena hoseng hona, ke nako ea hao ho hlahisa ’mala. 
Ua bona? Ekaba u kula haholo. Ekaba u khotsoe hoba u 
phoso. Ho ka ba joalo. Molimo o susumetsa maemo, nako ea ho 
hlahisa ’mala e fihlile.
186 Joale ka kehlohloko. ’Me o fihlile, a sa tsotelle seo mang 
a se buang, hantle pontšeng, a fihla a itihela maotong a Jesu. 
Khato e kaale—e kaale ea moithuti oa serutehi, ho tla ho Eo 
re sa mo poroteloang a kene sekolo. Koana monna o tlile, a 
hlohliloe thutamolimo eohle, ho Monna ea lekangoang e le 
“mokoenehi, monna ea hlaha, lehlanya la monna, Ea sa fellang 
kelello, a sa hlaka kelellong.” Le tšoarele polelo eo, empa 
“Ke sefapana-hlooho se tsebjoang sa letsatsi,” bohle ba Mo 
lekantse joalo. Kajeno lena re ka rialo, ka puo ea seterata, 
“Mosollane!” Nkile ka rera ka nate le boutu tsatsi le leng, 
ua tseba. Ua bona, bohle ba Mo lekantse joalo, ntho ea 
tloaelo feela ea letsatsi ka leng…Ha thoe, “Khele, U fapane 

kelello! U a hlanya! U monna oa lehlanya!” Joale, monna ea 
hlohliloeng likhau tsohle ke enoa, o tla ho Ea lekanntsoeng 
manamane a sa fella kelellong ea Hae. A hla a qophelloa.
187 Joale mo shalime. E tlil’o hlaba nakoana, feela e tla u 
thusa. Ua bona, ka nako tse ling tšabo e a u phaphamisa.
188 Lemoha, O fihlile a ema lephakong la mothoana enoa, 
ngoanana ea shoeleng, ekaba lihora tse ’maloa joale a shoele, 
ba mo robalitse ka ntle, ba mo nokile ka senoko, ba se robalitse 
holima lek’houchu. Ka moetlo oa litšiu tsa bona, ba ba jara 
ba ba khohletsa mokoting, holima selei. A robalitsoe ka ntle 
holima lek’houchu, a likiloe ke lipalesa.
189 ’Me, oh, molebelinyana ea khabane eo, mothoana eo 
Jariuse, ke kholoa e be e le molebeli ea mosa, ea ratoang ke 
bohle. Hobane, ua bona, nka e paka, ka ha a khonne, pelōng 
ea hae, o lumetse ho Jesu. Feela a thatafalloa ho etsa qeto, 
kaha cheke ea hae ea Moqebelo kapa Mantaha ka mong e tla 
hlakoloa. Ua bona? A sa batle ho etsa e—e qeto. ’Me ntho e 
’ngoe, batho bao, seritihali sa hae se hlabosang hara batho, ba 
tla re, “Lea tseba ke’ng, Jariuse o hlahafetse. Ua bona, o tlohile 
o nkane le moporofeta eo oa bohata. O entse joalo, mono ho 
thoe ho hlakisoa mehlolo eohle le lintho, Moporofeta eo oa 
Galilea, ua tseba, Jesu oa Nazaretha.”
190 Ha re e lumele joale, ekare bosaoana, empa mohlang oo ho 
le joalo. Ua bona? “’Me, tsatsi le leng, ho tla itšoanela le hona 
joale, ho tla itšoanela mohlang oo.” Ua bona, ntho e tšoanang!
191 Joale lemoha, a tloha a ea teng. A batla a sa khone ho etsa 
joalo, feela nako ea ho hlahisa ’mala e tlile. A tlamehile. Ke 
enoa o tloha ho ea lata Jesu, hantle pontšeng ea bona bohle, a 
itihela maotong a Hae, ha thoe, “Mong’a me! Mong’a me!” Ua 
tseba hoo ke’ng? Borena, ea u ruileng. Hantle.
192 Ua bona, batho ba bangata ba batla Jesu e le Mopholosi 
oa bona, feela e seng Morena oa bona. Ua bona, Morena 
ke “’musi.” Yaa. U re, “Jesu, U mpholose u nkemise hantle 
mona, ’me ho lokile, ke tla itšebeletsa litaba tsa ka. Joale, 
U se itšunye litabeng tsa ka. U be Mopholosi oa ka, e seng 
Morena oa ka.” O batla ho ba Morena, ua bona, E ntoo ba 
Mopholosi oa hao.
193 Empa joale, o itse, “Mong’a me, Mopholosi!” Ua bona? 
“’Na…ngoanana oa ka, ngoana ea mong ho ’na, u lilemo li 
leshome le metso e ’meli, o tetsoe ke lingaka.” Ntle le pelaelo e 
ka ba moprista o itse, “Ua tseba, bohle ba U bitsitse lehlanya, 
empa, ua tseba, Mong’a me, ke—ke—ke lumela ho Uena. Kea 
lumela. Kea tseba U senola moea. ’Me ke batla U bue feela, 
sena, tloo ’mehe matsoho a Hao. U mpolelle seo ke tla se etsa, 
ke tla se etsa.” Oh, joale u tsoa tema!
 Ho re, “Ke tla ea. Ke tla ea.” ’Me eaba O a tloha.



HO KHOLISA LENTSOE LA HAE 37

194 Ha feta lihora tse ’maloa a tlohile, ha fihla monna oa 
setitimi, ka temalo ea bona, a itšetse melora hloohong, ha thoe, 
“Se hlole u khathatsa Monna eo, morali oa hao u shoele. U se a 
shoele, ba mo hlophisitse ba mo robalitse ka ntle.”
195 Oh, peloana eo ea hae! Jesu a reteletsa mahlo ao, ho mo 
shalima, a re, “Oh! Oh! Oh!”
196 A re, “Ha Kea u bolella na?” Joale, seo A se entseng 
mono, O ne a tšepisitse Jariuse. Joale O tlameha ho kholisa 
seo. Amen. “Ke u boleletse. Lumela feela u tla bona khanya 
ea Molimo.” Joale, O tsebile seo A etsang. O itse ha A etse 
letho pele Ntate a Mo bontša. Santa Johanne—Santa Johanne 
5:19, “Ke etsa feela seo Ntate a Mpontšang,” ka hona O Mo 
bontšitse se tlang ho hlaha.
197 Hoba A kene tlung, a ema pela nthoana eo, sebopeho se 
satalatseng se hoamme se robetse mono, a kutse liveke. ’Me 
’mejana oa hae, o sehlefetseng, lijo li sa ka tsa kena ’meleng 
oa hae, le ka difeberu le ka lintho, ’me a—a shoele. Ba mo 
nokile hohle ka setlolo sena se nokang le linoko. A robalitsoe 
mono, ua tseba, holima lek’houchu le lintho, ba itokisetsa ho 
mo phuthela ba mo kenya lebitleng, ’me ba beha…ba tšoara 
tšebetsonyana ea ho hloma lipalesa tse mo likileng. Jesu a 
fihla. ’Me mang le mang, “Oh, Jariuse, ngoanana oa hao o 
shoele! Oh, ntate Jariuse, oh! Re bohloko ka uena, le ka eng.”
198 A re, “Oh, tholang; le hloliea haholo.” A re, “Le etsa 
morusu oa’ng mona?” Ua bona? “Morusu ona, le mpa feela…
lea—lea hooeletsa le hlile le a hloliea. Ngoanana ha a shoa. O 
mpa a robetse. Shhh.”
199 Eaba ba etsa’ng? Ha ba Mo utloa a re ha a shoa, bao…
Ha thoe, “Ba Mo tšeha.” Ka mantsoe a mang, ba Mo tjolietsa. 
“Buu! Hobaneng, Uena! Khele, Uena moporofeta oa bohata! 
Hobaneng, mothetsi Tooe oa batho! Ngoanana o shoele. Ngaka 
e mo tlalehile joalo. Re mo nokile, re mo robalitse ka ntle. O 
robetse mono, o shoele.” Ba itse, “Ha, ha, ha! Joale, Jariuse, 
esale u bua ka Eèna, ho thoeng ka eona joale?”
200 Lea tseba O entse’ng? O itse, “Bohle le tsoeele ka ntle 
mona.” Hara ho se lumele ho joalo, e sitoa ho sebetsa. Joale, 
O ne a itse’ng? A re, “Jariuse, ha u ka lumela feela, u tla bona 
khanya ea Molimo.” Joale, leo ke Lentsoe la Hae. O tlameha ho 
kholisa seo. Ho lokile.
201 Ha A kena tlung moo bohle ba ntseng ba lla, A re, “O 
robetse.” Keha e thulana le saene ea mahlale. E le khahlano le 
kelello e pholileng. O ne a shoele, a nokiloe.
202 Hang ha ba eshoa, ba ba noka hona hoo, hang ha bophelo 
bo tsoa ho bona, ba tšela linoko tseo le lintho ba ba phuthele 
ba ba tlose. Ua bona, ho ba pata, ba ba pata feela, be, nako 
tse ling batho ha ba tsebisoe. Lea tseba, Ananiase le Safira; ba 
patile Ananiase, ka nako ha Saffira…Ananiase, ha Saffira a 



38 LENTSWE LE BUILWENG

kena, ua bona; ba se ba mo ntšitse ba mo patile, ua bona. Bao 
feela, hang ha ba eshoa, ba ba noka ba ba ntšetsa ka ntle ba ba 
tlosa. Ua bona?
203 A se a tla khohletsoa lebitleng, feela ba batla ho emela 
papa ho ’mona pele ba mo tlosa. Eare ha A kena, a le maemong 
ao, ’me A re, “O mpa a khalehile.”
 Be, ba re, “Joale, haeba Thaka leo le sa hlanye ka ’nete!”
204 Joale A etsa’ng? O sa tsoa mo tlaleha a robetse, A tlameha 
ho kholisa Lentsoe la Hae. A ka sitoa pontšeng ea sehlopha 
seo, ka hona O itse, “Ba ntše bohle.” ’Me ke Mo bona a reteleha 
ho Jariuse a re, “U sa ntse u lumela na?”
 “E, Morena.”
205 “Tloo koano uena le mohatsa’o. Petrose, Jemese le Johanne, 
le tloong le ’Na.” Ba tloha ho ea teng eaba ho bitsoa lentsoe 
lena, talitha cumi, e leng ho re, “Ngoanana, tsoha.” ’Me A 
kholisa Lentsoe la Hae, o ne a robetse feela. Ho joalo na? Mona 
O kholisitse, Lentsoe la Hae le ne le nèpile. Ho sa tsotelloe ho 
se lumele ha bona, O ile a kholisa Lentsoe la Hae le nèpile, ka 
ho mo tsosa, hoba A itse o robetse. O ne a robetse.
206 O tla e phethisa tsatsi le leng, ho molumeli ka mong, hoba 
Lentsoe la Hae le tšepisitse joalo. “Ba leng ka ho Kreste, 
Molimo o tla ba hlahisa le Eèna.” Ua bona, “Ba leng ka ho 
Kreste.”
207 Ngoanana enoa oa Mojuda o entse’ng? Ke qalile ka tlola 
Lengolo lena mona, empa ke—ke tla—ke tla lula ho lona. Kea 
tseba nako e batla e tlotse, ’me re tla kena moleng oa thapelo 
metsotsong e ’maloa. Nka tšoha ke sa le bone ho be ho tlole 
veke, empa ha beng butle motsotso. “Motho a ke ke a phela 
ke bohobe feela.” Ua bona? Lemoha, e reng ke thesemetse 
sena feela ka hare joale, ho le bontša. Hore’ng Jesu a tsositse 
lekhabunyane lena la Moheberu? O mo tsebile a sa shoa? 
Boitherelopele. Joaloka ha A sebelitse ho Lazaro. Ua bona? 
Koana ho shoele makhabunyane a mangata letsatsing leo, 
ha A bua letho ka bona. Enoa O mo tsebile a ruile Bophelo 
Bosafeleng. Ua bona, ba bang ha A ba tsosa.
208 Sheba, ha A ne a tsoa Jeriko, ba re, “Mona, thaka lena 
mona!” Ntle le pelaelo ba itse, “U tsosa bafu athe? U itlaleha U 
ka tsosa bafu, mabitla a rōna a tletse bona holimo mona, tloo, 
tsosa bana.” Ua bona, ha A ba natsa ka letho. Ua bona, ha a 
etsa letho, kaha A Itsebile e ne e le Lentsoe.
209 Lemoha, o ne a robetse feela. O tsebile hoba ntate o tla 
fihla. Joale, ngoanana enoa, ua bona, O tsebile hoba ngoanana 
eo e leng lekhabunyane la Mojuda o mpa a robetse. Ua 
bona, e—e ba lokileng ha ba shoe. Jesu o tlile ho lopolla ba 
lokileng. ’Me, ho lopolla, ho bolela “ho busetsoa malulong a 
tšimolohong.” Ua bona? A ke ke a busetsa mosalumele, ho sa 

tsotelehe thuto e kae le digarata tse kae tsa bongaka ba bona. 
Ha A khona ho ba lopolla, kaha ba ke ke ba lopolleha; keha ba 
tlameha ho khutlela pheletsong ea bona. Empa, boitsebelopele 
ba Hae, o tsebile Lazaro a etsoa lebitleng. Hape O tsebile 
ngoanana enoa a ruile Bophelo Bosafeleng. Ka hona o ne a sa 
shoa, a mpa a robetse. ’Me mohla mosebetsi oa rōna o felileng 
lefatšeng, ha re sa phelele ho Khutla ha Hae, re ke ke ra shoa, 
re mpa re robetse. Mona O e kholisitse. O tla e kholisa hape. 
“Leha liboko tsa letlalo li senya ’mele ’ona, feela ke tla tsoha 
ka setšoantšo sa Hae.”
210 O kholisa Mantsoe a Hae kaofela, Mantsoe a Hae kaofela. 
E nahane feela, Mantsoe a Hae kaofela! ’Me u ne u le Lentsoe 
la Hae. E ne e le Lentsoe, ’me u no u karolo ea Lentsoe la Hae. 
’Me, lebaka leo u rometsoeng koano ka lona, ke ho thasisetsa 
sebaka sa hao bophelong. Ha ke—ke—ke kholoe le e tšoere. Ua 
bona, Eèna ke Lentsoe. Joale na lea e tšoara?
211 O ne a le maotong, ho Luther; liropeng, ka ho Wesley; 
mahetleng, ka ho Pentekosta. Le bona seo ke se bolelang? Ke 
Hlooho. U tšoere setho se hokanyang hoo ’moho, hora ena eo 
re phelang ho eona joale; e seng karolo ea maoto, e seng karolo 
ea serope, e seng karolo ea lehetla, empa karolo ea molala. Na 
ho joalo? O hokana le hlooho. Ke setho sa ’mele. Ba robetseng 
ho Jesu Molimo o tla ba hlahisa le Eèna. Terompeta ea Molimo 
e tla lla, ’me ba shoetseng ho Kreste ba tla tsoha pele. Na ho 
joalo? Ua bona, u fetoha karolo ea Lentsoe leo, u fetoha karolo 
ea Hae. ’Me u nka Lebitso la Hae ho e hlompha, ua bona, u 
behiloe ka mono, ho kolobeletsoa Lebitsong la Hae, ’Meleng 
oa Hae, “Ka Moea o le mong re kolobeletsoa bohle ’Meleng 
o le mong,” ka hare ka mona, hantle ka maemo a tšoanang. 
Le ka mohla ha A fetole tsela ea Hae. Haeba…Ba bakae ba 
lumelang hobane kereke ea pele e ka ho Eèna? Ha re boneng, 
ba e lumelang ba bakae? Ba kolobelitsoe joang? Ke hantle. 
Ua bona, Ke Molimo o sa fetoheng. Re e kholisitse. Re ka lula 
mona ho fihla khitla ea bosiu bosiung bona, re kholisa seo, re 
ntse re tsoella joalo le joalo le joalo. Ua bona, ho se fetohe! Ua 
bona? U ka ho Eèna le karolo ea Hae, hobane u ne u le karolo 
ea mohopolo oa Hae. Le pele lefatše le theoa, O u bitsitse!
212 Bibele e boletse sebata se holima lefatše…Eo ke 
antikreste mokhatlo oa bolumeli bo tla fihla hoilma lefatše, 
ho bopa sebata se Roma, e beng e le bolumeli ba pele ba 
mokhatlo. ’Me Lekhotla La Likereke tsa Lefatše le bopa 
setšoantšo sa sebata, hantle feela seo re sa tsoa se kenya 
bukeng mono tsatsi le leng. Lemoha, le bopa seo, ua bona, 
antikreste. ’Me Bibele e itse, “Bohle bao mabitso a bona a 
sa ngoloang Bukeng ea Bophelo ea Koanyana,” (neng, 
tsoseletsong?) “e hlabiloeng ho eso theoe lefatše,” (lebitso la 
hao le ne le ngoloe mono) “antikreste enoa o tla u thetsa.” 
Mattheu 24:24, e bolela ho re—ho re “Antikreste o tla bapa 

le ntho ea ’nete hakaale matsatsing a qetelo, e ka thetsa le 
bona bakhethoa, kapa ba reriloeng pele…” Ke ntho e le ’ngoe, 
khetho le boitherelopele ke ntho e le ’ngoe, Molimo o u khethile 
kapa o u rerile pele ho theoa lefatše. “Ho tla thetsoa bohle bao 
mabitso a bona a sa kang a reroa pele Bukeng ea Bophelo.”
213 Daniele o e buile, ka ba bohlale ba letsatsi leo, le kamoo ba 
sa hlalefang, le joalo. Ho lokile, hakaalo, feela ha ke phetse ho 
khelohela hole—hole haholo, tšupanako e mpheta ka lebelo. 
Lemoha, joale u shebe, O lemohile ka morao…Joale u shebe se 
hlahileng mona. “Bohle bao A ba tsebileng pele, O ba bitsitse. 
Bohle bao A ba bitsitseng, O ba behile ba lokileng. Bohle bao 
A ba behileng ba lokileng, O ba tlotlisitse.” Leeto la hao le 
phethiloe, u ntse u phela kabelo ea hao. Mohau ke seo Molimo a 
u etselitseng sona. Mesebetsi ke seo u se etsang ka kananelo.
214 Ho kholisoa ka mokhoa oa Hae, hore O tsebile lintho 
tsohle, Mora enoa ea tsoetsoeng ke movirigo. O tsebile hlapi 
e ka metsing, athe Petrose le bao ba tšoasitse halelele ba sa 
tšoara letho. Hoo ho kholisitse Lentsoe la Hae. Na ho joalo? O 
ne a tseba lintho tsohle.
215 ’Me mohla A tla lefa makhetho a Hae, e Mo supile e le 
mong’a lintho tsohle. O tsebile malulo a hlapi e sa tsoa koenya 
cheletana e lekaneng feela ho lefa…Motho a e lahletsoe 
mono, eaba e thonakoa ke hlapi eo. ’Me A re, “Petrose, theoha 
u lahlele thapo, ua bona, u nyolle hlapi eo u ntše cheletana 
molomong oa eona. ’Me u tlohe u ba khotsofatse, u lefe 
makhetho.” Oh, ee!
216 Liphokojoe li na le mesima le linonyana tsa sebaka li na 
le lihlaha, empa O ne a tšoere Lentsoe, E ne e le Lentsoe, le ho 
kholisa joalo. Ka mehla O kholisa Lentsoe la Hae. Le joale O tla 
etsa hoo, O kholisa ka ho tšoana mongoaheng o mong le o mong.
217 Ka mora letsatsi la borarō, ka mora lefu la Hae, kepelo, ka 
letsatsi la borarō, O boetse a tsoha, ho kholisa Lentsoe la Hae, 
hobane moporofeta o boletse, “Nke ke ka lesa Mokhethoa oa 
Ka hore a bone ho bola, Nke ke ka lesa moea oa Hae liheleng,” 
ka letsatsi la borarō, pele ho bola ho ka kena lihoreng tse 
mashome a supileng a metso e ’meli. Ua bona, ha ho a feta 
matsatsi a mararō a tletseng, hobane ho bola ho kena lihoreng 
tse mashome a supileng a metso e ’meli. Ua bona, ha A 
qeta nako eo eohle, hobane moporofeta o boletse, ua bona, 
moporofeta o boletse, “Nke ke ka lesa Mokhethoa oa Ka hore a 
bone ho bola.” O kholisitse Lentsoe la Hae.
218 O folisitse bakuli, ba shoeleng litho, ho kholisa Lentsoe la 
Hae le builoeng ke Esaia le le boletsoeng ke baporofeta bohle.
219 O rometse Moea o Halalelang ka Letsatsi la Pentekosta, 
ho kholisa Lentsoe la Hae. Na u batla ho fumana Mangolo 
a ’maloa ana joale, Joele 2:28, O itse, “E tla re matsatsing a 
bofelo, ho bolela Molimo, Ke tla tšela nama eohle ka Moea oa 

Ka, holima bahlanka ba Ka le makhabunyane Ke tšele Moea 
oa Ka. Ba bacha ba tla bona lipono, maqheku a lōna a lore 
litoro, le lintho tse joalo.” O e kholisitse ka ho tšela! Hape, O 
na be a boletse pele ho nako ena, ho Luka 24:49, ha u batla 
ho le ngola fatše, O itse, “Bonang, Ke romela ho lōna pallo ea 
Ntate oa Ka. Le mpe le eme, motseng oa Jerusalema le tle le 
be le tlatsoe ka matla a tsoang Holimo.” Ke eo, O e phethile, 
O rometse Moea ho ntšeletsa ho kholisa Lentsoe la Hae. Empa 
sheba seo A se boletseng. Na O e phethile? Ke hantle.
220 Mareka 16, O itse, “E-eang ka lefatše lohle, le bolelle ’mopuoa 
e mong le e mong Evangeli.” Ho fihlela kae? Ka lefatšeng lohle. 
Ho mang? ’Mopuoa e mong le e mong. “Ea lumelang a kolobetsoa 
o tla bolokeha. Ea sa lumeleng o tla tsuoa, ’me mehlolo e tla 
tsamaea le ba lumelang ke eona ena.” O boletse ho Mareka 4, O 
boletse ho Johanne 14:12, hape O boletse, “Ea lumelang ho ’Na,” 
e seng moetsisi-tumelo, empa, “Ea lumelang ho ’Na, mesebetsi eo 
Ke e etsang o tla e etsa le eèna.” Ho nkile Moea o kang o nong o 
ahile ka ho Eèna ho etsa mosebetsi o tšoanang. Lebaka ke lefe? 
Moea o ne o tlela ho bonahatsa Lentsoe la pallo tsamaong ea 
nako. Ua bona, O hlahisitse khonahalo eo, ka ha A tsebile hore 
lintho tsena li tla hlaha.
221 Joale, ka mora lilemo tse sekete le makholo a robong, 
athe mengoaha ea kereke e fetile, le lintho tsohle tseo A li 
porofetileng Luther, Wesley, re sa tsoa feta ’me re e bone e 
takiloe, le khoeli ea theoha ho e taka, le Morena o re taketse 
eona hantle mona holima letlapa, ho e bonahatsa, le ho theoha 
ka seqo sa Hae ho e thasisetsa e lokile. Ka morao ho lilemo 
tse sekete le makholo a robong, ’me re qetellong ea Mongoaha 
oa Kereke ea Laodisea, O tšepisitse, ho Luka 17:30, ho itsoe 
Mora enoa oa motho (O e tšepisitse) o tla senoloa litšiung tse 
joaloka tsa Sodoma, holima lefatše. Na O e entse? Na e tlameha 
ho hlaha? Hase ntho e ka etsoang…Joale, u hopole, O tlile 
ka mabitso a mararō: Mora motho, moporofeta; Mora Molimo, 
Moea; Mora Davida, ho Milleniano. Empa lipakeng, lekopanyi 
lena, joale ho latela Mantsoe a Hae ka seqo, ka letsatsi leo 
Mora motho a tlang ho senoloa ka lona, ho Itšenola joaloka 
(eng? e seng Mora Molimo) Mora motho. O tla Itšenola ka tsela 
e fapaneng. Joale, hoo ho etsa’ng? Malakia 4, hantle feela. 
Ua bona, Mora motho o tla Itšenola, e seng kahara mekhatlo 
ea metonana ea bolumeli le lintho, kamoo re e fumanang 
ho mengoaha, empa O tla Ipontša hape e le Mora motho, 
ho bonahatsa Malakia 4. “Ka letsatsi leo, Ke tla le romela 
moporofeta Elia, ’me o tla busetsa lipelō tsa bana morao 
Tumelong ea bontate ba baapostola, hole le mekhatlo ena ea 
bolumeli, ho khutlela Lentsoeng la mantlha hape,” ho hula 
Sefate-Monyaluoa eo oa letsatsi la morao A mo tšepisitseng. 
“Leseli le tla chaba nakong ea mantsiboea,” e seng khabareng 
ea letšehare le mohuli, leseli le tla chaba; e tla ba letsatsi le 

ke keng la bitsoa motšehare kapa bosiu. Ua bona, ke ho bopa 
’Mele. Empa eona Hlooho e neng e le mona Bochabela, e mona 
Bophirimela hape, “Leseli tla chaba nakong ea mantsiboea.” 
Oh, khili, kea ikutloa ke batla ho bina sefela!

Leseli le tla chaba nakong ea mantsiboea,
Ruri le tla fumana tsela e eang khanyeng;
Tsela metsing kajeno, Leseli le chabile,
Ho patoa ka Lebitso le tlotloang la Hae.
Bacha le baholo, bakang libeng tsa lōna,
Moea o Halalelang o tla kena kahare;
Maseli a mantsiboea a chabile,
Ho tumile ho nèpahalitsoe Molimo le Kreste 

ba Bang.
222 ’Me Mora motho o Itšenola ka matla a tšoanang le a Hae 
mohlang oo, (hase tlase mohla mongoaha oa kereke, mohla 
tokafatso, khalaletso, lintho tsena tsohle mona) empa Mora 
motho. Ebe Mora motho ke mang? Lentsoe! ’Me Lentsoe le 
bohale ho fetisa, le matla ho fetisa sabole e leolitsoeng ka nqa 
tse peli, le ahlola merero ea pelō. O ile a tlameha ho etsa’ng? O 
tlameha ho kholisa Lentsoe leo. O ne a tla etsa’ng? Le lemohe 
mohla re e bonang e hlaha, le E shebe ka sona sebopeho seo A 
tlileng ka sona mona tšimolohong, Topallo ea Mollo. Khili! Ho 
kholisa hoba Ke Baheberu 13:8, ho itsoe, “Jesu Kreste maobane, 
kajeno, le ka mehla.” E ne e le eng? Jesu Kreste, maobane, e ne e 
le Kreste lefeelleng le Moshe. Ba tsebang Bibele e rialo ba bakae? 
Maobane! E ne e le Kreste mohla Pauluse a buang mona kajeno 
(le lumela seo?) kahara Testamente e Ncha. Mora motho, eèna 
Kreste eo, letsatsing la ho qetela. Ua bona? Ho lokile.
223 Lemoha hape Johanne 14:12, O itse, “Mesebetsi eo Ke e 
etsang le a e etsa.” Mangolo a mang ana ’ohle, ebe O etsa’ng? 
Hona joale O mona ho kholisa (e seng mongoaha oa Luther, e 
seng mongoaha oa Wesley, e seng mongoaha oa Pentekosta, e 
seng mongoaha oa Baptise, e seng mongoaha oa Presbeteriene, 
re fetile ho ’ona ra e kholisa ka nalane le ka Bibele; empa eng?) 
mongoaha oa ho senola Mora motho, ho hlahisa lintho tsena ho 
tlatsa Lentsoe mohla tsena tsohle li tšoanelang ho tlatsoa. Ua 
bona? Rea e bona, ’me ke ’nete!
224 ’Me, nahanang, ka eona mekhoa eo A e sebelisitseng khetlo 
la pele, ha e thasisetsoe hara rōna feela, empa e thasisetsoa 
ke saense. Ba tlameha ho E lumela e lokile. George J. Lacy, 
hlooho ea FBI, ea khatiso ea monoana le ditokomane, e itse, 
“Leseli le shapile lense. Ke e bitsitse saek’holoji ka bonna, 
empa,” ha thoe, “Mongh. Branham, k’hamera ena ha e katlatse 
saek’holoji. Le teng mono.”
225 Ke eng? Bopaki, ba lilemo tse ngata tse fetileng 
mohla Topallo eo ea Mollo e emeng mono sehlahleng eka 
setsokotsane, e bua, O itse, “U se ke ua tsuba kapa ua noa, u 
beetsoe mosebetsi mohla u holang.”

226 Batho ba itse, “Moshanyana eo o fapane kelello.” Keha ’mè 
a batlile ho bitsa ngaka, ke tšoeroe ke methapo.
227 Empa e ne e le eng? Eaba O lula hantle mona mosikong 
oa noka eo, Noka ea Ohio, ha thoe, “Joaloka ha Johanne 
Molokobetsi a romiloe ho hlokela batho ponahatso ea Lentsoe, 
le Molaetsoa oa hao o tla ba joalo.”
228 Kamoo Ngaka Davis le bao ba mpitsitseng “ea 
lahlehetsoeng” ke “kelello” ea ka, ba batlile ho nkhaola 
kerekeng, hobane ke hanane le eèna ka bareri ba basali le ka 
lintho tseo tsohle tse sa khemeng le mangolo. O itse, “Athe u 
itlaleha u tla rera ’me u hlahisetse lefatše tsoseletso?”
 Ka re, “Hase ’na, empa O boletse joalo.”
 A re, “Billy, u ile ua tšoaroa ke sesitahlohoana.”
 Ka re, “Ke tèla setlankana sa ka hona joale, ha ke sa le e 
mong oa lōna.”
229 O Le buile, kea Le lumela, ’me O Le kholisitse. Ke eona 
karolo e monate, O Le kholisitse, ho kholisa Lentsoe la Hae ka 
Lentsoe, hobane Ke Lentsoe. Ua bona? ’Me Lentsoe le etsa’ng? 
Le tseba morero oa pelō. Na ho joalo? Ho lokile, ho e kholisa 
ho Baheberu 13:8.
230 ’Me matsatsing a qetelo O tla lokisa Monyaluoa-Kereke. 
“Ebe O tla e etsa joang, Moena Branham?” Ha ke tsebe. Empa 
O itse O tla etsa. O tla e kholisa. Ea Bitsitsoeng a ntšitsoe ho 
ba bang bohle, ke hantle, nonyana e mechato e takiloeng ka 
Mali a Hae. Ua bona? E Bitsitsoeng, tse ling tsohle li ithera 
khahlano le Eona. E nyefoloa e a ’me e a latoloa.
231 Empa, nonyana e mechato, joale, ha ke tsotelle kamoo 
mongoli a neng a batlile ho hanana le Hoo, o entse phoso. 
Le hopole, ebe nonyana eo, nonyana e mechato e ne e le 
eng? Ba ne ba tšoara tse peli, e ’ngoe e hlajoe, molekane, a 
tšolleloe holima nonyana e ’ngoe, ’me e etselitsoe hlatsuo ea 
lepera, ’me marotholi a mali, e ntoo hooeletsa, “Ua halalela, 
ua halalela, ua halalela, Morena.” ’Me eo e ne le Molekane 
oa rōna, Jesu Kreste, ea hlabiloeng, ’me Mali a Hae a holima 
rōna, a hooeletsa, “Ua halalela, ua halalela, ua halalela, 
Morena.” Linonyana tse ling tsohle…Ke thabetse ha lebitso 
la ka le le Bukeng ea eona; e seng mona lefatšeng, empa 
holimo mane; ha le holima letlalo la pōli, empa le holima 
letlalo la Konyana. Ke hantle.
232 Tsoho ea bafu e tla fihla. O tla e thasisetsa. Ke hantle. 
O tla e kholisa. Hloibilo ea Kereke e tla fihla. “E tla hlaha 
joang?” Ha ke tsebe, empa O tla e kholisa. Lentsoe la Hae 
ke ’nete. Milleniamo o tla fihla. O tla e kholisa, Ke Lentsoe 
la Hae. Ho tla hlaha maholimō a macha le lefatše le lecha. O 
tla e kholisa, hobane Lentsoe la Hae le boletse joalo. ’Me ke 
ba lokileng feela ba tla ba mono. O tla e kholisa, le eona. Ke 

hantle. Ke ba entsoeng karolo ea Lentsoe lena feela (ua bona, 
e tla be e le kabelo ea bona le maemo a bona Lentsoeng la 
mongoaha oa bona) ke bona feela ba tlang ho ba mono. Hoba, 
ke seo e leng sona feela, Ke Lentsoe. ’Me mosali ke’ng? Ke 
setšoantšo sa monna. ’Me ebe—ebe Kereke ke’ng? Ke setšoantšo 
sa Lentsoe. Ua bona, hantle feela. Ua bona? Ka hona e tla ba 
teng, joalo hantle. Ke balumeli ba sebele feela Lentsoeng la 
Hae ba tsebang Sena le ba khonang ho Le lumela. ’Me Molimo 
o ba thusa ho e kholisa, ke hantle, ke ’nete.
233 Lea Le lumela joale? Lea Le lumela? Haeba ho le joalo, 
tsoang ka tumelo le ame seaparo sa Hae, hobane O feta le koano. 
O tla kholisa hoba ke Eèna maobane, kajeno, le ka mehla, 
Baheberu 13:8. “Bonang, Ke na le lōna ka mehla eohle, ho isa 
bofelong ba lefatše,” Mattheu. ’Me Ke Moprista e Moholo, ho 
latela Baheberu, Buka ea Baheberu, khaolo ea 4 le temana ea 15, 
“Ke Moprista e Moholo ea ka angoang ke maikutlo a mefokolo 
ea rōna.” Na le lumela seo? Tsoa u ame Morena. O teng mehla 
le mehla, “Bonang, Ke na le lōna le mehla.” Shebang tlase 
mengoaheng. “Le leke tsohle. Le tiisetse tse molemo.”
234 Joale, ha u le setho sa kereke e sa Mo lumeleng e le eèna 
maobane, kajeno, le ka mehla, ho tšoana ka mekhoa eohle, 
sutha ho eona. Kholisa!
235 Joale, re re O tsohile bafung. Ha kea e bua, Lentsoe 
mona le e buile. Ba itse, “O tsohile bafung.” O re esale Eèna 
maobane, le ka mehla. Le lumela seo? O tšepisitse lintho tsena 
ho hlaha letsatsing la ho qetela, ha thoe ho tla bonahatsoa 
Mora motho ea tšoanang.
236 Joale, hopolang, e ne e se Jesu ea buang le Abrahama 
mono, ea khonneng ho lemoha mehopolo e kelellong ea Sara 
ka mora Hae. E ne e se Jesu eo, O ne a eso tsoaloe. Empa e ne 
e le Monna ea nameng ea motho, eo Abrahama a ’mitsitseng 
“Elohim, moholo ea Matlaohle.” Ho supang…’Me Jesu o 
boletse, “Joaloka matsatsing a Sodoma,” joale elang hloko, 
“matsatsing a Sodoma, ho tla ba joalo ho tleng ha Mora motho, 
mohla Mora motho a senoloang.” E seng joaloka kereke, ua 
bona, le ho leka; Monyaluoa o a bitsoa, ua bona. “Mora motho 
o tla senoloa ke letsatsi leo.” Eng? Ho kopanya Kereke le 
Hlooho, kopano, lenyalo la Monyaluoa. Pitso ea Monyali e tla 
hlaha tjena hantle, mohla Mora motho a theohang ’me a fihla 
ka nama ea motho ho kopanya bobeli boo ’moho. Kereke e 
tlameha ho ba Lentsoe, Ke Lentsoe, ’me ba babeli ba kopana, 
’me, ho etsa joalo, e tla qosa ponahatso e senolang Mora motho. 
E seng moruti. Ha ke—ke tsebe, ke…Na le bona seo ke se 
bolelang? Ua bona, ke Mora motho, Jesu Kreste, o tla theohela 
hara rōna ka nama ea motho, ’me o tla nèpahatsa Lentsoe la 
Hae hakaale ho fihlela ho kopanngoa Kereke le Eèna ba eba 
bang, Monyaluoa, A ntoo ea Lapeng Moketeng oa Lechato. 
Amen. O se a kopane, ua bona, re ea Moketeng oa Lechato, 

e seng lenyalong. “…ho khorisa nama ea lōna…bolōna, ka 
linama tsa banna ba linatla, hobane lenyalo la Konyana le 
tlile.” Empa, Hloibilo, e tla be le Mokete oa Lechato. Neneng, 
mona Lentsoe le kopana le motho, ’me ba eba bang. ’Me ebe ho 
etsoang? E boela e bonahatsa Mora motho hape, e seng baithuti 
ba thutamolimo ea kereke. Mora motho! Lentsoe le Kereke ba 
eba bang. Sohle seo entsoeng ke Mora motho, E ne le Lentsoe, 
le Kereke e etsa joalo.
237 O Ikholisitse joang mengoaheng? Ka baporofeta, ba 
khonneng ho bua Lentsoe, ho tseba mehopolo ea bona. O 
tsebiloe joalo, seo. E tšepisitsoe mongoaha oa kereke, e tlile 
ka “ho ke ke ha thoe bosiu kapa motšeare,” empa ka nako 
ea mantsiboea mohla Mora motho a tla senoloa. E tla khutla 
hape. “Leseli le tla chaba mantsiboea.” Ua bona? O etsa’ng? Ho 
kholisa Lentsoe la Hae.
238 Joale shebang morao, na O tlile e le moroetsana, na O tlile 
ho latela polelo ea bona, ka moroetsana, ke rialo? Ana O tlile 
kamoo A boletseng? Shebang kajeno, O kholisitse Lentsoe la 
Hae ho sa tsotelehe diatheisti tse kae, dienfidele, ba monyemo, 
O sa ntse a hlaha, o kholisitse Lentsoe la Hae. Ke rōna bana, 
re haotse mongoaha ona oa likereke tsohle le lintho, re suthile 
joaloka bona ho qala ka Malakia ho fihlisa ho tleng ha Kreste. 
Baporofeta bohle le lintho keha ba khaolitse, ba itharile ka 
batlotlehi le ka lintho tse joalo, empa, hantle ka nèpo, le shebe 
semelo seo A se rometseng. Hantle Elia ka tšoanelo, mohloi oa 
basali ba nyehlileng, ba itšasa ferere e ngata, liphofshoana le 
dimeikapo le nyee eohle eohle mono. ’Me tšebeletso ea boruti, 
a ba hlaba ka ho le letona le ka ho ho letšehali. A tsoa feelleng, 
a sa honyetse litebele tsa letho ho bona, le ho re, “Messia o 
tseleng. Ke tla Mo tseba mohla A fihlang, ke tla Mo tumisa. 
Amen. Le se ke la qala la re ka ho lōna le litho tsa sena kapa 
sane.” Joaloka le eèna Elia a entse!
239 “’Me matsatsing a ho qetela, e tla re, ho eso fihle letsatsi 
le leholo le le tšabehang la Morena, Ke tla le romella pele 
ho letsatsi le leholo leo le le tšabehang la Morena, Ke tla le 
romela Elia moporofeta, ’me o tla busetsa Tumelo ea bana ho 
bontate.” ’Me le shebe, Tumelo ea bontate ho bana, Bajuda. Ua 
bona? Tšepiso ea bona ea Lengolo, Balichaba le moo ba oeleng 
teng. Le shebe bobeli boo ka phetheho, hantle feela. ’Me mona 
re a e bona, Molimo o kholisa Lentsoe la Hae.
240 Ha re inamiseng lihlooho tsa rōna nakoana. Molimo o 
ratehang, Ea tsositseng Morena Jesu oa rōna hape bafung, 
ho kholisa Lentsoe la Hao, ’me O a phela kajeno, ho kholisa 
Lentsoe la Hao. “Bonang, Ke na le lōna le mehla, ho isa 
bofelong,” ho kholisa Lentsoe la Hae. “Jesu Kreste, eèna 
maobane, kajeno, le ka mehla.” (Holane e se “ka mehla,” u 
ka tšoha—u ka tšoha u khoptjoa ke ba bang.) Ha kea emisa ho 
e hlalosa, Morena. Empa, ka mehla, ba tseba, ke ho re feela 

“e—e nako e baliloeng.” ’Me joale ka mora mongoaha ona, ka 
mehla ha e sa tla ba teng, e tla ba Bosafeleng. Ka hona E ne e 
le Molimo o tšoanang ka ho Moshe le ka ho baporofeta. Eaba O 
fihla ka mora nako e baliloeng, ’me a Itaola…ho Iponahatsa 
joaloka Molimo-moporofeta. Ra ntoo fuoa nako e baliloeng, 
’me A boela a khutla. “Eèna maobane, kajeno, le ka mehla.”
241 Re nahana sena, Solomone, milleniamong o moholo oo oa 
Bajuda, mohla lichaba tsohle li tšabang ho ba ama, neo e khōlō 
eo ea Molimo keha e ahile hakaale ka ho moporofeta a ba a 
joela mofumahali makunutu ’ohle a pelō ea hae, ha se ke ha 
sala letho. Mongoaha o moholo oo, o supang o bile o bapisa 
Mongoaha o moholo o neng o tla fihla.
242 ’Me joale, Ntate, e ne e le Uena, e seng Solomone. E ne 
e le Uena ka ho Jesu, hobane O itse, “Molimo o ne o le ka 
ho Kreste, o khutlisetsa lefatše ho Eèna. E ne e le qalo ea 
popo.” ’Mele oa Hae e ne e le popo e lopolotsoeng. ’Me joale 
mengoaheng kereke e ne e lahlile lerato la eona la pele, ’me 
joale matsatsing a ho qetela U tšepisitse ho bitsa palo e 
nyenyane, Mohlatsoana, matsatsing a qetelo.
243 Ntate, lipelō tsa rōna lia kabakaba, ’me pelō ea ka e a 
tobolaka, ha ke nahana seo ’me ke tseba hobane Mantsoe a 
Hao ke ’nete, ha ho a tla hloleha hara Oona. Batho bana kajeno 
ba utloisise hoo, ’me moetsalibe a U batle horeng ena, pele 
likhoro li koaloa ’me nako ha e sa tla ba teng. E re Monyaluoa, 
ha a qala a fosa setapo a kheloha sena le sane, a khutlele 
setapong ho latela pono ea liveke tse ’maloa tse fetileng.
244 Kea U rapela, Ntate, ho hlohonolofatsa joale, le ho folisa 
bakuli. Mona ho robetse masela, disakatuku ho tsoa…tse tsoang 
libakeng tse fapaneng. ’Me joale, ka Lengolong, Le itse, “Eaba 
ho nkoa masela le diaprone, disakatuku, tse amileng ’mele oa 
Pauluse, tsa romelloa bakuli, ’me Molimo oa ba folisa.” Joale, rea 
tseba ha re Santa Pauluse, empa re tseba e ne e se Santa Pauluse, 
tumelo ea batho ke eona e ’mitsitseng mohlanka oa Hao. Morena, 
batho bana ba ke ke ba khanna makholo a dimeile haeba ba sa 
lumele. Putsa tumelo ea bona, Morena, joaloka ha ke…hase 
ho tlotsa sakatuku (Pauluse ha a li tlotsa, li amile ’mele oa hae), 
e re ke sa tšoere disakatuku tsena, Morena, ha se kahobane e le 
’mele oa ka (kaha o sa loka ka letho), empa ke letlotlo la Hao le 
lopolotsoeng, ka hona kea rapela, Molimo, ho re U hlomphe 
tumelo ea bona. Mang le mang oa bona a folisoe, bakeng sa ’Muso 
oa Molimo. Joale, Morena, ke Molaetsa o molele, ke ne ke sa 
ikemisetsa hore o tlole metsotso e ’maloa, empa o se o kene koana 
lihoreng tse peli kapa ho feta. Joale bakuki ba folisoe, Morena, 
batho ba U bone u le teng mona, ho supa ke sa ipuella ke inotši. 
Ke Uena, Morena. Ke rapela ka Lebitso la Jesu. Amen.
245 Joale, metsotso e ka bang leshome feela. Ha ke tsebe…
(Na ebe—ebe u abile letho mona, e ne e le eng?) Billy o itse o 

abile tse ling. Ke mo kopile ho etsa joalo hoseng hona. ’Me 
ke sa tsoa kena morao mono metsotsong e ’maloa e fetileng, 
ha kea fumana monyetla ho ’motsa, kaha ke ne ke qoqa le 
Moena Ben le bao tikolohong eo. ’Me ha kea fumana monyetla 
oa ho ’molella. O itse ho ’na ho abile litlankana tsa thapelo. 
Setlankana sa thapelo sa B, lekholo…(’Ngoe ho fihla ho 
lekholo?) B. Be, ha rōna, kea kholoa, setlankana sa thapelo 
sa palo ea ’ngoe, B. Ke mang ea tšoereng B? Na u ka…Ha 
u khona ho ema, phahamisa letsoho la hao, ha u khona ho 
tsamaea. Mosali ea itseng motšoeo. Ho lokile, B, palo ea ’ngoe, 
palo ea peli, tharō, ’ne, hlano, tloo le ka mona. ’Me ke tla kopa 
bana bana ho potela ba lule ka mora kalana mona joale. Ho 
lokile. Joale, joale ke a le bolella, le ba romele, le tsamaee ka 
mola ona oa litulo, lōna batho ho qala ho ’ngoe ho fihla ho 
hlano, le tsamaee ka tsela eo le ntoo theoha. Ba lipakeng tsa 
litulo mono, ha ba khona, ba tle morao mona nqa litulo tsa 
bona. Joale, bana banyenyane ba lutseng mona, tlong le potele 
hantle ka mora kalana mona. Ke batla hore ba fete le mona, 
batho bao, ke tle ke ba rapelle.
246 Joale, ha re boneng joale. Kea bona. Ke bitsitse eng, ’ngoe 
ho fihla ho hlano, ha ke re? ’Ngoe, peli, tharō, ’ne, hlano. 
’Ngoe…Mang le mang ea tšoereng setlankana sa thapelo 
mono, ’ngoe ho fihla ho hlano, phahamisa letsoho la hao, ho 
bona haeba bohle ba eme ka maoto a bona. Ke ’ngoe, peli, 
tharō, ’ne. E mong ha a eo. ’Ngoe, peli, tharō, ’ne, hlano, ho 
B. Bohle le kene ’ngoe, peli, tharō, ’ne? ’Ngoe, peli, tharō, ’ne? 
Hlano e kae, ho B? Hlano, pota le ka mane, mofumahali. Ho 
lokile, monghali, pota ka koana. Ke eona. Potela ka koana 
u ntoo khutla, hlano. Tšelela, supa, robeli, robong, leshome. 
Ho lokile, B, setlankana sa thapelo sa tšelela, supa, robeli, 
robong, leshome. Ua bona, re etsa tjena, ha re sitisoe ke 
letho. Tšelela, supa, robeli, robong, leshome. Joale ke na 
le…Kea nahana. U tšoere sentlankana, monghali, ea emeng 
holimo mona? Supa? Ho lokile, tsamaela koana, u tsamaee 
le bona hantle. Ke na le ba babeli feela, kea kholoa, mono. 
Ho lokile, tšelelela, supa, robeli, robong, leshome, setlankana 
sa thapelo sa tšelela, supa, robeli, robong, leshome. Ke na le 
ba babeli feela, mona ke…U tšoere se seng, monghali? Ke 
moo he. Ke bao he. Leshome, leshome-’ngoe, leshome-peli, 
leshome-tharo, leshome-’ne, leshome-hlano. Joale e tla be e 
le ’ngoe, peli, tharō, ’ne, hlano. Ho lokile, leshome-tšela, 
leshome-supa, leshome-robeli, leshome-robong, mashome 
a mabeli. ’Ngoe, peli, tharō, ’ne, hoo. Ho lokile, mashome a 
mabeli, mashopeli-’ngoe, mashopeli-peli, mashopeli-tharō, 
mashopeli-’ne, mashopeli-hlano. ’Ngoe, peli, tharō, 
fetela koana, monghali, pota ka koana, o kene moleng, 
mashopeli-hlano, mashopeli-hlano. Mo thuseng mono, a tsoe le 
moo a batlang teng. Ke uena enoa, moena, hantle mona, mona 
ba u buletse tsela. Batho ba u buletse tsela mona. Motho a mo 

thuse mono, ha u khona. E reng a pote ka koana a kene moleng 
mono. Kea u bolella, mo luliseng hantle mono, ha palo ea hae 
e bitsoa, le mo kenye hantle mono. Ua bona? Ha palo ea hae e 
fihla, le mo kenye moleng. Ho lokile, kea kholoa bongata boo 
bo ka lekana—lekana joale.
247 Joale, ba bakae mona ba se nang setlankana sa thapelo 
joale, ’me le khotsoe, le—le tiile ruri hoba Molimo o ka folisa 
bakuli? Phahamisa letsoho la hao. Lea e lumela na? Ba bakae 
ba lōna mona ba tsoang…ba ntsebang ke sa tsebe letho ka 
lōna, ke sa tsebe maloetse a lōna ka letho? Ho na le—ho na le 
batho mona joale, tabernakele ea ka, ho lōna baeti, ke batla ke 
sa bone motho, ntle le bareri bana. Tlase mono feela ke bona 
motho eo ke mo tsebang. Ha ke mona khafetsa, ua bona, ’me ke 
batho ba tsoang hohle feela. Ke ba bakae ka mona…E reng ke 
le kholisetse eona. Ba bakae ka mona ba ntsebang ke sa tsebe 
letho ka lōna? Phahamisang matsoho a lōna. Shebang mona. 
Ua bona? Ua bona? Leo ke letsoho la hao le pel’a Molimo, ua 
bona. Ha ke tsebe letho ka bona. Joale, ha ke tsebe haeba ho ka 
bitsoa motho moleng oa thapelo tjena, eo ke mo tsebileng, feela 
nke ke ka tseba morero oa bona mona. Ua bona, nke ke tseba 
lebaka la bona mona.
248 Joale ke leka ho le bontša sena, joale shebang, “Mesebetsi 
eo Ke e etsang le tla e etsa le lōna.” Lea e lumela na? Lea 
lumela O tla kholisa Lentsoe leo? Ke hantle. Na O itse O tla 
Itšenola joaloka Mora motho pheletsong ea mongoaha oa 
kereke? Ba bakae? ’Me lefatše le tla sheba, le tla be le nkile 
tšobotsi ea Sodoma le Gommora? Na lea e lumela?
249 Joale, Billy, hore’ng u sa ba fetise le mona feela? Yaa, ho 
lokile. Be, ke botle, ho lokile.
250 Mono—mono pheletsong ea mongoaha, O tla Itšenola. Joale, 
shebang, na le elelloa seo, ke hona, ha se ntho e ka etsoang ka 
botlalo? Joale, batho ke bana ba eme moleng ona, ha ke eso 
ba bone bophelong ba ka. Batho ba lutse kantle mono, ha ke 
eso ba bone. Empa, hopolang, Baheberu 4:15, kea kholoa ke 
eona, e boletse “Ke Moprista e Moholo joale ea ka angoang ke 
maikutlo a mahlomola a rōna.” Na ho joalo? Joale, haeba E le 
Moprista e Moholo, e tla ba Ke Baheberu 13:8, ke hona, “Eèna 
maobane, kajeno, le ka mehla.” Na ho joalo? Joale, ebe O ne a 
tla Itšenola joang? Joaloka ha ke le boleletse, ka mehla O bua 
ka baporofeta ba Hae. Ka mehla O romela e—e—e—e molaetsa 
pele ho kahlolo. Lintho tsohle, ha A fetole tsela ea Hae.
251 O entse qeto tšimong ea Edene, ka tsela ea Hae ea ho 
pholosa motho, ka mali a tšolotsoeng a ho se nang sekoli. Ha A 
eso e fetole. Re leka ho e fetola, ka thuto, ka litora tsa Babele, 
ka metse e meholo, le ka ntho eohle joalo. Re leka ho e fetola, 
empa ha e sebetse. Re leka ho e fetola, ka ho rutela lefatše ho 
Eèna. Re leka ho e fetola, ka batho ba mokhatlo oa bolumeli. 

Ha eso sebetse. Motho a ka kopanela nqalong e le ’ngoe feela 
ho rapela, tlasa Mali. Mekhatlo ea malumeli a lōna e tla le 
arola, empa tlasa Mali lea tšoana. Le ka mohla ha A fetohe.
252 Joale, haeba E le Moprista e Moholo ea sa fetoheng, ’me e 
le eèna maobane, kajeno, le ka meha, ka hona O tlameha ho 
boloka Lentsoe leo. E seng kahobane re Mo tlalehile joalo, 
kahobane A boletse A tla e etsa. Ua bona? Joale, joale, haeba A 
tla etsa joalo…Joale, emang motsotso feela, nahanang. Joale, 
ba tsebang ke sa tsebe letho ka bona moleng ona oa thapelo 
ba bakae, maloetse a lōna? Le ka phahamisa letsoho la lōna, le 
tseba seo ke…Ba bakae moleng oa thapelo ba ntsebang ke sa 
ba tsebe le hona? Phahamisang matsoho a lōna.
253 Shebang letšoeleng, ua bona. Joale, lōna kantle mono, ha 
lea tlameha ho fihla mona, le ame seaparo sa Hae feela. Bua 
feela, ho re, “Morena Jesu, ke lumela ho Uena.” Joale u re, “Ke 
lumela Seo. ’Me ke—ke lumela hore—hore U ka senolela Moena 
Branham, hobane…”
254 Joale, ha se hobane e le Moena Branham, ke monna oa 
tloaelo feela. ’Me koana ha Hloibilo e ka fihla hoseng hona…
Le nahana ka Hloibilo? Hola Hloibilo e ka fihla hoseng hona, 
ke bua ka boikokobetso, ntle le pelaelo halofo ea phutheho 
ena, hola re ka bala e—e digarata, ho latela moo re tšoanelang 
ho ba teng, halofo ea lōna e ka tsamaea pele ho ’na. Ke hantle. 
Ha ke…Shebang boikarabelo ba ka, le kamoo—kamoo ke bo 
jereng ka ho hlepha. Ha ke mohlanka ea atlehileng oa Kreste, 
ho tseba seo ke se tsebang ka Eèna le ho phela ka mokhoa oa 
ka; ha se ka boitšoaro bo bobe, ha se ka ho se hloeke, ha se 
ntho e kang eo, Molimo o e tseba e le ’nete. Ua bona? Ke leka 
ho phela hantle, empa ekare ha ke—ke—ke khone ho e fetisa. 
Koana hola e le motho e mong, ea rutehileng haholo kapa ho 
hong, ba be ba ka khona ho e fetisetsa batho. Empa ho nahana, 
ha se batho bohle ba tla e tšoara, le hona. Ua bona? Ua bona? 
Ua bona, O tseba seo A tlang ho se etsa. Ka hona ke inehela 
ho Eèna feela ke re, “Morena, ke matsohong a Hao, nketse ka 
ho rata ha Hao.” Joale, haeba e le Jesu Kreste maobane le ka 
mehla…
255 Joale, kea kholoa ke tseba mosali enoa. Ha ke mo hopole 
hore ke mang, empa kea mo tseba. Kea mo tseba, le hona. 
Empa ke bone sefahleho sa hae, empa hona joale ha ke—ke 
mo tsebe na ke mang. Empa kea—kea—kea mo tseba, le hona. 
U a ntseba na? Uh-huh. Ke—ke itse, ha ke sheba sefahleho 
sa hae, ke itse kea mo tseba, feela ha ke khone ho ’mitsa na 
ke mang. Empa kea kholoa o…Na mohatsa’o ha a…Na 
ha se uena mosali ea sebetsang mono…Mohatsa’e o sebetsa 
mono Seven—Seven—Seven…kapa Seven-Eleven, kapa ntho 
e kang eo, tlase New Albany. Mof. Agan, ke hantle. Joale, e 
sa le u le koano, o e tla kerekeng. Roy, na ha se eèna eo re 
mo etetseng tsatsi le leng holima…Na ha se—na hase eèna 

ea holimo thabeng? Ho thoeng? Khaitseli ea hae. Ea neng, ka 
mokhoa oo, ua bona. Ke sa hopola ’na le Roy re khanna, eaba o 
bitsa lebitso leo, eaba Morena o nthomela holimo mono a folisa 
mosali hantle mono. E, monghali, ’me ke sa tsoa hopola.
256 Joale, empa ho tseba se phoso ka uena, ha ke na mohopolo. 
U tseba seo. Empa ha Morena Jesu a ka ’molella seo a se 
entseng. Kapa a—a e na le mathata a lichelete. Ekaba eèna 
le mohatsa’e ba kene khathatsong, ekaba eèna le bana ba 
hae, ekaba e mong oa bana ba hae, haeba a e na le bana, 
ha ke tsebe. Empa haeba a e na le bona, ekaba ba bang ba 
bana ba hae ba—ba mathaka hohle. Ekaba o eme mona ho 
tseba letho ka eona. Ha ke tsebe. Ha ho kamoo nka tsebang. 
Nke—nke—nke ka u bolella. Empa O a tseba. Ua bona? Ka 
hona, ua bona. Ha ke re?
257 Mamelang, joale le tšoare sena ka hloko ea ruri. Ha ke 
eso bue tjena pel’a letšoele pele, empa ke utloa ke etelloa ho 
e bua joale. Lentsoe ke’ng? Ke mohopolo o pepesoang. Joale, 
ebe nka pepesa mohopolo oa hae joang, kapa ebe nka mo 
hlalosetsa mohopolo oa hae joang? Eka khona ebe mohopolo 
o hlahisoang, ’me a ke ke a khona. Ka hona ke tlameha ho 
pepesa mohopolo oa Hae, ’me haeba e lokile…Haeba e 
le mohopolo oa Molimo, o tla loka; haeba e se mohopolo oa 
Molimo, o ke ke oa loka; o tla e tseba, u tla e tseba, bohle ba tla 
e tseba. Ua bona, ha ho mokhoa oa ho e koekoetla. E tlameha 
ho ba Molimo kapa ha se Molimo. Mohau oa Hae o lekane. 
Joale le lumele, joale, e mong le e mong.
258 ’Me ba tlang ho lumela ba bakae? Be, ekaba ha u eso bone e 
’ngoe ea likopano pele, empa u tla lumela ha Molimo o ka etsa 
joalo? Le lōna kantle mono joale, lōna le ba sa tlo kena moleng 
oa thapelo, le—le rapele, le lōna, ua bona. Kapa, ho seng joalo, 
haeba u tlil’o kena thapelong, ha ke tsotelle na u mang, u 
rapele feela.
259 Morena Jesu, joale ke nkile nako e ngata, empa ke 
tšebeletso ea Hao, Morena. ’Me ke entse sohle seo motho a ka 
se etsang, empa Uena u Molimo, joale tsohle li matsohong a 
Hao, Ntate. Ho ke ho tsebjoe hobane U Molimo, ’me Lentsoe la 
Hao le lokile. Kholisa Lentsoe la Hao, Morena, la letsatsi lena 
la ho qetela mohla Mora motho a tlang ho senoloa. O Itsebistse 
joang? E ne e le Lentsoe. Lentsoe ke’ng? Ke mosenoli oa 
mehopolo le oa merero ea pelō. O lemohile mehopolo ea bona, 
ho bolella Petrose, Fillipi, Nathanaele, mosali selibeng, bao 
bohle mono, ha ba fihla, a tseba hoba ngoanana o ithobaletse, 
ha a shoa. Kea rapela, Molimo, hore U sebelise litabernakele 
tsa rōna tse ithobileng kajeno, tsa leaho lena la lefatše, U tle u 
Itsebise. Ka Lebitso la Jesu Kreste. Amen.
260 Joale ho folisa, nke ke ka khona, le tseba seo. “Neo ke’ng, 
Moena Branham, ntho eo u e kokosang?” Che. Ke bokhoni ba 

ho itlosa tseleng. Ua bona? Ha feela u le teng mono, e ke ke ea 
sebetsa. William Branham ke sera sa ka sa setonana. Ua bona? 
Empa ha nka mo suthisa tseleng, ua bona, Jesu Kreste a ka 
sebelisa ’mele. Ua bona? Ua bona, joale, ke tla ho mosali eo. 
Joale ke’ng? Joale ha re re haeba—haeba a—haeba a kula.
261 Mosali ke enoa o behile sephaka sa hae holima e—holima 
setulo. Joale, hola ke…Jesu a le mona, a theoha a beha matsoho 
a Hae holima mosali eo, sephaka seo se ka fola. Ha ho pelaelo 
mono. Empa, ua bona, rōna re batho ba matsoho a litšila. 
Matsoho a Hae a halalela, Molimo o Mo nètefalitse. E ne e le 
Lentsoe. Le lumela seo? Ehlile, O ne a sa belaele. O ne a tla ’meha 
matsoho a Hae, ho thoe, “Morali, fola,” ’me a fole. Empa eaba O 
re laela ho etsa hona hoo. Ke kholoa A e bontšitse ka ho hlaka.
262 Joale, hola A ka mpha pono, ho bolella mosali enoa seo 
a tlamehang ho se etsa? Hoo, be, kea lumela ke hona ha 
nka ’meha matsoho, o tla fola. Le lumela seo? Empa haeba 
A sa bontše pono teng? Pono e tla etsa’ng? Ho mpha tumelo 
feela. Ho thota tumelo ea ka, matla a sa bonoeng a Molimo. 
Ua bona? Joale, haeba uena, e mong le e mong oa lōna a ka 
shoa motsotsong ona, u ke ke ua ipona ha u siea ’mele oa hao. 
Lithothusakutlo tsohle tsa hao tsa nama, u felloa ke sohle seo 
u leng sona, empa u ke ke ua o bona ha o tloha. Ua bona? 
E tla be e le un-…Matla a sisinyang matsoho a ka, ao ke 
matla, ha ke re? Matla a ’neang ho nahana, matla a ’neang 
ho rera, matla a ’neang ho phela, ho nka khato, ona matla a 
susumetsang ’mele ona a tla o lesa ’me ha u ka ke ua bona 
matla ao a tloha. Ke matla a sa bonoeng. Le tumelo e joalo! Le 
se ke la fosa sena. Tumelo! ’Me Jesu o itse, “Ba tla beha bakuli 
matsoho.” Joale, ua bona, ha nka tloha ka bona pono ’me ka 
’meha matsoho, ke lumela a tla fola, kaha ke bone pono, tšepo 
ea ka e holima pono. Empa ho ka thoeng ka Lentsoe? Ho ’meha 
matsoho ka eona tumelo eo. Pono e hlahisoa ho totisa tumelo 
ea ka le tumelo ea hao. Ka eona tumelo e se nang pono, e tla 
sebetsa ka ho tšoana. Batho ba bang ba filoe tumelo e khōlō. 
Ba bang ba ha ba rua tumelo e joalo, ba filoe lipono ho ba fa 
tumelo eo. Ua bona? Joale, ua bona, e sa ntse e le matsoho a 
litšila, e le eèna motho eo, ke ho ba beha matsoho feela.
263 Joale, Moea o Halalelang o thasisetse Boteng ba Hae, 
ho thasisetsa Lentsoe la Hae leo A le tšepisitseng. Joale, ke 
lebetse lebitso la hao. Lebitso u mang, joale? Agan. Be, A ka 
be a mpoleletse lona holane A batlile, ua bona, ke mpa ke re 
ke—ke a tseba kea u tseba. Joale, tloo koano motsotso feela, 
atamela hanyenyane, ho na le batho ba emeng mono ba ntse ba 
rapela, ua bona. Hoo…Joale, Mof. Agan, haeba ke—haeba ke 
le mohlanka oa Kreste, ’me ke rerile Lentsoe leo ke lumelang 
e le ’Nete, na u lumela seo? [Mof. Agan o re, “E.”—Mong.] Ua e 
lumela. Joale, haeba u hloka letho, nka sitoa ho u fa eona, kaha 
ho seo nka u fang sona; haese cheletana kapa ho hong, kapa 

nka bua le monna oa hao kapa bana kapa baratuoa kapa ho 
hong, nka khona. Empa ha u hloka ho folisoa, nke ke ka u fa 
eona, e se e lefiloe. Empa ka neo, nka u lemosa eona, haeba u e 
na le tumelo, e lefiloe khale, hobane Eena Ea e lefileng, u ka ba 
le tumelo ho Eèna a le mong, eo ke Mora Molimo. Molefi o eme 
mona. Ua bona? Na ho joalo? Molefi o teng mona.
264 Joale, u ntseba ke le moena, moreri, ’me ke u tseba joaloka 
khaitseli. Re Mo tseba e le Molimo. Joale, hola Motho ea sa 
bonoeng eo, ka neo eo ke e tšoereng ho itlosa temeng, a ka 
mpolella, ho u bolella ka ’na, melomo ea ka, ua bona. Joale, ha ke 
rapela, Molimo ha o bone ’na, O utloa molumo oa ka Mali a Jesu. 
Ua bona, ha A bone ’na, O utloa molumo oa ka. ’Me Mali ao mono 
a emetse seo ke se kopang. Ua bona? Ka hona O utloa molumo oa 
ka, empa O bona Mali feela. Ua bona, ha A bone ’na, ka hona nke 
ke ka ba litšila ha ke le tlasa Mali. Mali a hloekisa. Ua bona, Ke 
bampara lipakeng tsa ka le Molimo, le ho tšepisa, “Le kope Ntate 
eng le eng, Ke tla se etsa.” Lea lumela hoo ke ’nete?
265 Joale, hola e mong le e mong…e ka re…Na le bona se 
etsahalang? Shebang, ho kenang mona, ke Leseli, le lesehla, le 
likolohang hohle.
266 Joale a ke ke a e pata le holane a tlamehile. Che, che. 
U tlile koana ka sephetho sa ho u hlahetseng. U ne o jeoa 
ke pneumonia, ’me u tsoa kokelong. U tsoa tlasa tente ea 
oksejene. ’Me u tšoaelitsoe ke eona. U tlil’o fola. Jesu Kreste 
o tlil’o u folisa, ke bona seo. Tloha, u ntse u e lumela. Tloha, u 
ntse u e lumela, Khaitseli Agan. Ke tlil’o u beha matsoho, ka 
Lebitso la Jesu. Molimo a u hlohonolofatse, khaitseli. Tloha, u 
thabile joale, u se belaele seo A se buileng.
267 U phela joang, khaitseli? Ha ke—ke kholoe ke u tseba. Re 
basele. Joale, mosali eo ke sa mo tsebeng ke enoa. Ha ke u tsebe. 
Ha ho kamoo nka u tsebang. Empa na u lumela Molimo a ka 
ntšenolela, ka Lentsoe la Hae, ua bona, hobane O e tšepisitse? 
U lumela A ka mpolella letho ka uena? ’Me ho tla u thusa ho 
e amohela, na ho joalo, u tseba e ke ke ea eba ’na, moena oa 
hao, e tla be e le Eèna, Mopholosi oa hao. Na u lumela seo? U 
emetse oporeishene. Ho thoe u tlameha ho etsoa oporeishene. Ua 
lumela A ka mpolella morero oa oporeishene? Ke kahara mpa, 
ka maleng. Ke hantle haholo. U batla ho e phema. U a lumela 
joale, Moea ona o teng mona, Moea oa Kreste o re teetse hare ’me 
u eme holima ka…? Ua tseba u ne u loketse ho bolelloa ke ho 
hong, kaha ke sa u tsebe. Ua lumela, ka peho ea matsoho, hoo 
ho tla fetisetsa tumelo ea ka, ’moho le tumelo ea hao, le pel’a 
Molimo, Ntata rōna, u tla folisoa? Ka hona, Morena Jesu, ke 
mamela melao ea Hao, ha U itse, “Mehlolo e tla tsamaea le ba 
lumelang ke eona ena. Ha ba beha matsoho holima ba kulang, 
ba tla fola,” khaitseli ea rōna a folisetsoe khanya ea Molimo; ka 
Lebitso la Jesu, amen. Joale u ka ikela, u se ke, e lebale feela, ua 
bona, tloha u lumele ka pelō eohle ea hao.

268 U phela joang? Ke e bua ho holehana le moea oa hao, 
leleiti. Joaloka Jesu selibeng, a itse, “Mphe metsi.” Joale, kea 
lumela…Ha ke kholoe nkile ka u bona, kea kholoa u molata 
ho ’na. Na ho joalo? Ha e le ’nete, phahamisa letsoho la hao 
letšoele le tle le bone. Ha ke tsebe leleiti leo.
269 Ena ke pholiso ea makhonthe, ke tumelo ea makhonthe, 
Lengolo la makhonthe, Lentsoe la Molimo le sa silafatšoang le 
bonahalitsoeng le pakiloeng hore ha A shoa. O phela ka mehla le 
mehla. “’Me ea lumelang ho ’Na, mesebetsi eo Ke e etsang o tla 
e etsa, ’me molumeli enoa o tla beha bakuli matsoho ’me ba tla 
fola.” Oh, u ka e belaela joang? Ua bona? Joale, O tsebile ea tla 
khona le ea sa tl’o khona, ’na ha ke khone. E itšetlehile ho Eèna.
270 Joale efèla ha leleti lena e le molata ho ’na…Ha ke mo 
tsebe, ha ke eso ’mone bophelong ba ka. Ke mosali e mocha, o 
monyenyane ho mpheta—ho mpheta. Empa ha ke—ke eso ’mone. 
’Me o tlile koano ka morero. Na u lumela lintho tseo ke li rutileng 
ka Bibeleng, leleiti, ke ’Nete? U li lumela e le ’Nete. ’Me na u a E 
amohela, e seng kahobane ke E buile, hobane Molimo a E buile?
271 U lumela re phela matsatsing a ho qetela mohla Mora 
motho a tla bonahatsoa? E tla be e le Lentsoe lohle le 
bokeletsoeng ho qala ka Luther, Wesley, Baptist, le hoo hohle, 
le Pentekosta, ntho eohle e bokeletsoe ho fihlela e le tšenolo 
ea seo e kileng ea eba sona ka mehla. Lengeloi la bosupa le 
ne le tla bula sephiri se tiiso-tšelela. Hohle ho tla bokelloa ka 
ho Mora motho, botlalo ba nako ea Hae bo fetohile botlalo ba 
Lentsoe la Hae, ho bonahatsa botlalo ba ’Mele oa Hae. Leo ke 
Lentsoe, ke hona, ke Lentsoe le builoeng le bonahatsoang ke 
Lentsoe, ho senola Lentsoe.
272 Joale, ha Molimo o ka mpolella mathata a hao, ’ona, ke 
rialo…Ke Eèna ea u bopileng, O tseba tsohle ka uena. ’Me ha 
A ka e senola…Ekare u motho ea phetseng hantle. Empa ha 
A ka ntšenolela eona, u tla tseba ha e le ’nete kapa che. Na u 
tla e amohela? Joale ntalimisise. Ehlile, u roetse digalase, esale 
o tlameha—u tlameha ho li roala. Ha se morero oa hao mona. 
Ke E bona e khutletse morao, ua bona. Joale, u mona ka baka 
la lehloele la mali. Ua bona? Ua bona? Na u—na u lumela A 
ka mpolella moo a leng teng? Litlhafu tsa hao. Ua lumela ke 
Molimo o etsang hoo? U lumela Molimo a ka mpolella ho hong 
ka uena? Huh? Ke hantle ha u le molata, ’me ke mpa feela…ke 
qoqa le uena motsotso feela. Na u lumela A ka khona, u lumela 
A ka mpolella moo u tsoang teng? U tsoa Gary, Indiana. U 
lumela A ka mpolella na u mang? Mof. Ogden. Ke eona. Joale 
khutlela haea u phele, ka Lebitso la Jesu Kreste.
273 U phela joang? Ha re tsebane, le rōna. Ha ke u tsebe, ua 
bona. Empa ua lumela Morena Jesu a ka ntšenolela bothata ba 
hao? [Khaitseli o re, “Kea e tseba.”—Mong.] U a e tseba. Kea 
u leboha, khaitseli. Ke botle boo. Ho lokile, e re ka ha u tseba 

seo, ke hona, hernia eo e tla fola. ’Me u na le—’me u na le—le 
kotolana lephakong la hao. Ho joalo, ha ke re? U batla ke u 
bolelle e lephakong lefe? Lephakong la hao le letona. Ke hantle 
haholo. Joale tloha ’me u e lumele, ’me u tla fola.
274 Ua lumela? Ruri, ke ’Nete. Ua lumela Mora Molimo, Mora 
motho, o theohile le mengoaha joalokaha A tšepisitse? Empa, 
feela, u a lumela lefatše le maemong a Sodoma, a mathuleng 
a ho senngoa ka mollo, joaloka Sodoma? Basodoma e ne e le 
Balichaba, hopolang. Empa tlase ka mono, kahara Sodoma, 
ba lokileng keha ba le ’maloa, Molimo o rometse moromuoa ho 
ba biletsa kantle; ba bang ba tlile, ba bang ha ba tla, bongata 
bo setse kahare. Empa sehlopha se seng sa itulela thabeng, 
Abrahama, eaba ho fihla ho eèna Moromuoa ho mo bontša 
se tlang ho hlaha. O ne a sa tl’o kena ho eona, le hona. Empa 
kajeno lefatše le maemong ao, ’me Jesu Kreste ke Mora 
Molimo, Mora motho, Mora Davida, ’me O tlile ho Iponahatsa.
275 Ke bone ntho e sa tsoa etsahalla mosali eo. O tlile koano ka 
morero o moholo. Ha a tlisoa ke maloetse mona. Le tseba seo a 
batlang ho nkopa sona? “Ho beha matsoho” holima hae, a tle a 
“amohele kolobetso ea Moea o Halalelang.” Ua bona? Ua bona? 
Ha ho joalo? Phahamisa letsoho la hao ha e le ’nete. Ua bona? 
Ua bona, o na le ntho e khōlō. Ntate ea ratehang oa Leholimō, 
nea ngoana enoa oa Hao takatso ea pelō ea hae, a amohele 
kolobetso ea Moea o Halalelang. O tla E amohela ke hona. 
Amen. U tla E amohela, khaitseli. Molimo a u hlohonolofatse. 
Isa thoriso le tlotla ho Eèna.
276 Ua lumela na? Ho ka thoeng ka uena mono, le uena, u a 
lumela? Ha u lumela, tsohle li ka etsoa. U shebahala u tšepehile, 
u lumela lehloele leo la mali le tla nyamela, le uena? Uena ea 
lutseng mono ka hempe e botala. Phahamisa letsoho la hao haeba 
u lumela le tla nyamela, le tla etsa joalo. Ha ke eso bone monna eo 
bophelong ba ka, ke molata ka botlalo, ho ’na. Ha ke eso ’mone.
277 Lea e lumela, lōna ba bang bohle, letšoele? Joale, ha le 
bone na, e tlamehile e be e le Eèna?
278 Kankere ha e site Molimo ho e phekola. A ka e phekola, na 
A ke ke a khona? U a lumela O tla etsa joalo? Ho lokile, u ka 
ikela, ua e amohela, ka Lebitso la Jesu Kreste. Lumela ka pelō 
ea hao eohle.
279 Hela, moratuoa. Ua tseba, Jesu o tšolotse Mali a Hae, 
hore—hore mali a hao a loke. U lumela seo? Molimo o ratehang, 
ke hlohonolofatsa ngoana enoa, a fepeloe mali a tšoang 
Kalvari. Tlosa tsoekere eohle, Morena, a folisoe, ka Lebitso la 
Jesu. Molimo a u hlohonolofatse.
280 U phela joang? Na u lumela A ka folisa mokokotlo oo a o 
phekola? [Moena o re, “Kea Mo tseba a ka khona.”—Mong.] Ho 
lokile, tsamaea, e lumele, e ba le tumelo. Re u behe matsoho 
feela ha e le moo u e kopa. Molimo a u hlohonolofatse, moena.

281 U a lumela na? O entse lijo tse jeoang, O entse mpa ho li 
thuisa. ’Me ha ntho e fosahala ka mpeng eo, Ke Mofolisi oa 
eona. Na u lumela seo? Ho lokile, ke phetho seo u tlamehang ho 
se tseba, lumela ka pelō eohle ea hao.
282 E re ka ha u tšoere ke eona ntho eo, tsamaea feela u lumele 
ka pelō eohle ea hao, le uena.
283 Ke botle, tlisa mofumahali. U phela joang? Ngoanana e 
motle, o monyenyane haholo ho tšoara ke lefu la botšehali. 
Ua lumela Jesu o tla u phekola eona? Molimo o ratehang, 
ngoanana e monyenyane enoa, ke rohaka sera sena ka pel’a 
Sefahleho sa Jesu Kreste, se mo tlohele, a phele. Ka Lebitso la 
Jesu. Amen. U hlohonolofatsoe moratuoa, u tla phela.
284 U a lumela na? Joale ho nyoloha seriti se setšo, lefu. 
Kankere ha se…Molimo a ka folisa kankere a e phekola. Na u 
e lumela ka pelō eohle ea hao? Ua lumela O tla u phekola eona? 
Ka Lebitso la Jesu Kreste, ke rohaka ntho e rohakiloeng ena 
tlasa lihlapi tseo tse fapanang, Sefapano sa Kreste se e tlose. 
E lelekoe, ka Lebitso la Jesu. Se belaele, tsamaea, u lumele ka 
pelō eohle ea hao. Ha u lumela, tsohle li ka etsoa.
285 U phela joang? Ehlile, athritisi ea hao e tla nyamela, ’me u 
tla phekoloa ha u ka lumela. U lumela u tla fola ’me u khone 
ho tsamaea hape ’me u itoketse? Morena a hlohonolofatse 
khaitseli ea ratehang enoa, a mo phelise, ka Lebitso la Jesu 
Kreste. Tsamaea, u lumele ka pelō eohle ea hao.
286 U lumela ntho e tšoanang le eo e ka u hlahela le uena? Be, 
ke lumela e se e entsoe. U tlil’o…Ha u lumela hoba hona joale 
u folile. Kea lumela e nyametse ho uena, ka bonna. Ka Lebitso 
la Jesu Kreste, moena oa rōna a tlohe a boele setloaeling a fole, 
bakeng sa khanya ea Molimo. Amen.
287 Qetellong e etsahetse. Uena ea lutseng mono, a lla, u 
lumela di-hemorrhoids tseo li tla u lesa? Esale a lutse mona 
halofo ea hora e fetileng, ha ke lekanya, hantle ka pel’a ka, 
O eme hantle pel’a monna enoa. Esale u lumela, ha ke re? U 
lumele ka pelō eohle ea hao, ’me u ka khutlela tlase Texas ua 
phela. Ha ke eso bone monna eo bophelong ba ka.
288 U lumela mokokotlo oo o tla fola ’me u mathuleng a ho 
folisoa? Morena Jesu, ama mothoana eo ho mo folisa, ka 
Lebitso la Jesu Kreste. Amen. E lumele ka pelō ea hao eohle.
289 Joale Moea oo o a atamela, E moahong hohle. Ho thata ho 
bolela moo e ka tsoang, dinerefe. E reng ke le bontše ntho. Ba 
jeoang ke dinerefe ba bakae, ka ntle mono, phahamisa letsoho la 
hao. Ua bona, ho thata ho khetha mang ho mang. Empa Molimo 
o e tseba eohle, litakatso tsohle tsa lōna. U lekile tsohle, ka 
thata, ho a hlola. U lekile ho tèla lintho tse ngata bophelong, ’me 
u batla ho sebeletsa Molimo ka sohle seo ka ho uena. Ekare esale 
ntho e u khina. U lumela e tla etsahala hona joale, hoseng hona, 
u tlil’o lokolloa linthong tsena? Na u tla e lumela?

290 Ntata rōna oa Leholimō, hore ba bang ba U bone u le 
Kreste, Mora Molimo, folisa mosali ea ratehang enoa ea emeng 
mona, Ntate, mo kokobetse. Bohle re tseba se mo jang, Morena, 
’me re U rapela ho mo phelisa. Ke ’meha matsoho ka tumelo 
eohle, le ’na, hape, kea futuheloa hona joale, ke katlehile, 
Satane, ke ipolaisitse mosebetsi, dinerefe lia tloka. Mo tlohele, 
Satane. Ke mo beha matsoho ka tumelo ea ka eohle, mo 
tlohele, ka Lebitso la Jesu. Tsamaea, u lumele ho Eèna. Ke 
sona seo u neng u se batlile ha nka u etsetsa sona.
291 Ha ke u tsebe, u molata ho ’na. Hernia eo, ha u ka lumela, e 
tla fola. ’Me ntho e ’ngoe, u jeoa ke athritisi. Ha u lumela, u tla 
fola. Lefu la hao la mokokotlo le u tlohetse. Tsamaea, o lumela.
292 Na u lumela ka pelō ea hao eohle? Mona, hoo…
ba bakae…Na ke phetho ba emeng moleng? Ba teng ba sa 
tla kena moleng? Bohle le fete mona ke tle ke behe bakuli 
matsoho. Ha re inamiseng lihlooho tsa rōna motsotso feela, e 
tlotse hora ea pele. Molimo o ratehang, ke beha khaitseli ea 
ka matsoho, tlolo ea Moea o Halalelang e sa le teng mona. Mo 
phekole, ka Lebitso la Jesu. Ntate oa Leholimō ea ratehang, 
ke beha moena oa ka matsoho…[Sekheo lebanteng. Moena 
Braham o tsoella ho rapella bakuli—Mong.]…lumela.
293 Oh, athe ha u a rapelloa, moena? [Sekheo 
lebanteng—Mong.]…moena, na le tseba seo a se entseng? 
Ke setsumi sa khale sa khama. O itse o tšoere sethunya seo 
a tsommeng khama ka sona, a re o tsofetse haholo joale ho ea 
tsoma. O batlile ho tlisa sethunya a mphe sona. Amen. Ha re 
reng, “Ho bokoe Morena.” [Phutheho e re, “Ho bokoe Morena.”]

Kea Mo rata,
 Le se lebale potsonyana ea lōna, le e behe mono. Ha ke sa e 
thole kajeno, e tliseng Laborarō kapa Sontaha.

Hoba A nthatile pele
Le ho lefella…

 Athe le ne le kene moleng oa thapelo bohle, moleng oa 
thapelo?

…poloko
Fateng sa Kalvari.

294 Le nahane mosa oa Hae ho rōna, joale. Nahanang feela, O 
kholisa Lentsoe la Hae! Ua bona? Joale ua bona, hola nka folisa, 
ho ka be ho fapane, ua bona, empa Ke Eèna ea seng a entse hoo. 
Ua bona? Ka hona O kholisa Boteng ba Hae mona, “Ke na be Ke 
le ea shoeleng, ’me ke phela ka mehla le mehla.” Ha ho motho ea 
kileng a tšoana le Eèna. E ne e le Monna ea tletseng ka Sebele. E 
ne e le Molimo. Ua bona? Ha ho motho ea phetseng joaleka Eèna. 
Ha motho ea tsoetsoeng joaloka ha A tsoetsoe. Ha ho motho ea 
neng a ka etsa eng…joaloka Eèna. Ha ho motho ea kileng a 
shoa joaloka Eèna. Ha ho motho ea tsohileng bafu joaloka Eèna. 



HO KHOLISA LENTSOE LA HAE 57

“Oh,” u re, “bea butle motsotso, Moena Branham, ba bang ba 
tsositsoe bafung.” Yaa, empa ba boetse ba shoele. Empa O phela 
ka mehla le mehla. Ua bona? Ha ho motho ea kileng a tsoha 
joaloka Eèna. O tsohile bafung, ka mehla le mehla.
295 [Moena Branham o binela Kea Mo Rata ka 
marameng—Mong.] Ha re Mo bineleng feela joale.

Oh, kea Mo rata, kea Mo rata
Hoba A nthatile pele
Le ho lefella poloko ea ka
Fateng sa Kalvari.

296 Ha re inamiseng lihlooho tsa rōna feela. Morena Jesu, ke 
rata batho bana. ’Me ke ba liehisa haholo Morena, ana e ne 
e se maikemisetso a ka. Empa mona, ba bangata ba eme ka 
bana, ba lapile, ha ba utloisise. Feela ba lutse mona, hobane ba 
tseba motho a ke ke a phela, haese ka Lentsoe la Molimo feela. 
’Me ha Lentsoe le boleloa, ’me le tsebahatsoa, bonahatsoa, le 
kholisoa, ba tseba e ka ba Uena feela. Ke rapella e mong le e 
mong. Ba hlohonolofatse, Ntate. Ba ke ba koene ba natlafalle 
leeto le ka pel’a rōna. Ba hlohonolofatse hara veke. ’Me ha 
e le thato ea Hao, Morena, re kopane mona hape Sontaha 
se tlang, Sabatha se tlang, ho tla koano le ho rapela, kea 
rapela, Molimo, hore U ba matlafatse. E ka ba bang ba ke 
ke ba khona, ba bang ba tlameha ho khutlela malapeng a 
bona likarolong tse fapaneng tsa naha, mohlomong mose ho 
leoatle, kapa ka ntle ho States. Re U rapela ho ba le bona le 
ho ba thusa. Re kopane maotong a Jesu, tsatsi le leng. Aba 
sena, Ntate. Re thuse joale, re sa ratana, le ho lumela ho 
Uena, ka tšepo e reng tsatsi le leng tlamo e tlamang lipelō tsa 
rōna ’moho joale e tla fetoha khole ea Bosafeleng, re lumelle 
ho phela Motseng oo o khutlonne, ka Bosafeleng bohle. Ka 
Lebitso la Jesu. Amen. Ho lokile.

Inkele ’Bitso la Jesu,
Ngoana oa…(Joale le tsukutlane ka 

matsoho)…tlokotsi;
Le tla u…

 Sokoloha u tsukutle motho e mong ka matsoho, ho re, “Ke 
thabetse ho ba koano le uena, hoseng hona.”

Le nke hohle moo eang teng.
’Bitso le ratoang, oho le monate! (Molimo a u 

hlohonolofatse, Ben.)
Tšepo ea lefatše le thabo ea Leholimō;
’Bitso le ratoang, oho le monate!
Tšepo ea lefatše le thabo ea Leholimō.

 Joale, mamelang sena joale, joale binang tjena:
Inkele ’Bitso la Jesu,
Ke thebe sefing ka seng;

 Joale le mamelise.
Meleko ha e u lika.
(Ho etsoe’ng?) Leo Lea halalela thapelong.
’Bitso le ratoang (’Bitso le ratoang), oho le 

monate!
Tšepo ea lefatše le thabo ea Leholimō;
’Bitso le ratoang! 

HO KHOLISA LENTSOE LA HA E  SST64-0816
(Proving His Word)

Molaetsa wona, ka Moena William Marrion Branham, o reriloe sethatong ka 
Senyesemane Sontaha hoseng, Phato 16, 1964, mane Branham Tabernakele, 
Jeffersonville, Indiana, U.S.A., o ntshitswe kgatisong ya teipi ya makenete 
mme o ngotswe o sa kgaolwa ka Senyesemane. Petolelo ena ya Sesotho sa 
Borwa e ngotswe mme e abjwa ke ba Voice Of God Recordings.

SOUTH SOTHO

©2016 VGR, ALL RIGHTS RESERVED 

VOICE OF GOD RECORDINGS, SOUTH AFRICA OFFICE
58 DISA ROAD, ADMIRAL’S PARK, GORDON’S BAY 7140 WESTERN CAPE

REPUBLIC OF SOUTH AFRICA

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org



Temoso Ea Tokelo Ea Qopitso

Litokelo tsohle li babaletsoe. Buka ena e ka porintoa ka 
porintara ea lelapa molemong oa motho eo kapa ea abjoa, 
ntle ho tefiso, e le thepa e jalang Evangeli ea Jesu Kreste. 
Buka ena e ke ke ea rekisoa, ea boela ea hlahisoa ka bongata, 
ea manehoa leboteng la website, ea bolokoa ka tsela eo e ka 
boelang ea ntšoa, ea fetoleloa ka lipuo lisele, kapa ea sebelisoa 
ho qela matlole ntle le tumello e ngotsoeng ea Voice Of God 
Recordings®.

Ho fuoa boitsebiso bo bong kapa bakeng sa thepa e nngoe e ka 
fumanoang, ka kopo ikopanye le:

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org



<<
  /ASCII85EncodePages false
  /AllowTransparency false
  /AutoPositionEPSFiles true
  /AutoRotatePages /None
  /Binding /Left
  /CalGrayProfile (Dot Gain 20%)
  /CalRGBProfile (Adobe RGB \0501998\051)
  /CalCMYKProfile (VGR G7 MaxGCRi1 11-0621.icc)
  /sRGBProfile (sRGB IEC61966-2.1)
  /CannotEmbedFontPolicy /Warning
  /CompatibilityLevel 1.7
  /CompressObjects /Tags
  /CompressPages true
  /ConvertImagesToIndexed true
  /PassThroughJPEGImages true
  /CreateJobTicket false
  /DefaultRenderingIntent /Default
  /DetectBlends true
  /DetectCurves 0.0000
  /ColorConversionStrategy /LeaveColorUnchanged
  /DoThumbnails false
  /EmbedAllFonts true
  /EmbedOpenType false
  /ParseICCProfilesInComments true
  /EmbedJobOptions true
  /DSCReportingLevel 0
  /EmitDSCWarnings false
  /EndPage -1
  /ImageMemory 1048576
  /LockDistillerParams false
  /MaxSubsetPct 100
  /Optimize false
  /OPM 1
  /ParseDSCComments true
  /ParseDSCCommentsForDocInfo true
  /PreserveCopyPage true
  /PreserveDICMYKValues true
  /PreserveEPSInfo true
  /PreserveFlatness false
  /PreserveHalftoneInfo false
  /PreserveOPIComments true
  /PreserveOverprintSettings true
  /StartPage 1
  /SubsetFonts false
  /TransferFunctionInfo /Apply
  /UCRandBGInfo /Preserve
  /UsePrologue false
  /ColorSettingsFile ()
  /AlwaysEmbed [ true
  ]
  /NeverEmbed [ true
  ]
  /AntiAliasColorImages false
  /CropColorImages false
  /ColorImageMinResolution 300
  /ColorImageMinResolutionPolicy /OK
  /DownsampleColorImages false
  /ColorImageDownsampleType /Average
  /ColorImageResolution 300
  /ColorImageDepth 8
  /ColorImageMinDownsampleDepth 1
  /ColorImageDownsampleThreshold 1.50000
  /EncodeColorImages true
  /ColorImageFilter /FlateEncode
  /AutoFilterColorImages false
  /ColorImageAutoFilterStrategy /JPEG
  /ColorACSImageDict <<
    /QFactor 0.15
    /HSamples [1 1 1 1] /VSamples [1 1 1 1]
  >>
  /ColorImageDict <<
    /QFactor 0.15
    /HSamples [1 1 1 1] /VSamples [1 1 1 1]
  >>
  /JPEG2000ColorACSImageDict <<
    /TileWidth 256
    /TileHeight 256
    /Quality 30
  >>
  /JPEG2000ColorImageDict <<
    /TileWidth 256
    /TileHeight 256
    /Quality 30
  >>
  /AntiAliasGrayImages false
  /CropGrayImages false
  /GrayImageMinResolution 300
  /GrayImageMinResolutionPolicy /OK
  /DownsampleGrayImages false
  /GrayImageDownsampleType /Average
  /GrayImageResolution 300
  /GrayImageDepth 8
  /GrayImageMinDownsampleDepth 2
  /GrayImageDownsampleThreshold 1.50000
  /EncodeGrayImages true
  /GrayImageFilter /FlateEncode
  /AutoFilterGrayImages false
  /GrayImageAutoFilterStrategy /JPEG
  /GrayACSImageDict <<
    /QFactor 0.15
    /HSamples [1 1 1 1] /VSamples [1 1 1 1]
  >>
  /GrayImageDict <<
    /QFactor 0.15
    /HSamples [1 1 1 1] /VSamples [1 1 1 1]
  >>
  /JPEG2000GrayACSImageDict <<
    /TileWidth 256
    /TileHeight 256
    /Quality 30
  >>
  /JPEG2000GrayImageDict <<
    /TileWidth 256
    /TileHeight 256
    /Quality 30
  >>
  /AntiAliasMonoImages false
  /CropMonoImages false
  /MonoImageMinResolution 1200
  /MonoImageMinResolutionPolicy /OK
  /DownsampleMonoImages false
  /MonoImageDownsampleType /Average
  /MonoImageResolution 1200
  /MonoImageDepth -1
  /MonoImageDownsampleThreshold 1.50000
  /EncodeMonoImages true
  /MonoImageFilter /CCITTFaxEncode
  /MonoImageDict <<
    /K -1
  >>
  /AllowPSXObjects false
  /CheckCompliance [
    /None
  ]
  /PDFX1aCheck false
  /PDFX3Check false
  /PDFXCompliantPDFOnly false
  /PDFXNoTrimBoxError true
  /PDFXTrimBoxToMediaBoxOffset [
    0.00000
    0.00000
    0.00000
    0.00000
  ]
  /PDFXSetBleedBoxToMediaBox true
  /PDFXBleedBoxToTrimBoxOffset [
    0.00000
    0.00000
    0.00000
    0.00000
  ]
  /PDFXOutputIntentProfile (U.S. Web Coated \050SWOP\051 v2)
  /PDFXOutputConditionIdentifier (CGATS TR 001)
  /PDFXOutputCondition ()
  /PDFXRegistryName (http://www.color.org)
  /PDFXTrapped /False

  /CreateJDFFile false
  /Description <<
    /ENU ([Based on '[Indesign Text Export 06-0911]'] [Based on '[Press Quality]'] Use these settings to create Adobe PDF documents best suited for high-quality prepress printing.  Created PDF documents can be opened with Acrobat and Adobe Reader 5.0 and later.)
  >>
  /Namespace [
    (Adobe)
    (Common)
    (1.0)
  ]
  /OtherNamespaces [
    <<
      /AsReaderSpreads false
      /CropImagesToFrames true
      /ErrorControl /WarnAndContinue
      /FlattenerIgnoreSpreadOverrides false
      /IncludeGuidesGrids false
      /IncludeNonPrinting false
      /IncludeSlug false
      /Namespace [
        (Adobe)
        (InDesign)
        (4.0)
      ]
      /OmitPlacedBitmaps false
      /OmitPlacedEPS false
      /OmitPlacedPDF false
      /SimulateOverprint /Legacy
    >>
    <<
      /AddBleedMarks false
      /AddColorBars false
      /AddCropMarks false
      /AddPageInfo false
      /AddRegMarks false
      /BleedOffset [
        0
        0
        0
        0
      ]
      /ConvertColors /NoConversion
      /DestinationProfileName (U.S. Web Coated \(SWOP\) v2)
      /DestinationProfileSelector /WorkingCMYK
      /Downsample16BitImages true
      /FlattenerPreset <<
        /ClipComplexRegions true
        /ConvertStrokesToOutlines false
        /ConvertTextToOutlines false
        /GradientResolution 300
        /LineArtTextResolution 1200
        /PresetName ([High Resolution])
        /PresetSelector /HighResolution
        /RasterVectorBalance 1
      >>
      /FormElements false
      /GenerateStructure false
      /IncludeBookmarks false
      /IncludeHyperlinks false
      /IncludeInteractive false
      /IncludeLayers false
      /IncludeProfiles false
      /MarksOffset 6
      /MarksWeight 0.250000
      /MultimediaHandling /UseObjectSettings
      /Namespace [
        (Adobe)
        (CreativeSuite)
        (2.0)
      ]
      /PDFXOutputIntentProfileSelector /UseName
      /PageMarksFile /RomanDefault
      /PreserveEditing true
      /UntaggedCMYKHandling /LeaveUntagged
      /UntaggedRGBHandling /LeaveUntagged
      /UseDocumentBleed true
    >>
    <<
      /AllowImageBreaks true
      /AllowTableBreaks true
      /ExpandPage false
      /HonorBaseURL true
      /HonorRolloverEffect false
      /IgnoreHTMLPageBreaks false
      /IncludeHeaderFooter false
      /MarginOffset [
        0
        0
        0
        0
      ]
      /MetadataAuthor ()
      /MetadataKeywords ()
      /MetadataSubject ()
      /MetadataTitle ()
      /MetricPageSize [
        0
        0
      ]
      /MetricUnit /inch
      /MobileCompatible 0
      /Namespace [
        (Adobe)
        (GoLive)
        (8.0)
      ]
      /OpenZoomToHTMLFontSize false
      /PageOrientation /Portrait
      /RemoveBackground false
      /ShrinkContent true
      /TreatColorsAs /MainMonitorColors
      /UseEmbeddedProfiles false
      /UseHTMLTitleAsMetadata true
    >>
  ]
>> setdistillerparams
<<
  /HWResolution [2400 2400]
  /PageSize [1224.000 792.000]
>> setpagedevice


